
Lii Lolo Be'a néti Lamatua Yesus
madhutu sasuri
Yohanis

Yesus ééna, cee?
1 Dhu uru téka, abhu mema le Lii Holo-Nori
Ama Lamatua.
Lii Holo-Nori Ama Lamatua ne'e, nuka Dheu éci.
Dhéu ne'e bera-bera dénge Ama Lamatua.
Aa Nengu ne, Ama Lamatua kahei.
2 Lod'o liru denge rai-haha dhae j'aj'i méka,
Dheéu ne'e abhu mema le sama-sama déenge
Ama Lamatua.
3 Lamatua paj'aj'i aa'i meu-meéu, pake Lii Holo-
Nori Nengu ne'e ka.
Abhu boe ngaa eci sa dhu j'aj'i, ladhe Dhéu
ne'e tao boe.
4Neéengu ne, kapua mamuri.
De dhéu dhu abhu mamuri dhu leke,
réngu mamuri neti Nengu ka.
Néngu eci eéna ka dénge Saraa dhu pasaraa,
sena ka dheu dhu mamuri etu d'ara Saraa
ne'e,
bisa redhi dénge meéu.
> Saraa ne, heo madhore maroga;
aa maroga bisa boe pa'abhe Saraa ne.

Te Saraa ne heo taruu. _
6 Abhu dheu leo éci, ngara na Yohanis. Ama

Lamatua pua-paleha ne kahei,* 7 séna ka j'aj'i
sakasii ho lole denge dheu lula-néti Saraa ne. Ho

% 1:6 Mateos 3:1, Markus 1:4, Lukas 3:1-2

sena ka dhéu aa'i-aa'i bisa parcaya Lamatua, lula
lii padhai Yohanis ne.

8 Yohanis ne, bukan Saraa éena. Te ngaa
Lamatua pua ne ho la'e peka-padhai dénge dheu
lula-neti Saraa ne. 9 Te Dheu dhu j'aj'i Saraa
tare'a-re'a eéna, neo mai asa rai-haha ne. Saraa
ne'e ka dhu d'elo paméu-meéu j'ara-j'ara hia dheu
aa'i-aa'l.

10 Masi ka Nengu tao nare aa'i meu-meu ngaa-
ngaa etu rai-haha ne, te ngaa dhéu étu rai-haha
tadhe boe Ne, lod'o Na pea étu rai-haha ne.
11 Masi ka Néngu mai pea denge dhéeu unu Na,
te ngaa dhéu se'e ro'o boe semi rare Ne. 12 Masi
ka semi eéna, te ngaa ladhe dhéeu sémi rare aa
parcaya Ne, Néngu hia si hak séna ka j'aj'i ana-
ana Ama Lamatua. 13 Eéna nuka sémi rara iisi
hari rengu. Te ngaa rara iisi hiu ne, sama boe
denge bheéni rara iisi ana. Aa neéti boe dad'ei
dhéu mone dhu neo abhu kolo. Te réngu j'aj'i
ana-ana Ama Lamatua, lula Lamatua panged'u
si mamuri hiu.

14 Heia, ‘Lii Holo-Nori Lamatua’ ne,
rara iisi Ne j'aj'i dheu rai-haha.
Néngu mamuri étu talora aae éedhi.
Edhi ladhe tédhi dadedha Na.
Dadedha Na sémi éena, lula Nengu ne Ana mesa
Ama Lamatua.
Néngu d'éi pad'elo d'ara hua iia Na mi edhi,
lula d'ara Na sémi ééna Kka.
Aa aa'i-aa'i dhu Na peka-padhai lula-néti Ama
Lamatua, léke tare'a-re'a.

15 Yohanis ne, lole lula-néti Dhéu ne'e ka. Na
rodhe, peka na, “Nanene, ee! Néngu ne'e ka dhu
ja‘a lole eéna, peka na, ‘Béli-caméd'a Dhéu eci

mai. Nengu ne, kapai risi eele néti ja'a. Lod'o
dhu dhae rara iisi meka ja'a ne, Nengu dhu
mema-mema le!’”

16 Yohanis padhai lii sémi eéna, lula Dhéu ne
d'ei titu kena pad'elo d'ara hua iia Na. Aa Na tao

taruu-taruu sémi eééna hia mi edhi. 17 Uru-uru
sera, Musa ka dhu papuru Atora Ama Lamatua

mi béi-baki édhi. Te ngaa lod'o limuri ne, Dheu
ne, nuka Yesus Kristus ka dhu pad'elo d'ara

hua iia Ama Lamatua mi edhi. Aa_ aa'i-aa'i
dhu Na lole lula-neti Ama Lamatua, leke mola-

mola. 18 Abhu meka ca dheu sa heéi dhu redhi
Ama Lamatua. Te ngaa Ana Pasue Mone mesa

Na éena ka dhu pad'elo mi edhi, d'ara Ama
Lamatua. Ana ne, etu baboa Ama Na. Te Nengu
ne, nuka Ama Lamatua kahei.

Yohanis tuka sarani peka-padhai lula-neéti
Lamatua Yesus
(Mateos 3:1-12, Markus 1:1-8, Lukas 3:1-18)

19 Ca téka, ama-ama dhéu Yahudi étu kota
Yerusalem pua péri-peri ama agama, denge
peri-péri dheu neti suku Lewi dhu tema lalau-
lalo'o étu Emu Kapua Manéngi-Mangaj'i Ama
Lamatua. Heia rengu lasi asa cabeka loko
Yarden™ séna ka karei Yohanis tuka sarani, na,
“Eu ne'e ka, Kristus dhu Ama Lamatua padhadha
teke neo hia mai eena, do?”

Heia na peka denge dhéu se, nengu ne,
cee. 20 Yohanis peka mola-mola, aku nengu na,
“Aad'o. Ja'a ne, Kristus boe.”

* 1:19 Era dhu Yohanis sarani dhéu ne, rare neti ayat 28.

21 Ka ra karei hari, peka na, “Ladhe semi eena,
eu ne, cee? Elia, do?”

Na dhaa, peka na, “Aad'o kahei.”

Heia ra tatu'i hari, aku réngu na, “Tao-tao
éu ne, dhéu neti lii padhai Lamatua dhu Na
padhadha teka eena, do?”

Na dhaa, peka na, “Aad'o kaheéi.”®

22 Ka dheu se karei hari, peka na, “Ladhe semi
eena, eu ne, cee? Peka ku laa! Te ji'i lépa, aa
hud'i peka ku déenge ama-ama dhu pua ji'i mai!”

23 Heia na peka madhutu ngaa dhu Yesaya suri
teke, na,

“Ja'a ne, nuka dhéu dhu pa'oo-parodha etu d'ara
mamoo, dhu peka na,
‘Dheu aa'i-aa'i hud'i pa'éra mema, sena ka
pabe'a j'ara,
ho semi mere mamai Lamatua!
Pamera j'ara ho soru Ne.””#

24 Etu talora aae dhéu dhu mai néti Yerusalem
se'e, abhu kahéi peri-péri dhéu néti partei
agama Parisi. 25 Dhéu se karei Yohanis, na, “Semi
ne'e. Ladhe eu ne Kristus boe, Elia boe, aa dheu
neti lii padhai Lamatua ééna boe, nga tao ka eu

sarani dhéu? Eu abhu hak néti mia?”
26 Ka Yohanis b'ala, peka na, “Ja'a ne, sarani

dheu dhoka pake éi di. Te ngaa abhu le ca Dhéu
etu talora aae miu dhu miu tadhe boe. 27 Nengu

% 1:21 Lole Hari J'ara-j'ara Mamuri 18:15, 18, Meliaki 4:5
% 1:23 Yesaya 40:3

éena kapai risi néti ja'a, masi ka ja'a aj'a-nori
uuru dhéu. J'aj'i énu Na, ja'a nia boe sa hei.”t
28 J'ara se aa'i-aa'i ra j'aj'i etu Betania, etu
cabéka loko Yarden. Yohanis dénge ana-ana
madhutu na aa'i-aa'i, sarani dhéu étu era ééna.f

Lamatua Yesus sama seémi Ana Kahib'i-
kalebho Ama Lamatua

29 Asa beli ééna, Yohanis ladhe nedhi Yesus
kako mai asa néngu. Heéia na padhai lii, peka

na, “Ladhe ku Dheéu neéi! Neéngu eéna ka Ana
Kahib'i-kalebho Ama Lamatua dhu j'aj'i korban,
sena ka saku eele sasala-sasigo dhéu étu rai-haha
ne. 30 Dheu ne'e ne ka dhu ja'a peka le déenge
miu med'a, na, ‘Beli-camed'a abhu ca Dhéu dhu
céu mai. Néngu kapai risi neti ja'a, lula Néengu
karei uru j'ara neti ja'a.”’ 31 Uru eéna, ja'a ke'a
meka, na, Nengu ne, Kristus. Masi ka semi eéna,
ja‘ake'ale, na, ja'a hud'i patadhe Ne denge dhéu
Isra'el aa'i-aa'i. Neti ééna ka, ja'a mai ho sarani
dheu pake éi.

32-33 Ama Lamatua pua ja'a sena ka sarani
dheu pake ei. Na peka denge ja'a kahei, na,
‘Eéna na Dhéu éci mai asa éu. Ele eena, Roh
Ja'a puru mai asa Néngu. Dhéu éena ka dhu

T 1:27 Madhutu lii Yunani dhu uru téka, peka na, “lécu
dhari salapa na, ja'a nia boe sa hei.” Sasoa na Yohanis dhéeu
haha. Masi ka j'aj'i énu neéti Lamatua Yesus di, nia boe sa héi.

i 1:28 Betania ne, leo néti rae Betania dhu padétu dénge kota
Yerusalem. Te ngaa era éeéna, re'a méu boe étu mia. Dheéu
d'elu-meu pangee na Betania ne, nuka rai Basan etu sebhe dhimu
dano Galilea, te Yosefus suri ngara era ‘Batanea’ kahéi. Yosefus
ne, dhéu Yahudi dhu suri sejara Isra'el hia dhéu paredha Roma.

beli-cameéd'a néti Roh Ja'a dhu Mola-Meci, sena
ka pangéd'u koasa mi dhéu Ja'a.’ Lod'o Dheu ne
mai, ja'a tadhe meka Ne. Te ngaa ropa ladhe
kédhi Roh Lamatua puru mai neti sorga nuka
semi koro j'aha, heia pea étu Nengu, ka ja'a heka
tadhe Nengu, na, ‘Nengu eeéna, kena!” 34Ja'a
kédhi j'ara se denge musi madha ja'a unu ku.
Ka ja'a lole denge miu, na, ‘Dheu dhu mai eéna,
Ana Ama Lamatual!’”

Lamatua Yesus pili nare ana madhutu dhu
partama

35 Asa beli eéna, Yohanis dhu titu dénge ana
madhutu na, dheu dua. 36 Ropa Yohanis ladhe
nedhi Yesus kako re era eéna, ka na peka, “Ladhe
ku laa! Te Néngu ne ka Ana Kahib'i-Kalébho
Ama Lamatua dhu béli-camed'a j'aj'i korban!”

37 Heia ana madhutu Yohanis dhéu dua dhu
tadengi lii padhai na, téke eele ne, ho lasi
madhutu Yesus. 38 Ka Yesus kabib'a asa kabodho,
heéia ladhe nedhi si, na, rengu madhutu Ne. Heia
Na karei si, aku Néngu na, “Tasamia? Parluu,
do?”

Te ngaa dua ra karei ne, “Rabi pea étu mia?”
(Etu d'ara lii Aram rengu, ‘Rabi’ sasoa na, ‘Ama
Mese’.)

39 Ka Yesus dhaa, na, “Mai séna ka meédhi unu
mi.” Héia lasi madhutu Ne, ka rédhi era pea Na.
Réngu d'ai nei, pe d'ara hake épa nihia sa. Ka ra
pea denge Ne toke d'ai lod'o céna.

40 Neti réengu dua ra dhu tadeéngi lii padhai
Yohanis, ka lasi denge madhutu Yesus, éci ngara
na Anderias. Nengu ne, ari Simon Petrus.
41 Ropa d'ai ému, ka Anderias la'e dénge tenge

a'a na Simon, ka na peka, aku nengu na, “A'a,
ee! Ji'i paraga le déenge Mesias!” (Madhutu lii
rengu, ‘Mesias’ sasoa na, ‘Kristus, nuka Dheu
dhu Lamatua padhadha téke karéi néti uru ka,
ho neo hia mai.’) 42 Ka Anderias lere neti a'a na
asa Yesus.

Héia Yesus ladhe neédhi ne, ka Na lii, aku
Néngu na, “Eu ne, Simon. Ama mu, ka Yohanis.
Mulai neti doe ne'e dhéu paroa éu, ‘Kefas™
(‘Kefas’, eci eena ka denge ‘Petrus’, sasoa na
‘hadhu’.)§

Lamatua Yesus paroa nare Pelipus dénge
Natanel

43-44 Etu era eena, abhu dhéu leo éci, ngara na
Pelipus. Rae éta-ésu na Betsaida. Petrus dénge
Anderias néti rae eéna kahei.

Asa beli éena, Yesus neo la'e asa propensi
Galilea. Heia Na la'e paraga dénge Pelipus, ka
Na gale ne, aku Néngu na, “Mai madhutu Ja'a
sena ka j'aj'i dheu Ja'a!”

45 Ka Pelipus la'e tenge Natanel, héia na peka,
aku néngu na, “Angalai, ee! Ji'i paraga le
denge Dheu dhu Musa suri teke etu d'ara Atora
Lamatua. Dheu reti lii padhai Lamatua uru-uru
sera suri kahei lula-neti Dhéu ne'e ne. Dheu ne,
ngara na Yesus, neti rae Nasaret. Ama Na, ngara
na Yusuf.”

46 Te ngaa Natanel dhaa, na, “Dhéu Nasaret!?
Abhu boe j'ara hua iia éci sa dhu céu neti néi,
ngal!”

§ 1:42 Ngara Kefas ne, neti lii Aram kefa. Sasoa na ‘hadhu’.
Ngara Petrus, néti lii Yunani petra. Sasoa na ‘hadhu’ kahei.

Ka Pelipus lii, peka na, “Wee! Baku semi éena.
Lati ho meédhi unu mu!”

47 Ropa Natanel kako mai, Yesus ladhe nédhi
le, ka Na peka, “Néngu ne dheéu d'ara mola! Te
d'ara na dhu ne'a boe pakapod'e. Néngu ne,
dhéu Isra'el tare'a-re'al”™
. |48?,I,<a Natanel karéi, “Tasamia ka Ama tadhe
ja‘a?

Heéia Yesus b'ala, aku Nengu na, “Sémi ne'e.
Ja'a kédhi le eéu, ropa éu dhu ae étu mamaho
aj'u éépa.’r Lod'o ééna, Pelipus dhae dhiu meéka
paroa eu.”

49 Heia Natanel dhaa, peka na, “Ama Mese ne,
tatu Ana Ama Lamatua! Aa tatu Ama Dheu Aae
ji'i dhéu Isra'el kahéi!”

50 Yesus karei ne, peka na, “Tao-tao eu ne léka
Ja'a, lula deo na Ja'a peka na, Ja'a ladhe kedhi
éu, ropa éu dhu ae etu mamaho aj'u ééna,’ si?
Sanéd'e, te beli-cameéd'a pe éu medhi j'ara-j'ara
dhu kapai risi eele hari!

>1 Tare'a! Ja'a peka mema. Béli-caméd'a miu
ladhe meédhi liru bhoke téke. Heéia ana-ana

* 1:47 Etune'e Yesus karihu lii. Te lod'o Ama Lamatua hia méka
ngara ‘Isra'el’ mi Yakob, sasoa ngara Yakob ééna, ‘dhéu monya’.
(Ladhe etu Lii Lolo dhu Uru Téka 27:1-40, 32:22-32.) Madhutu
a'abhu Yesus étu ne'e, na, Natanel ne dhéu Isra'el leko-leo néti
Yakob. Te Natanel ne, dhéu d'ara mola. T 1:48 Lii Idhonesia
pekana, ‘aj'u ara’, madhutu lii Yunani sukei. Te ngaa Alkitab peka
mi aj'u éci étu neéi dhu dhéu ra'a hua na. Etu Idhonesia cabéka
dhimu dheu ra'a boe hua ‘ara’. De aj'u ara étu d'ara Alkitab lii
Idhonesia sama boe denge aj'u ara etu ne'e.

pajuu Lamatua étu sorga ca'e-puru re baboa Ja'a.
Te Ja'a ne, Dhéu Rai-haha Tare'a-re'a.”}

2

Pesta kab'i étu rae Kana

1 Asa camed'a eéna, dhéu tao pesta kab'i etu
rae Kana, propensi Galilea. Aa ina Yesus etu
ééna kaheéi. 2 Ra néru Yesus dénge ana madhutu
Na kahei, ka réngu lasi.

3 Etu d'ara pesta kab'i ne, nébhu boe ka &i
anggor ele. Héia ina Yesus la'e peka denge Ne,
aku nengu na, “Soru-bara si ku laa! Te éi anggor
rengu ele le.”

4Te ngaa Yesus dhaa, aku Néngu na, “Ina. Nga
tao ka ina Ku neo séna ka Ja'a ka ator? Te lod'o
Ja'a dhae d'ai meka.”

> Te ngaa ina Na peka dénge dhéu sab'a étu
sera, na, “Nanene! Ladhe Na pua miu tao ngaa,
na, mi tao madhutu laa.”

6 Etu era eéna, abhu g'ala éna bua dhu dheéu
tao neti hadhu. G'ala cue, isi na pe d'ai pidhu
nguru lemi toke cangasu canguru lemi liter ei.
Dhéu Yahudi tema dhui éi neti g'ala se ho pameu
ngi'u ra madhutu atora agama ra. 7 Heia Yesus lii
dénge dhéu sab'a se, peka na, “Lami mere €i, ho
isi papénu g'ala se.” Ka ra isi toke pénu oe bua
eele. 8 Ka Na peka dénge ra, “Dhui mere ciki,

ho meti asa lamatua tatao.” Heia dhéu sab'a se
madhutu kaheéi. 9 Ropa lamatua pesta semi nare,

I 1:51 Etu Lii Lolo dhu Uru Teka 28:10-17, Yakob dhu nii étu
Betel. Etu d'ara nii ne'e ladhe nédhi ana-ana pajuu Ama Lamatua
ca'e-puru langa eci dhu Yakob pangare na, “heéb'a ému asa sorga”.

ka na ngao. Te ngaa re'a rare boe, éi ne dhu j'aj'i
le anggor! Dheéu ne malaa, te ne'a boe, na, dhéu
se abhu anggor ne neéti mia. (Te ngaa dhéu sab'a
se re'a.)

Ka na paroa nare pengantin dhéu mone.
10 Heia na peka, aku néngu na, “Semi ne'e. Dhu
tema le, lamatua ému hia uuru ku anggor dhu
be'arisi. Ladhe dhéu rinu ae ku, heka hia anggor
dhu ako karehe kéna. Te ngaa éu tao leo. Eu hia
uuru anggor dhu ako karehe, heka limuri dhu
be'a risi!”

11 7'ara ne j'aj'i etu rae Kana, propensi Galilea.
Ne'e ne heka hiu-hiu kéna Yesus tao tadha malaa
dhu dheéu bisa rédhi denge musi madha ra. Na
pad'elo dadedha Na semi ééna, ka ana madhutu
Na parcaya Ne.

12 Fle ééna ka, Yesus, ina Na, ari dénge ana
madhutu Na séra, puru lasi asa kota Kapernaum.
Te ngaa réngu pea dhoka peérilod'o di etu éena.

Lamatua Yesus babége eele dhéu néti Emu
Kapua Manéngi-Mangaj'i Ama Lamatua

(Mateos 21:12-13, Markus 11:15-17, Lukas
19:45-46)

13 Ropa oe déetu dénge lod'o kalela Paska dhéu
Yahudi, Yesus ca'e la'e asa kota Yerusalem.®
14 Etu madha Emu Kapua Manéngi-Mangaj'i,
Yesus ladhe nedhi dhéu pahia sapi, kahib'i-
kalébho, denge koro j'aha dhu dhéu heli ho
j'aj'i korban. Etu era ne'e, abhu kaheéi dhéu
dhu madhedi etu mei ho pasilu doi dhu ra pake

% 2:12 Mateos 4:13 ¥ 2:13 Kalua néti Masir 12:1-27

hia mi Ama Lamatua étu Emu Kapua Maneéngi-
Mangaj'i éena. 15 Heia Yesus nare dhari peri-
peri loa ho Na epi j'aj'i sémi gui sa. Ka Na
babege-laleta dhéu se'e aa'i-aa'i ra neti madha
Emu ééna. Neéngu bhabhoo eele sapi, dénge
kahib'i-kalebho séra kaheéi. Na lege eele mei, aa
Na ceb'e eele doi séra kahei. 16 Heéia Na pua dheu
pahia koro j'aha séra, aku Nengu na, “Meti sa
li'u manu-bhui dénge karogo ra séra neti ne'e!
Ne'e, era pahia-paheli boe! Baku tao Emu Ama
Ku, j'aj'i mi era d'agal!”

17 Ka ana madhutu Na ngee redhi Sasuri Mola-
Meéci Lamatua dhu suri, peka na,

“Ja'a sue Emu Ama Ku titu kéna.
Neti eena ka, d'ara Ja'a era ho j'aga ngara
be'a Emu ééna.”>
18 Heia ama-ama dheu Yahudi peka deéenge
Yesus, aku réngu na, “Ladhe Eu dénge hak ho
babége-laleta dhéu sémi ne'e, na, Mu pad'elo
tadha malaa eci hia ji'i, séna ka j'aj'i mi bukti!”
19Ka Yesus b'ala si, peka na, “Ladhe miu paguri
era mola-meci ne, pe camed'a eéna, Ja'a patitu
kore hari le ééna.”*
20 Te ngaa ra pab ala, peka na, “Abhu etu mia?
Te dhéu patitu Emu Kapua Maneéngi-Mangaj'i ne
épa nguru éna téu. Tasamia ka, Eu peka na, Eu
parluu dhoka télu lod'o di, séna ka patitu more
hari?!”
21 Te ngaa dhéu se'e re'a rare boe, Yesus peka
lula-néti ngi'u Néngu unu Na, dhu nuka sémi

% 2:17 Lii Sod'a Koa-Kio 69:9 ¥ 2:19 Mateos 26:61, 27:40,
Markus 14:58, 15:29

era mola-meci. 22 De d'ai lepa lod'o limuri, ropa
Yesus madhe, héia mamuri hari, heka ana-ana
madhutu Na sanéd'e kéna, ngaa dhu Na peka
téke dénge rengu. Ka ra parcaya ngaa dhu suri

teke étu d'ara Sasuri Mola-Méci Lamatua karei
néti uru-uru ka, denge ngaa dhu Yesus peka

mema denge rengu.

Lamatua Yesus ne'a méu d'ara dhéu aa'i-aa'i

23 Ka Yesus pea taha etu kota Yerusalem, ho
madhutu kalela Paska etu eéna. Heia dheu
ae redhi tadha-tadha malaa dhu Na tao, ka ra
parcaya Ne. 2425 Te ngaa Yesus leka boe réngu,
lula ne'a meu d'ara dheu aa'i-aa'i. Nengu parluu
boe dheu ho peka dénge Ne, lula Na ne'a mema
le mamuri dénge tatao dhéu rai-haha.

3

Lamatua Yesus padhai lii denge Nikodemus

1 Abhu ca dhéu neti partei agama Parisi, ngara
na Nikodemus. Néngu ne, mese aae néeti dheu
Yahudi. 2 Ca teka, na mai paraga denge Yesus
re meda. Heia na padhai lii denge Yesus, aku
nengu na, “Ama Mese! Ji'i nge'a, na, Lamatua
ka dhu pua Ama ho aj'a-nori ji'i. Te tadha-tadha
malaa dhu Ama tao séra, pad'elo, na, Lamatua
ka dhu panged'u koasa mi Ama. Ladhe sémi boe
éena, tatu tadha malaa se'e bisa boe j'aj'i.”

3 Ka Yesus dhaa, peka na, “Tare'a! Aa Ja'a neo
peka semi ne'e ku: ladhe dheu rara iisi hari boe
ne, nengu bisa boe j'aj'i dhéu unu Lamatua.”

4 Heia Nikodemus karei, aku nengu na,
“Tasamia dhéu dhu kapai le bisa rara iisi hari

ne!? Nengu tatu bisa boe maso hari asa d'ara
kabake ina na, séna ka ina na nara iisi hari ne.
Bisa boe, sina ma!?”

5 Ka Yesus dhaa, peka na, “Tare'a! Te ngaa Ja'a
peka denge éu sémi ne'e: dhéu hud'i rara iisi ku
re éi séna ka j'aj'i méu, aa re roh ho j'aj'i dheu
hiu. Dénge j'ara ne'e, néngu heka bisa j'aj'i dheu
unu Lamatua kéna. 6 Te dhéu rai-haha ne rara
iisi neti dhéu rai-haha, te ngaa roh dheu rara iisi
hiu neti Roh Ama Lamatua. 7 Baku malaa ladhe
Ja'a peka, na, ‘Miu hud'i rara iisi hiu ku, ho abhu
mamuri hiu.’ 8 Edhi pasoro ku dénge lai ngeélu.
Te lai ngélu g'oro madhutu dad'éi na. Edhi bisa
tadengi lii na, te ngaa te'a boe mai neti mia, aa
la'e asa mia. Dheu aa'i-aa'i dhu rara iisi hiu neti
Roh Lamatua sama semi ééna kahei. Te edhi bisa
ladhe téedhi Roh Lamatua tao dhéu j'aj'i hiu, masi

ka te'a boe tasa mera mia j'ara eena bisa j'aj'i.”

9 Ka Nikodemus karei, na, “Tasamia ka j'aj'i
semi éena?”

10 Yesus b'ala, aku néngu na, “Eu ne mese
aae dheu Isra'el. Tasamia ka eu me'a boe j'ara
se'e? 11Ja'a peka j'ara dhu leke mola-mola. Ja'a
denge dhéu-dhéu Ja'a, nge'a j'ara se'e. Te ji'i
j'aj'i sakasii lula-néti j'ara-j'ara dhu ngedhi unu
mi. Te ngaa miu semi boe lii padhai ji'i. 12 Miu
mo'o boe léka, ropa Ja'a lole lula-neti j'ara-j'ara
dhu j'aj'i etu rai-haha ne. Ngaa hari ladhe Ja'a
lole j'ara-j'ara dhu j'aj'i etu dedha-liru nei. Tatu
miu asa leka boe! 13 Abhu boe dhéu éci sa dhu
ca'e la'e paraga denge Ama Lamatua éetu dedha-
liru nei. Dhodhoka Ja'a di, nuka Dhéu Rai-haha
Tare'a-re'a ne, dhu puru mai neti Néngu.

14Uru-uru séera étu d'ara mamoo, Musa kadhoe
mege tabaga ci'u etu kolo aj'u, séna ka dheu aa'i-
aa't dhu laladhe ne, réngu abhu mamuri. J'ara
semi eéena hud'i j'aj'i ku mi dedha Ja'a, Dheu Rai-
haha Tare'a-re'a ne. Béli-caméd'a ra kadhoe Ja'a
étu aj'u,» 15 séna ka dhéu aa'i-aa'i dhu parcaya
Ja'a abhu mamuri dhu leke dhu ma'ete boe.

16 Te Ama Lamatua sue seli dheu aa'i-aa'i étu
rai-haha ne. Neti eéna ka, Na pua Ja'a, Ana
mesa Na mai, sena ka dhéu aa'i-aa'i dhu parcaya
Ja'a, ceri eele boe neti Lamatua. Dénge j'ara ne,
réengu abhu mamuri dhu leke dhu ma'ete boe.
17 Lamatua pua boe Ja'a, Ana Na, mai asa rai-
haha ne ho pama'éte hahuku dhéu. Te ngaa Na
hia Ja'a mai, sena ka patabuli dhéu néti koasa
sasala-sasigo ra. 18 Ama Lamatua huku boe dhéu
dhu parcaya Ja'a. Te ngaa Nengu dhu pama'ete
nare le hahuku mi dedha dhéu dhu parcaya boe,
lula réengu parcaya boe Ja'a, nuka Ana mesa neti
Ama Lamatua.

19 Nuka sémi ne'e: Lamatua hia le saraa ho
pasaraa rai-haha ne. Te ngaa dhéu d'éi risi

mamuri etu d'ara maroga. Reéngu ro'o boe
mamuri etu d'ara saraa lula tatao rengu dhu
leke boe. Néti éena ka, Ama Lamatua neo huku
si. 20 Te dhéu aa'i-aa'i dhu tatao ra leke boe,
d'ei boe saraa eéna. Reéngu d'ei boe saraa ne
d'elo réngu, séna ka saraa ne baku pasabhoka
bhabhelu-katub'a ra. 21 Te ngaa dhu tao léke,
réngu ara mai sena ka saraa ne d'elo si. Te saraa
ne'e ka dhu pad'elo, na, réengu dhu tao madhutu
dad'ei Lamatua.”

% 3:14 Sensus 21:4-9

Lamatua Yesus dénge Yohanis tuka sarani

22 Ka Yesus denge ana madhutu Na sera kalua
neti kota Yerusalem, te ngaa réngu pea taha
étu rai Yudea. Etu era ne'e réngu sarani dheéu.
23-24 L,od'o éena, Herodes si dhae pamaso méeka

Yohanis tuka sarani asa d'ara bédho. Aa Yohanis
sarani dhéu etu rae Ainon, padetu dénge rae

Salim, lula abhu éi ae etu era eééna. Neéti eééna
ka, dheu ae mai asa Yohanis ho na sarani si.»

25 Madhutu ad'a agama Yahudi, ladhe neo
sabaj'a, hud'i paméu uuru ku iisi. Etu era ne'e
abhu dhéu Yahudi ca dhéu dhu patao-palaha
dénge ana-ana madhutu Yohanis, lula j'ara ééna.
26 Ka dheu se mai asa Yohanis, héia ra peka na,
“Ama Mese! Saned'e era, do aad'o? Dheu dhu
uru eéna tenge ama etu sebhe loko Yarden, dhu
ama peka na, Nengu eéna, Kristus. Néngu sarani
dheu kahei! Neti éena ka, abhu heka dheu dhu
mai asa ji'i! Te lasi aa'i asa Nengu!”

27 Heia Yohanis dhaa, peka na, “Sémi ne'e!
Dhéu bisa boe tao ngaa eci sa, ladhe Ama
Lamatua bhoke boe j'ara hia ne. 28 Miu tadengi
dhu ja'a peka le mola-mola dénge miu, na, ‘Ja‘'a
ne, Kristus boe, dhu edhi tatae. Te ngaa Lamatua
pua uuru ja‘'a mai, ho oti j'ara hia Kristus. J'ara
na semi eéna kal’#

29 Ladhe abhu pengantin dhéu mone, tatu
abhu pengantin dhéu bhéni kahéi. Te ngaa
sakasii na, dhu titu denge ne, d'ara na karej'e,
ladhe tadéngi lii padhai lii pengantin dhéu
mone. Yesus ne, sama semi pengantin dheu

% 3:23-24 Mateos 14:3, Markus 6:17, Lukas 3:19-20 % 3:28
Yohanis 1:20

mone. Aa ja'a ne, sama sémi sakasii Na.
Neéti éena ka, limuri ne d'ara ja'a karej'e-karae.
30 Dhu leke ka, Néengu hud'i asa tabha kapai, aa
hud'i laa ja'a asa kura j'aj'i dhéu haha.”

Dheéu dhu puru mai neti sorga

31 Yohanis tuhu hari lii padhai na, aku nengu
na, “Nengu ne mai neti Ama Lamatua etu sorga,
neti ééna ka Néngu kapai risi aa'i. Te ngaa ja'a
ne dhoka mai neéti rai-haha, neéti ééna ka ja'a
eci eena ka denge dhéu aa'i-aa'i etu rai-haha ne.
Ja'a padhai lii lula-néti j'ara dhu biasa j'aj'i étu
rai-haha ne. Te ngaa dhu mai néti Ama Lamatua
etu sorga, tatu Nengu kapai risi neti ngaa aa'i-
aa'i. 32 Néngu peka lula-néti ngaa dhu nedhi,
denge ngaa dhu Na tadéngi le. Te ngaa dheu
semi boe lii padhai Na. 33 Ladhe dheu sémi
rare ngaa dhu Dheu neti dedha-liru ne peka,
ééna pad'elo bukti kahei, na, nengu parcaya lii
padhai Ama Lamatua €éna, léke tare'a. 3¢ Dheu
dhu Lamatua pua mai eéna, lole lii moa Ama
Lamatua. Te Ama Lamatua hia le Nengu Roh
Na dhu dénge boe too-lane. 35 Te Ama étu sorga
sue Ana Na titu kena. Aa Na panged'u aa'i meéu-

meéu mi d'ara adhe-aai Ana Na.» 36 Ka dheu dhu
parcaya Ana ne, réengu abhu mamuri dhu léke

dhu ma'ete boe. Te ngaa dheu dhu parcaya boe
Ne, aa tao boe madhutu lii moa Na, réngu abhu

boe mamuri ééna. Tatu Ama Lamatua nasa ka
huku si.”

& 3:35 Mateos 11:27, Lukas 10:22



Yohanis 4:1-2 xvii Yohanis 4:10

4

Lamatua Yesus padhai lii denge bheni ca dhéu

étu Samaria o
1-2 Ladhe pasoro Yohanis dénge Yesus, ana-ana

madhutu Yesus mulai sarani dhéu dhu madhutu
Ne ae risi neti Yohanis. Yesus sarani boe dheu,
dhodhoka ana madhutu Na ka dhu sarani si.
Ka ropa Yesus ne'a, na, dhéu neti partei agama

Parisi re'a, na, Yesus si sarani dheu ae risi, 3 héia
Néngu dénge ana madhutu Na téke eele rai
Yudea, lépa hari asa propensi Galilea. 4 Te ngaa
kakako réngu eéna re propensi Samaria asa

propensi Galilea. 5 Etu d'ara kakako ra, réngu
d'ai kota eci etu Samaria, ngara na Sikar, padetu

dénge rai dhu Yakob hia ana na Yusuf.¢ 68 Etu
era ne'e, abhu madha €i eci, ngara na ‘madha ei
Yakob’. D'ai loo netu ku, Yesus si d'ai era ne'e.
Lula j'era neti kakako deo na, ka Yesus madhedi

taha étu madha ei ne'e. Ka ana madhutu Na sera
teke eele mesa Na, lasi heli nganga'a etu d'ara

kota.

Heia bhéni ca dhéu neti kota eena, mai usu
ei. Ka Yesus manéngi ne ei, aku Néngu na, “Ja‘'a
bisa kinu ei ciki, do?”

9 Te ngaa bheni ne cag'ag'a, lula dhéu Yahudi
tema boe padhai lii denge dheu Samaria. Ka
bheéni ne karéi Yesus, aku néngu na, “Eu dhéu
Yahudi. Ja'a ne dhéu Samaria. Sala boe ne, ladhe
Eu manéngi ja'a &i ho minu?”»

10 Heia Yesus dhaa, aku Néngu na, “Sémi ne'e.
Ladhe eu me'a ngaa dhu Ama Lamatua neo hia

% 4:5 Lii Lolo dhu Uru Téka 33:19, Yosua 24:32 < 4:9 Esra
4:1-5, Nehemia 4:1-2

dhéu aa'i-aa'i, aa ladhe éu tadhe Ja'a ne cee, dhu
manengi eu ei ne, na, tatu eu manengi hari ei
neti Ja'a. Pe Ja'a hia eu éi dhu neti mamuri.”*

11 Ka bheéni ne b'ala, peka na, “Eu dénge boe
sabha uusu. Aa madha éi ne marema, Neti
mia Eu abhu éi dhu néti mamuri ééna? Ei éeéna
abhu étu mia hari? 12 Abhu éetu mia Eu kapai
risi neti baki edhi Yakob! Nengu ka dhu téke
eele madha ei ne hia ji'i. Aa nengu, ana-ana na,
denge badha-manu na rinu neti €i ne'e kahei.”

13 Heia Yesus peka na, “Saned'e, ee! Dheu
dhu tema rinu néti madha ei ne, eéena na koko-
kamango hari. 14 Te ngaa dhéu dhu rinu ei dhu
Ja'a hia, éena na koko-kamango heka. Te éi dhu
Ja'a hia éena, nuka semi ei madha dhu sabhoka
}a;sa li'u. Fine, néti mamuri dhu leke, dhu ma'éte

oe.”

15Ka aku dhéu bheni ne, na, “Ladhe semi eéna,
na, Eu hia ku ja'a ei eééna, séna ka ja'a koko-
kamango ia ka! Dénge sémi eéna, ja'a mai heka
pahari-pahari asa ne'e ho usu ei.”

16 Heia Yesus peka dénge ne, “Sémi ne'e. Eu
lepa, lamu paroa ku dhéu eému mu, mai asa
ne'e.”

17-18 Ka bheéni ne dhaa, peka na, “Te ngaa ja'a
denge boe dheu emu.”

Heia Yesus peka na, “Tare'a. Eu peka mola-

mola ééna. Te éu leo medhi le ému lémi hari.
Aa mone dhu limuri ne, dhéu ému eu boe.”

19 Ka bheni ne lii, peka na, “Ira ii! Ja'a heka
ke'a kéna, Ama ne ca dheéu neti dheu reti lii

% 4:10 Yermia 2:13, Sakaria 14:8, Yeskial 47:9

padhai Lamatua. 20 De ja'a neo karei. Bei-baki
ji'i dhéu Samaria pahaha iisi mi Ama Lamatua
etu ledhe Gerisim.® Te ngaa miu dhéu Yahudi
peka na, ladhe neo sabaj'a mi Ama Lamatua,

dheu aa'i-aa'i hud'i lasi ku asa kota Yerusalem.
Madhutu Ama, mia ka dhu léke?”

21 Yesus dhaa, na, “Eu parcaya ku lii Ja'a ne,
te dhu leke sémi ne'e ku. Dhéu neo pahaha
iisi mi Ama Lamatua etu ledhe ne'e, do, éetu
Yerusalem, pe d'ailod'o na, dua era se guna heka.
22 Miu dheu Samaria me'a meu boe, mi cee ka
miu pahaha iisi. Te ngaa ji'i dheu Yahudi nge'a
meu, lula-néti Ama Lamatua dhu ji'i pahaha iisi
mi Nengu. Te Nengu neo pake ji'li ho bhoke
j'ara, séna ka dhéu bisa abhu mamuri néti koasa
sasala-sasigo rengu. 23 Pe d'ai lod'o na, nuka
mulai ne'e ne, dheu dhu tare'a-re'a pahaha iisi
mi Ama edhi etu sorga, na, rengu pahaha iisi mi
Néngu madhutu Roh Na, aa madhutu ngaa dhu
leke. Te Ama étu sorga d'ei dhéu sémi sera dhu
pahaha iisi mi Néngu. 24 Te Lamatua ééna, roh.
De dhéu dhu pahaha iisi mi Néengu hud'i pahaha
iisi madhutu ku Roh Na, aa madhutu ngaa dhu
leke.”

25 Ka dheu bhéni ne lii, peka na, “Ja‘'a ke'a
le Mesias neo mai eéna, dhu dheu peka na,
‘Kristus’. Ama Lamatua padhadha téke neo hia
mai. Ladhe Na mai ka, tatu Nengu bhoke paled'a
aa'i-aa'i mi ji'i.”

* 4:20 Ledhe Gerisim eéna, padétu dénge rae Sikem eétu
propensi Samaria. Etu sasuri lii Yunani, dhoka suri, na, “etu
ledhe ne'e”. Te ngaa dheéu d'élu-meu se peka, ngara ledhe ne,
nuka “Gerisim”.



Yohanis 4:26 XX Yohanis 4:35

26 Heia Yesus b'ala, na, “Nengu eéna, nuka Ja'a
dhu padhai lii denge eu ne.”

27 Ropa Nengu padhai lii era, ana madhutu
Na séra lepa néti d'ara kota. Réngu malaa, lula
rengu redhi Yesus dhu padhai lii déenge bheéni
Samaria ca dheu. Te ngaa ca dhéu sa bani boe
karéi dhéu bhéni, na, “Eu parluu ngaa?” Aa éci
sa bani boe karei Yesus kahei, peka na, “Nga tao
ka Ama padhai lii denge dhéu bhéni ne?”

28 Ka bheéni ne téke eele g'ala na étu era eena,
la'e asa d'ara kota. Heia na lolo dénge dhéu etu
sera, peka na, 29 “Mai lati ladhe ku Dheu nei laa!
Te Na bhoke patalele aa'i le ngaa-ngaa dhu ja'a
ad'u-ue kedhi. Tao-tao Nengu ne'e ka, Kristus,
dhu Ama Lamatua pamoa hia mai!” 30 Heia dhéu
ae kalua neti d'ara kota, lasi laladhe Ne.

31 Lod'o bhéni ne la'e asa kota, heia ana
madhutu Na peka déenge Ne, “Ama Mese! Mai

ka ta'a!”
32 Te ngaa Na dhaa, peka na, “Ja'a abhu le

nganga'a dhu miu me'a boe.”

33 Ka ana madhutu Na pakarei eci dénge éci,
aku rengu na, “Tasamia, ne? Cee ka dhu reti
nganga'a hia Ne?”

34 Te ngaa Yesus peka dénge réngu, na, “Semi
ne'e. Ama Lamatua pua Ja'a mai, sena ka tao
madhutu dad'ei Na, aa pakako sasab'a-la'a Na
toke d'ai ele. Ne'e ne, nuka semi nganga'a-
nginu dhu Ja'a abhu. 35 Miu ladhe ku asa d'ara
oka-tedhe, aa mi kasere seku, ele boe miu peka
na, ‘Di épa heru ka, heka bisa puru are kena.’
Nanene, ee! Ja'a pasanéd'e miu. Ladhe miu
laladhe paie-iie, are étu d'ara oka-tedhe d'ai le

lod'o puu-g'étu. Oka-tedhe séra nuka séemi dhéu-
dhéu dhu mai asa edhi. Te réngu se'e ka dhu
sadia le parcaya Ja'a. 36 Mesa boe semi se'e di, te
dhéu dhu puu-g'étu séra pakaboko hua-hela étu
d'ara gud'a, réengu mulai semi rare rui-j'aj'éra
ra. Rengu se'e, nuka semi dhéu pad'elo j'ara
sena ka dheu parcaya mi Ama Lamatua, ho abhu
mamuri dhu leke dhu ma'éte boe. Denge j'ara
semi eena, dheu sele hini déenge dhéeu puu-g'etu,
bisa sama-sama karej'e-karae. 37 Dheu peka na,
‘Dheéu eci sele hini; dheu leo ka dhu kaboko isi
rai’” Eéna, leke kéna. 38 Ja'a pua-paleha miu ho
lami kaboko isi rai neti sasab'a dhéu leo. Mema
sasab'a miu boe, te ngaa miu abhu leto néti rui-
j'aj'éra réngu.”

39 Lod'o eéna, dheu etu d'ara kota Samaria ae
ka dhu parcaya Yesus, lula lii padhai bheéni ne,
dhu peka na, “Na bhoke patalele aa'i le ngaa-
ngaa dhu ja'a ad'u-ue kedhi.” 40 Ka ropa dhéu
se'e mai d'ai madha Yesus, ra pamako Ne, peka
na, “Ama pea ku laa dénge ji'i mi ne'e!” Heia
Yesus pea dénge dhéu se, dua lod'o.

41 Aa dheu leo ae kahéi dhu parcaya Ne, lula
lii padhai Na. 42 Héia dheu se peka dénge dhéu
bhéni ne, aku réngu na, “Med'a na, ji'i nanene
dhoka lii éu di. Te ngaa ne'e ne ji'i parcaya Ne,
lula ji'i nanene lii padhai Na patoo madha dénge
madha. Ji'i nge'a tare'a, na, Dheu ne'e ne ka dhu
bisa patalale edhi aa'i-aa'i ti, étu rai-haha ne néti
koasa sasala-sasigo edhi.”

Lamatua Yesus puri-pa‘éle papeéed'a néti ana
pegawi ca dhéu



Yohanis 4:43 Xxii Yohanis 4:51

43 Heia Yesus si teke eele era eéna, paked'i lasi
asa propensi Galilea. 44 (Ca téka Yesus dhu peka
nedhi, na, “Dheu d'éi boe pakab'ua dhéu neti
lii padhai Ama Lamatua neti rae eta-esu na.”)*

45 Uru éena, lod'o dheu dhae tao méka kalela
Paska, dheu Galilea ae ka dhu lasi asa Yerusalem,
sena ka tao lod'o hua iia étu nei. Ka redhi aa'i-
aa'l kaheéi dhu Yesus tao étu Yerusalem. Neti
eena ka, lod'o Na lépa asa Galilea, dhéu semi Ne

denge be'a.* 46 Ka Yesus si lasi hari asa rae Kana
etu propensi Galilea. Etu era ne'e ka dhu Yesus
tao nédhi éi j'aj'i anggor.

Lod'o ééna, abhu pegawi ca dheu dhu pea
etu kota Kapernaum. Ana mone na dhu péd'a.®
47 Ropa pegawi ne tadéngi, Yesus lepa le asa
Galilea neti propensi Yudea, heia ca'e la'e asa
rae Kana ho tenge Yesus. Ropa paraga dénge
Ne, ka na pamako, séna ka Yesus puru la'e ho
puri-pa‘ele ana na néti paped'a-taregu. Te ana
ne dhu péd'a oe madhe.

48 Ka Yesus peka dénge pegawi ne, “Ladhe miu
meédhi boe tadha-tadha malaa dhu Ja'a tao, na,
miu mo'o boe léka Ja'al!”

49 Te ngaa pegawi ne dhaa, aku néngu na,
“Ama, lati ku laa. Te aad'o, na, ana ja'a madhe.”

50 Heia Yesus lii denge ne, “Lépa ka. Te ana
mu mamurl.”

Ka na lépa dénge ka, lula néngu parcaya lii
padhai Yesus. 51 Ropa pegawi ne étu talora j'ara
era, dhéu-dheu sab'a na mai paraga denge ne,

% 4:44 Mateos 13:57, Markus 6:4, Lukas 4:24 % 4:45 Yohanis
2:23 % 4:46 Yohanis 2:1-11

ka ra peka na, “Ama susa ia ka, te ana ama éle
le néti paped'a.”

52 Ka na kareéi si, “Na ele, d'ara hake peri sa?”

Ka dheéu se dhaa, peka na, “Karéi med'a, lod'o
titu mera d'ara hake éci sa, maringi-sagoro na
ele denge ka.” 53 Heia pegawi ne ngee nédhi
dénge, na, ana na be'a le, ropa Yesus peka na,
“Ana ama ele le neti paped'a.” Ka pegawi ne,
dénge isi ému na aa'i-aa'i parcaya Yesus.

54 De ne'e ne, tadha malaa ka dua dhu Yesus
tao, lod'o Na kalua neti Yudea la'e asa Galilea.

S

Lamatua Yesus puri-pa'éle dhéu karuku éci
etu kolam Batesda

1 Nebhu boe neéeti eéna, abhu lod'o hua iia
agama Yahudi. Ka Yesus si lasi asa kota
Yerusalem. 2Etu néi, abhu kolam cue dhu dénge
lemi teras dhu padetu dénge héb'a babédho éci,
dhu dheu peka na, Babédho Kahib'i-Kalébho.
Denge lii Aram kolam ne, ngara na ‘Batesda’.”
3 Dheu ped'a ae-ae dhu tema mate étu teras se'e.
Dhéu peéd'a se nuka semi: dhéu bédhu, dheu
karuku, dénge dhéu bisa boe eso. [Réngu se
mate, ladhe périlod'o éi ne mulai dénge gageb'o.
4 Te ca téka-teéka, ana pajuu Lamatua neti sorga

* 5:2 Abhu étu d'ara sasuri lii Yunani cahag'e, suri na, ‘Betesda’,
cahag'e hari ‘Betsata’, aa abhu kaheéi ‘Betsaida’. Babedho
Kahib'i-Kalébho abhu kaheéi étu sasuri Nehemia 3:1,32; 12:39.
Kota Yerusalem abhu babedho ae dhu maso asa d'ara kota.
Babedho dhu leo séra, gaguna baka-leo. Uru-uru séera, dhéeu pake
Babédho Kahib'i-Kalébho ne, ho eo kahib'i-kalebho maso re era
eéna.

maso uru asa d'ara éi ne, ho na gagéb'o eine. Ho
ladhe cee dhu maso uru asa d'ara éi ne, papéed'a
néngu éle dénge.]t

5 Etu era ne'e abhu ca dhéu dhu peéd'a télu
nguru aru teu le. 6 Heia Yesus ladhe nédhi dheu
ne j'unu etu ééna. Nengu ne'a dhéu ne dhu
ped'a nébhu le, ka Na karei ne, aku Nengu na,
“Eu neo &le néti papéd'a, do?”

7 Heéia dhéu ne dhaa, na, “Ko'o, Ama. Te ngaa
ako carui ka, ladhe ei ne mulai gagéb'o, abhu boe
ca dheu sa dhu ded'e ja'a ho pamaso asa d'ara ei
ne. Ladhe ja'a seku maso, na, abhu le dheu leo
dhu maso uuru néti ja'a.”

8 Ka Yesus pua ne, aku Nengu na, “Titu ka!
Lulu dhepi éu, ho lepa ka.” 9 Ropa Yesus padhai
lii nare, heia dheu ne éle denge ka neti karuku
na. Ka na ked'i, ded'e neti dhepi na, heia la'e
denge ka.

J'ara ne j'aj'i, l1eke dénge lod'o sabaj'a dhéu
Yahudi. 10 Ka ama-ama dhéu Yahudi jeke dhéu
dhu heka éle neti papéd'a ne, aku rengu na,
“Weh! Eu me'a, do aad'o? Doe ne'e ne, léke
denge lod'o ae sasab'a. Madhutu atora agama
edhi, dhéu bisa boe nedhe dhépi na, te eéna
ngara na, sasab'al”=

11 Ka na dhaa, aku nengu na, “Ama-ama! Baku
nasa denge ja'a. Te Dheu dhu puri-pa‘ele ja'a,
dhu paredha ja'a peka na, ‘Lulu dhepi eu, ho
lepa ka.””

T 5:4 Lii dhu etu d'ara kurung, abhu boe étu d'ara sasuri Lii
Yunani dhu be'a risi dénge dhu uru-uru téka. * 5:10 Nehemia
13:19, Yermia 17:21

12 Heia dheu se karei ne, “Cee ka dhu pua eu
nedhe dhepi éena?”

13 Te ngaa dhéu dhu éle néti péd'a ne, tadhe
boe, na, Yesus ne, cee. Te Yesus dhu kalua le
mau-mau, lula dhéu ae etu eéna.

14 Nebhu boe, ka Yesus paraga déenge dhéu ne
étu madha Emu Kapua Manéngi-Mangaj'i. Ka
Yesus peka dénge ne, aku Néngu na, “Nanene!
Eu ele le néti papéd'a éu. Baku ad'u-ue hari
sasala, séna ka eéu baku abhu hari j'aj'era dhu
bia risi.”

15 Héia dhéu ne la'e asa ama-ama dheéu Yahudi
se, ka na lolo, peka na, “Dhu puri-pa'ele ja'a neti
paped'a eena, ngara na Yesus.” 16 Néti éena Kka,
ra mulai paj'éra Yesus, lula Nengu pa'éle dheu
ped'a leke denge lod'o manengi-mangaj'i.

17 Te ngaa Yesus peka dénge ra, “Sémi ne'e.
Ama Ku ae boe néti sasab'a-la'a Na. De Ja'a sab'a
taruu kahei.”

Lamatua Yesus mangaku, na, Néengu ne, Ana
Ama Lamatua

18 Lula ama-ama dheu Yahudi se cap le, peka
na, Yesus sisu atora lod'o ae sasab'a réngu,
neéti eéna ka ra tenge-tenge j'ara tasamia, ho
pamadhe Ne. Risi-risi hari, Na peka na, Ama
Lamatua eeéna, Ama Nengu. Denge lii padhai
semi ne'e, Nengu tao iisi Na sama semi Ama
Lamatua.

19 Ka Yesus peka dénge ra, aku Neéengu na,
“Tare'a! Ja'a peka mema, na, Ja'a bisa boe tao
ngaa-ngaa madhutu d'ara Ja'a unu Ku. Te Ja'a ne,
Ana Ama Lamatua. Neéti éena ka Ja'a bisa sab'a
dhodhoka madhutu ngaa dhu Ja'a kedhi Ama Ku

sab'a. Ja'a kedhi Ama Ku tao ngaa, na, Ja'a tao
madhutu semi eéna kahei. 20 Ama Ku etu sorga
sue Ja'a, nuka Ana Na. Na pad'elo denge Ja'a
kahei aa'i-aa'i dhu Néngu tao. Na neo pad'elo
denge Ja'a j'ara-j'ara dhu kapai risi hari, séna
ka miu medhi aa asa tabha malaa! 21 Ama Ku
pamamuri hari dhéu madhe. Sémi eéna kaheéi,
beli-caméd'a Ja'a hia mamuri dhu léke mi cee
eéna ka dhu madhutu dad'éi Ja'a. 22 Dhu mola-
mola, sémi ne'e ka: Ama Ku mesa Na pama'ete
boe hahuku mi dhéu. Te ngaa Na panged'u aa'i
hak eéna mi Ja'a, te Ja'a ne, Ana Na. Heéia Ja'a
ka dhu pama'éte, na, tatao dheu léke, do aad'o.
23 Ama Ku d'ei séna ka dheu aa'i-aa'i pakab'ua
Ja'a, sama sémi rengu pakab'ua Nengu kahei. Te
dhéu dhu pakab'ua boe Ja'a, Ana Nengu ne, éci
eena ka rengu pakab'ua boe Ama Ku dhu pua
Ja'a mai.

24 Tare'a! Ja'a peka mema. Dheu dhu tare'a-
re'a nanene lii padhai Ja'a, aa parcaya Ama
Lamatua dhu pua Ja'a mai, na, néngu abhu

mamuri dhu leke dhu ma'ete boe. Lamatua
huku heka néngu. Te dhéu eéna abhu heka

hahuku madhe, te ngaa néngu j'aj'i le dheu dhu
mamuri taruu denge Lamatua. 25 Tare'a! Ja'a
peka mema dénge miu keéna. Lod'o na détu le,
limuri ne dhu j'aj'i le, nuka dheéu-dhéu madhe
nanene lii Ja'a, Ana Ama Lamatua. Te dhéu dhu
nanene denge sémi nare lii padhai Ja'a, néengu
abhu mamuri dhu léke. 26 Mamuri aa'i-aa'i
kapua na neti Ama Ku. Nengu hia Ja'a mamuri
dhu leke kahei. Te Ja'a ne, Ana Na. 27 Ama Ku
panged'u koasa dénge hak mi Ja'a kahei, séna

ka pama'ete hahuku mi dhéu aa'i-aa'i ra, lula
Ja'a ne, Dheu Rai-haha Tare'a-re'a. 28 Miu baku
malaa, te ciki oo'e hari dhéu madhe aa'i-aa'i ra
tadengi lii padhai Ja'a. 29 Héia ra mamuri hari.
Ka réngu kalua néti d'ara ro'a ra. Dhéu dhu
uru sera tao be'a, abhu mamuri dhu léke dhu
ma'ete boe. Te ngaa dhéu dhu uru sera ad'u-ue
bhabhelu-katub'a, pasae hahuku taruu.”#

Abhu sakasii ae dhu peka lula-néti Lamatua
Yesus

30 Yesus tuhu hari lii padhai Na, aku Néngu na,
“Ja'a bisa boe tao ngaa-ngaa ladhe dhae tadeéngi
meéka néti Ama Ku. Ladhe Ja'a tadengi kore ku,
heka Ja'a pama'ete lii langu dheu kéna. Neéti
eena ka, ngaa dhu Ja'a pama'ete sera, leke mola-
mola. Te Ja'a ko'o boe madhutu dad'éi Ja'a mesa
Ku, te ngaa Ja'a madhutu dad'éi Ama Ku. Lula
Néngu ka dhu pua Ja'a mai!

311eke iia boe, ladhe Ja'a mesa ku dhu padhue-
padhai lula-néeti ngi'u Ja'a. 32 Te ngaa abhu dhéu
leo kaheéi dhu j'aj'i sakasii lula-neti Ja'a. Aa Ja'a
ke'a lii padhai néngu lula-néti Ja'a, léke tare'a-
re'a. 33 Miu dhu pua medhi dhéu lasi pakarei
dénge Yohanis tuka sarani. Ka na peka léke
lula-néti Ja'a ne* 34 Aa te ngaa Ja'a parluu
boe lii sakasii néti dhéu rai-haha. Te ngaa Ja'a
pasanéd'e lii se'e, sena ka miu bisa pakaj'eu néti
koasa sasala-sasigo miu. 35Lii padhai Yohanis ne,
nuka sémi labhu éci dhu heo pasaraa miu. Ropa
heo na d'elo miu era, d'ara miu karej'e-karae.

% 5:29 Daniel 12:2 ¥ 5:33 Yohanis 1:19-27, 3:27-30

36 Aa te ngaa Ja'a abhu Dheéu eci dhu kapai
risi eele neti Yohanis dhu peka mola-mola lula-
neti Ja'a ne. Neéngu, nuka Ama Ku étu sorga,
dhu panged'u mi Ja'a sasab'a ae-ae, séna ka sab'a
toke pa'éle. Sasab'a ae se'e ka dhu j'aj'i mi tadha,
na, Ama ka dhu pua Ja'a. 37 Lula Néngu ka dhu
pua-paleha Ja'a, Nengu ka dhu peka mola-mola
lula-neéti Ja'a kahei. Miu mesa mi tadéngi médhi
meéka lii Nengu, do, patoo madha denge madha,

aa ladhe medhi meka rehu Na.» 38 Lii Holo-Nori
Lamatua mamuri boe étu d'ara miu, lula miu

parcaya boe Ja'a dhu Néngu pua mai. 39 Miu
d'éi parisa toke lutu Sasuri Mola-Méci Lamatua,
lula miu pangee, na, béli-camed'a miu abhu j'ara
ho abhu mamuri dhu léke dhu ma'éte boe. Aa
te ngaa Sasuri sera ka dhu lole lula-néti Ja'a ne.
40 Te ngaa miu mo'o boe ara mai asa Ja'a, ho j'aj'i
dhéu Ja'a, séna ka abhu mamuri dhu léke dhu

ma'ete boe.
41 Ja'a parluu boe dhéu ded'e kolongara Ja'a

padedha-dedha. 42 Lula Ja'a ke'a meu d'ara iiki
miu. Neti éena ka Ja'a ke'a, na, miu sue boe Ama
Lamatua. 43 Ja'a mai asa rai-haha ne, lula Ama
Ku dhu ned'u koasa ka pua Ja'a mai. Te ngaa miu
mo'o boe semi mere Ja'a. Aa te ngaa ladhe dheu
leo dhu mai pake koasa néngu, miu semi mere
ne denge be'a. 4 Miu eci denge éeci d'ei sena ka
abhu koa-kad'iri. Te ngaa miu pusi-pahae boe,
ladhe Ama Lamatua koa miu, do aad'o. Aa te
ngaa Néngu ééna, Ama Lamatua! Abhu boe dhu
leo. De ladhe miu pahae boe Ne, na, tasamia miu
bisa parcaya Nengu?

% 5:37 Mateos 3:17, Markus 1:11, Lukas 3:22



Yohanis 5:45 XXix Yohanis 6:7

45 Baku pangee, na, Ja'a peci sasala mi dedha
miu étu katanga madha Ama Ku. Aad'o. Dhu
peci sasala sa dedha miu nuka Musa. Aa te ngaa,
era maena miu ka néngu, lula nengu ka dhu

hia miu Atora Ama Lamatua. 46 De ladhe miu
leka Musa, tatu miu parcaya Ja'a tare'a-re'a. Te

nengu ka dhu suri lula-neti Ja'a ne. 47 Te ngaa
lula miu parcaya era boe mi ngaa dhu na surij,
tasamia ka miu bisa leka ngaa dhu Ja'a peka-
padhai? Aad'o, sina ma?”

6

Lamatua Yesus panga'a dheu lemi riho risi
; 7)(Mateos 14:13-21, Markus 6:30-44, Lukas 9:10-

14 Lod'o kalela Paska dhéu Yahudi oe détu.
Héia Yesus si lasi asa cabéka dano Galilea.
(Ngara leo dano ne, ‘dano Tiberias’.) Dhéu ae

dhu madhutu Ne, lula rédhi tadha-tadha malaa
dhu Na tao, lod'o puri-pa‘éle dheu-dhéeu peéd'a.
D'ai cabéka dano, Yesus denge ana-ana madhutu

Na ca'e asa ledhe iiki eci. Heia ra madhedi étu
era eena.

5> Ropa Yesus ladhe nedhi dhéu ae mai pak-
aboko, heéia Na karéi ana madhutu Na ca dheéu,
ngara na Pelipus, aku Néngu na, “Etu era mia
edhi bisa heli nganga'a, ho hia dheéu se ra'a?”
6 Yesus ne'a le ngaa dhu Néngu neo tao. Te ngaa
Na peka sémi ééna, séna ka neo seku Pelipus.

7 Ka Pelipus dhaa, na, “Waa! Masi ka gaji tuka
ca dhéu dua ngasu lod'o ééna ka, d'ai meka héli
roti ho panga'a dheu udhu sobhu-sobhu se! Masi

ka ca dhéu abhu roti ciki oo'e ééna ka, pad'ai boe
hei!”

8 Heia, ca_dhéu hari neti ana madhutu Na,
ngara na Anderias, ari Simon Petrus, peka dénge
Yesus, aku nengu na, 9 “Ama! Ana iiki éci étu
ne'e neti roti lemi bua, denge i'a dua ngi'u. Te
ngaa d'ai dheu ae-ae se ra'a, do aad'o?””*

10 Etu era ne'e, j'u'u muri ae-ae. Ka Yesus peka
denge ana madhutu Na, “Ator si madhedi.” Heia

dheu se madhedi ka. Lod'o ééna, dheu ae titu
kéna. Dhéu mone di, pe d'ai lémi riho dhéu sa.

11 Heia Yesus nare roti se, ka Na manengi
makasi mi Ama Lamatua. Ka Na pangéd'u mi
ana madhutu Na séra. Séna ka réngu bagi hia
dheéu se aa'i-aa'i ra. Na tao semi eéena kahei
denge i'a sera. Dheu se aa'i-aa'i ra'a toke becu.

12 Ropa ra'a toke bécu, heia Yesus peka denge
ana-ana madhutu Na, aku Nengu na, “Pakaboko
mere nganga'a dhu sisa se'e, séna ka baku core
eele iia d'ara.” 13 Ka ra pakaboko nganga'a dhu
sisa néti roti 1émi bua deo sa, pénu canguru dua
soe.

14 Ropa dheu ae-ae se ladhe redhi tadha malaa
dhu Yesus tao ne, héia ra peka na, “Ira ii! Nengu
ne, tatu Dhéu neti lii padhai Ama Lamatua dhu
Na jaji le neo hia mai.” 15 Yesus ne'a, na, dheu se
neo laka-seti Ne séna ka j'aj'i dhéu aae. Heéia la'e
téke eele si, ka Na ca'e asa era kaj'éu etu ledhe
iiki eci, séena ka Nengu mesa Na etu era eena.

6:9 Sasuri uuru lii Yunani peka na, roti sera tao neti krithinos.
Alkitab lii Idhonesia suri na, ‘jelai’. Lamusi na oe semi tarae.

Lamatua Yesus kako étu dedha éi
(Mateos 14:22-33, Markus 6:45-52)

16 Ropa lod'o heka céna, ana-ana madhutu
Yesus puru lasi asa sebhe dano. 17 Yesus mai
meéka pa'eci dénge rengu. Ka ra ca'e koha cue,
heéia ra tuku lasi asa kota Kapernaum étu cabéka
dano. Ropa réngu paked'i, lod'o dhu maroga le.
18 Lula ngelu aae, ka naha mulai kapai. 19 Ropa
ana madhutu Yesus se'e tuku kaj'éu pe d'ai lémi
kilometer sa, heéia ladhe rédhi Yesus dhu kako
re dedha ei. Na mai padetu-detu denge koha
réngu, ka ra madha'u titu kena. 20 Te ngaa Yesus
lii dénge ra, aku Nengu na, “Baku madha'u! Te
Ja'a ne.” 21 Neti éena ka, réngu madha'u heka.
Aa ra neo sena ka Yesus ca'e sama-sama denge
réngu. Cag'ag'a laa, koha ne d'ai le dae dhu
réngu neo lasi.

Dhéu ae mai tenge Lamatua Yesus

22-24 Asa beli ééna, dheéu ae seéra étu cabéka
dano era. Réngu padetu iiki dénge era
dhu med'a na Yesus manengi makasi mi Ama
Lamatua, ropa hia si ra'a. Heia dhéu se re'a, na,

med'a na koha dhoka cue di etu era eéna. Te
ngaa ana madhutu Yesus se pake koha ne, lasi

teke eele era ne'e, aa Yesus dhu ca'e boe dénge
rengu.
Te ngaa abhu peri-péri koha leo néti kota

Tiberias dhu lasi-mai etu era ééna. Heéia,
ropa dheu ae se re'a, na, Yesus denge ana-ana

madhutu Na dhu aad'o heka, ka ra ca'e koha leo
sera lasi tenge Yesus asa Kapernaum, etu cabeéka
dano.

Lamatua Yesus nuka sémi Roti dhu neti ma-
muri
25 Ka ra paraga denge Yesus etu cabeka dano.

Heia ra karei Yesus, aku réengu na, “Ama Mese!
Ama d'ai era ne'e sange mera mia sa?”

26 Yesus dhaa, na, “Dhu léke sémi ne'e: miu
se tenge Ja'a lula boe miu medhi le tadha-tadha
malaa, te ngaa lula Ja'a panga'a miu toke becu.
27 Nanene paie-iie! Baku sab'a tenge dhoka
nganga'a di dhu beéli-camed'a ele iie d'ara. Te
ngaa be'a risi miu sab'a séna ka abhu nganga'a
dhu taha taruu, dhu néti mamuri dhu leke dhu
ma'ete boe. Te Ja'a ne, Dheu Rai-haha Tare'a-
re'a. Ja'a ka dhu bisa hia miu mamuri eéna. Te
Ama étu sorga pangéd'u le hak mi Ja'a ne.”

28 Heia dheu se karei, aku réngu na, “Ladhe
semi éena, na, ji'i hud'i tao tasamia, séna ka bisa
pakako sasab'a Ama Lamatua?”

29 Yesus dhaa, aku Nengu na, “Sasab'a
Lamatua, semine'e ka: miu hud'i parcaya ku Ja'a
ne. Te Ama Lamatua ka dhu pua Ja'a mai.”

30 Heia dhéu se kareéi hari, peka na, “Ama neo
pad'elo tadha malaa semi ngaa, ho ji'i ngedhi aa
parcaya Ama? Aa Ama neo tao ngaa hari hia ji'i?
31 Nuka seémi uru-uru sera, bei-baki ji'i ra'a roti
manna étu d'ara mamoo. Eéna nuka sémi dhu
suri teke etu d'ara Sasuri Ama Lamatua, peka
na, ‘Nengu hia si roti dhu mai neti dedha-liru,
sena ka ra'a.’”®

32 Ka Yesus b'ala, peka na, “Ja'a peka dhu leke
semi ne'e: uru éena, Musa boe ka dhu papuru
roti eéna neti dedha-liru hia mi bei-baki miu.

% 6:31 Kalua néti Masir 16:4, 15, Lii Sod'a Koa-Kio 78:24

Te dhu papuru mai roti ééna, nuka Ama Ku
étu sorga. Limuri ne Na sadia hia miu roti
neti liru kahei. Te ngaa roti ne'e ne, Roti dhu

tare'a-re'a taha toke d'ai mia-mia. 33 Te Roti neti
Lamatua ne, nuka, Dhu puru mai néti sorga aa

neti mamuri hia mi dhéu etu rai-haha ne.”
34Heia dheu se manéngi, aku réngu na, “Ama!
Hia taruu ji'i roti eena!”

35 Ka Yesus peka denge si, aku Néngu na,
“Ja'a ne'e ka, Roti éena. Te Ja'a ka dhu keti
mamuri dhu léke. De dhéu dhu j'aj'i dheu unu
Ja'a, manganga heka! Aa dheu dhu parcaya Ja'a,
koko-kamango heka!

36 Te ngaa Ja'a peka kedhi le denge miu, na,
masi ka miu medhi le Ja'a, te ngaa miu parcaya
meka Ja'a. 37 Aa te ngaa dheéu aa'i-aa'i dhu Ama
Ku hag'e nare le ho j'aj'i dhéu unu Ja'a, beli-
camed'a rengu mai asa Ja'a. Aaladhe abhu dheu
dhu mai asa Ja'a, tatu Ja'a babege eele boe ne!
38 Te Ja'a mai neti dedha-liru. Ja'a mai séna
ka sab'a madhutu dad'ei Ama Ku, lula Nengu
ka dhu pua Ja'a. Ja'a ko'o boe madhutu dhoka
dad'ei Ja'a mesa Ku. 39 Dad'ei Ama Lamatua semi
ne'e: neti dhéu aa'i-aa'i dhu Néngu hag'e nare
le ho j'aj'i dhéu unu Ja'a, Nengu d'éi Ja'a oru-
kaboko si aa'i-aa'i. Ja'a bisa boe soro téke ca
dheu sa ele. Te ngaa ladhe lod'o d'ai ele rai-haha
ne, Ja'a pamamuri hari si. 40 Nuka semi dhu Ja'a
peka deo na, Ama Ku d'éi séna ka dheu aa'i-aa'i
dhu tadhe aa parcaya Ja'a, nuka Ana Na, eéna na
rengu bisa abhu mamuri dhu leke dhu ma'ete
boe. Héia éetu lod'o éle rai-haha, Ja'a pamamuri
hari si.”

41 Ka ama-ama dheéu Yahudi se mulai ka'uu-
kamuki, lula Yesus peka na, “Roti dhu mai néti

Lamatua ééna, nuka Ja'a dhu mai neti sorga.”

42 Ra padhai lii, peka na, “Tasamia ka sémi
ne'e? Dheu ne'e ne, Yesus ana Yusuf, si? Ji'i
tadhe ina-ama Na. De tasamia ka Nengu ne peka
na, Ja‘'a mai neti sorga?” Abhu étu mia?”

43 Heia Yesus lii dénge si, aku Nengu na, “Eee!
Loe eele ku ka'uu-kamuki! 44 Ama Ku etu sorga
ka pua Ja'a mai asa rai-haha ne. Abhu boe ca
dheu sa dhu bisa mai asa Ja'a, ladhe Ama Ku
lere boe ne mai. Aa d'ai lod'o éle rai-haha, Ja'a
pamamuri hari si. 45 Dheu reti lii padhai Ama
Lamatua uru-uru sera suri redhi le, peka na,
‘Ama Lamatua neo aj'a-nori dheu aa'i-aa'i”’ De
dhéu aa'i-aa'i dhu nanene Ama etu sorga, aa
réngu abhu aj'a-nori neti Néngu, réngu mai sa
Ja'a, sena ka j'aj'i dheéu unu Ja'a.* 46 Ja'a ne ka
dhu puru mai néti Ama Lamatua. De dhoka Ja'a

mesa-mesa Ku kedhi Ne. Abhu boe ca dhéu sa
dhu patoo madha dénge Ama éetu sorga.

47 Tare'a! Ja'a peka déenge miu kena! Dheéu
dhu parcaya Ja'a, beéli-camed'a abhu mamuri
dhu léke dhu ma'éte boe. 48 Te Ja'a ne, nuka
Roti dhu neti mamuri ééna. 4% Uru-uru sera,
bei-baki miu ra'a roti manna lod'o ra kako rai-
reo d'ara mamoo. Masi ka ra'a le roti eéna, te
ngaa nebhu-nebhu madhe kahéi. 50 Te ngaa Roti
dhu limuri ne puru mai néti sorga, leko-leo. Te
dheéu aa'i-aa'i bisa ra'a. Sasoa na, dhéu aa'i-aa'i
dhu parcaya Ja'a, réngu céri eele heka néti Ama
Lamatua. 51 Lula Ja'a ne, Roti dhu neti mamuri,

© 6:45 Yesaya 54:13

dhu mai néti sorga. Pe ladhe Ja'a madhe, Ja'a
soro ngi'u Ja'a séna ka madhe pala dhéu aa'i-aa'i
etu rai-haha ne, ho ra bisa mamuri. Aa dhéu dhu
ra‘'a Roti ne, rengu abhu mamuri dhu leke dhu
ma'ete boe.”

52 Ropa ama-ama dhéu Yahudi se tadéngi rare
lii padhai Yesus ne, heia ra pab'ala eci denge éci,
aku rengu na, “Na padhai lii semi ngaa ka nei?
Tasamia ka Dhéu ne bisa hia ngi‘u Na, édhi ta'e?”

53 Heia Yesus peka dénge si, aku Néngu na,
“Ja'a padhai lii dhu mola-mola dénge miu kéna.
Ja'a ne, Dhéu Rai-haha Tare'a-re'a. Dheu dhu
neo mamuri leke, hud'i pa'eki ku dénge Ja'a.
De ladhe miu mi'a boe ngi'u Ja'a, aa minu boe
raa Ja'a, na, miu abhu boe mamuri dhu leke.T
>4 Te dhéu dhu ra'e ngi'u Ja'a, aa rinu raa Ja'a,
réngu abhu le mamuri dhu léke dhu ma'éte boe.
D'ai lod'o ele rai-haha, Ja'a pamamuri hari ne.
55 Te nganga'a dhu léke, nuka ngi'u Ja'a. Aa
nganginu dhu léke, nuka raa Ja'a. 56 De dhéu
dhu ra'a ngi'u Ja'a, denge rinu raa Ja'a, mamuri
ra dhu pa'éki dénge Ja'a. Aa Ja'a pa'éki dénge
réngu. 57 Ama étu sorga dhu pua Ja'a, Nengu
mamuri tare'a-re'a. Aa Ja'a abhu mamuri dhu
leke neéti Nengu kahei. Neéti eéna ka dheu dhu
na'e ngi'u Ja'a, néengu unu mamuri dhu leke néti
Ja'a kahei. 58 Uru-uru sera, bei-baki miu ra'a roti
manna neti dedha-liru. Masi ka réngu ra'a, te
ngaa nébhu-nébhu réngu madhe kahéi. Te ngaa

T 6:53 Ropa Yesus peka na, ta'e ngi'u Nengu dénge tinu raa Na,
sasoa na, dheu hud'i parcaya Néngu aa mamuri pa'éki denge Ne
taruu. Pakasame dénge Yohanis 6:40.

Roti dhu mai néti sorga ne, leko-leo. Te dheu
?‘}lliu ra‘'a Roti ne, beli-caméd'a abhu mamuri dhu
eke”.

59 Yesus aj'a j'ara se'e étu d'ara emu sabaj'a
dhéu Yahudi cue étu kota Kapernaum.

Dhéu ae téke eele Lamatua Yesus
60 Dheéu ae dhu madhutu Yesus. Ropa réngu

tadengi lii padhai Na sémi éena, héia abhu dhu
peka na, “A'aj'a Na, bia! Cee ka dhu bisa semi
rare a'aj'a eena?”

61 Te ngaa Yesus dhu ne'a le lii padhai réngu
se, heia Na karei si, aku Néngu na, “A'aj'a ne tao
miu susa, do? 62 Tasamia hari, ladhe miu medhi
Ja'a, Dhéu Rai-haha Tare'a-re'a ne, ca'e hari asa
era pea Ja'a uru eéna?

63 Roh Lamatua ka dhu neti mamuri dhu léke.
Mamuri dhu leke mai boe néti ngi'u dheu. Te
ngaa Lii Holo-Nori Ja'a kapua na néeti Roh Ama
Lamatua. De Lii Holo-Nori ne'e bisa hia mamuri
dhu léke mi dhéu aa'i-aa'i kahei. 64 Te ngaa abhu
neti miu cahag'e dhu leka boe Ja'a.”

Yesus peka sémi ne'e, lula Nengu dhu ne'a le
karei neti uru j'ara, cee dhu parcaya boe, aa cee
ka dhu ééna na pahie eele Nengu. 65 Héia Yesus
tuhu hari lii padhai Na, aku Neéengu na, “Neti
eena ka, Ja'a peka mema le denge miu, na, Ama
Ku étu sorga hud'i bhoke uuru ku j'ara hia dheéu,
heka dhéu ne bisa mai j'aj'i dhéu unu Ja'a kena.”

66 Karei néti lod'o ééna, ana madhutu Na ae ka
dhu teke eele Ne, lula réngu ro'o heka madhutu
Neéngu. 67 Ka Yesus karéi ana madhutu Na
dhéu canguru dua sera, aku Néengu na, “Aa miu
tasamia? Neo teke eele Ja'a kahei, do?”

68 Te ngaa Simon Petrus dhaa, peka na, “Ama!
Ji'i patai-patapa mi cee hari? Abhu boe ca dhéu
sa dhu bisa lole denge ji'i, j'ara tasamia ji'i bisa
abhu mamuri dhu leke dhu ma'éte boe. Dhoka
Eu mesa Mu di! 69 Aa ji'i leka Ama. Lula ji'i dhu
nge'a le, na, Eu ne, nuka Dhéu Mola-Méci néti
Ama Lamatua.”*

70 Ka Yesus peka denge ra, aku Néngu na,
“Ja'a hag'e kore le miu dheu canguru dua. Te
ngaa saned'e! Neti miu se'e, abhu ca dhéu nuka
semi nidhu!” 71 Dhu Na peka ne, nuka Yudas,
ana Simon Iskariot. Yudas ne, ca dhéu neti ana
madhutu Na dhéeu canguru dua séera. Nengu ne'e
ka dhu ééna na pahie Yesus.

7

Lamatua Yesus denge ari Na séra
1FEle ééna, heéia Yesus si kako paléme propensi
Galilea. Nengu neo boe kako paléme propensi
Yudea, lula abhu ama-ama dheu Yahudi dhu neo
pamadhe Ne. 2 Lod'o ééna, détu le dénge lod'o
kalela puu-g'étu dhu ra peka na, “Kalela Paleo”.*
3Ka ari Yesus séra peka denge Ne, aku réngu na,

% 6:69 Mateos 16:16, Markus 8:29, Lukas 9:20 * 7:2 Kalela
Paleo ne, d'ai aru lod'o kateme. Pesta ne rame titu kéna. Lod'o
kalela puu-g'étu ne era, dhéu Isra'el pea etu d'ara paleo dhu
réngu patitu étu ému ra. Paleo ne pasaned'e rengu, lod'o uru
eena bei-baki si dhu pea etu d'ara paleo etu d'ara mamoo. Paleo
ne éci ééna ka dénge ému maa dhu dhéu patitu étu d'ara oka,
lod'o héru puu-g'étu. Baca etu sasuri Kalua néti Masir 23:16;
Atora néti Ama-ama Agama 23:33-36, 39-43; Lole Harti J'ara-j'ara
Mamuri 16:13-15; aa sasuri Sakaria 14:16-19.

“Be'a risi, Eu pakeso néti ne'e, lamu asa Yudea.
Sena ka dhéu dhu madhutu Eu étu nei, bisa
ladhe reédhi j' ara-j'ara dhu Eu tao. 4 Te ladhe
cee dhu neo séna ka dheu ae redhi kolo-karisi
néngu, na, néngu baku tao pahuni-pahuni. Lula
Eu dhu tao tadha malaa rupa-rupa, be'a risi hari,

ladhe dhéu ae-ae bisa ladhe rédhi ngaa dhu Eu
tao séra!” 5 Ari Na séra peka semi eéna, lula
réngu dhu leka Néngu éra iia boe.

6 Heia Yesus dhaa, aku Néngu na, “Sémi ne'e.
Lod'o Ja'a dhae d'ai meka. Te ngaa ladhe miu
neo lami, sad'i lake mere. 7 Dhéu etu rai-haha ne
téka boe d'ara denge miu. Te ngaa réngu téka
d'ara dénge Ja'a, lula Ja'a bhoke patalele aa'i
tatao réengu. Te d'ara ra bhelu-katub'a. 8 Lod'o
kalela agama édhi detu le. De miu ka laa lami
asa Yerusalem. Ja'a neo meka laku, te dhae d'ai
meka lod'o.” 9 Na peka nare, héia Na pea etu
propensi Galilea.

Lamatua Yesus madhutu kalela agama Yahudi

10 Te ngaa ropa ari Na si lasi madhutu kalela
agama dheu Yahudi etu Yerusalem, Yesus mad-
hutu kahéi. Te ngaa la'e pahuni-pahuni, séna
ka dhéu baku rédhi Ne. 11 Etu Yerusalem,
lod'o kalela agama dhéu Yahudi, ama-ama dheéu
Yahudi patangi-tenge Yesus. Ra pakarei, aku
réengu na, “Dhéu eéna, etu mia?”

12 Dheéu ae dhu paka'uu lula-néti Nengu. Ca-
hag'e peka na, “Nengu ne, dhéu be'a.”

Cahag'e hari peka na, “Aad'o! Néngu ne dhu
kapod'e-kabeli dhéu ae-ae.” 13 Te ngaa abhu boe

dhu paceu lii padhai lula-néti Yesus, te réngu
madha'u déenge ama-ama se.

14 Pas etu talora kalela ne, Yesus maso la'e asa
Emu Kapua Manéngi-Mangaj'i. Ka Na aj'a dhéu
étu era eééna. 15 Héia ama-ama dhéu Yahudi
malaa, ka ra peka na, “Dheu ne sakola nedhi boe
semi edhi. Te ngaa tasamia ka ne'a aa'i meu j'ara
se'e?”

16 Ka Yesus peka denge ra, aku Nengu na,
“Nanene. ]J'ara-j'ara dhu Ja'a lole, kapua boe
neti Ja'a mesa ku, te ngaa neti Nengu dhu pua
Ja'a mai. 17 Dheu dhu tare'a-re'a neo madhutu
dad'ei Ama Lamatua, néngu e€éna na ne'a meu,
a'aj'a Ja'a ne, tare'a-re'a mai neti Ama Lamatua,
do néti dhoka Ja'a mesa ku. 18 Te dhéu dhu
padhai lii pake mameu unu na, néngu tenge
dhoka kolongara di. Te ngaa dhéu dhu neo
ded'e kolongara néti dhéu dhu pua-paleha na,
tatu lii padhai leke mola-mola. Aa lii padhai
nengu koe-kapengo boe. 19 Musa pangéed'u le
miu Atora Ama Lamatua. Te ngaa miu mo'o boe
tao madhutu. De tasamia ka miu tenge j'ara ho
neo pamadhe Ja'a?”

20 Heia dheéu ae se karei, peka na, “Eu peka
ngaa, ne? Ele boe nidhu tao Eu, do? Cee ka dhu
tenge j'ara neo pamadhe Eu?”

21 Ka Yesus b'ala, peka na, “Sémi ne'e ka. Ja'a
heka tao tadha malaa eci etu lod'oc manengi-
mangaj'i, te ngaa miu aa'i-aa'i mi kaceki le. 22 Te
ngaa ca teka-téka, miu sab'a kahei étu d'ara
lod'o sabaj'a, nuka semi: Musa hia le atora suna,
dhu peka na, ladhe dheu rara iisi ana mone ca

dheu, na, étu d'ara lod'o ka aru, miu hud'i suna
ku ana ne. Masi ka lod'o ne, leke denge lod'o
sabaj'a, miu hud'i suna ku nengu. (Te ngaa
madhutu mola-mola na, atora ne uru teka neti
Musa. Te Ama Lamatua dhu hia uru le atora
ne mi Abraham.)* 23 De ladhe suna ana iiki eci
leke dénge lod'o sabaj'a sisu boe atora Musa, nga

tao ka miu nasa denge Ja'a, lula Ja'a puri-pa‘éle
dheu karuku leéke dénge lod'o sabaj'a? Maso
boe d'ara ngangee, sina mal!?* 24 Baku pasale
dheu lula j'ara-j'ara dhu miu meédhi dénge musi
madha di. Dadoo uuru ku denge d'ara be'a, heka
pama'ete dhu leke.”

Lamatua Yesus ne, nuka Kristus, do?

25 Heia peri-peri dheu neti kota Yerusalem
pakareéi, peka na, “Dhéu ne'e ne ka dhu ra
patangi-tenge ho neo pamadhe Ne, do? 26 Ladhe
ku laa! Na padhai lii pahuni boe étu madha dhéu
ae-ae. Te ngaa abhu boe dhu kai Ne ho hutu
heéeb'a Na. Madhutu miu, tasamia? Ele boe dheu
dhu red'u koasa séra re'a le, peka na, Dheu ne'e
ne, nuka Kristus, dhu Lamatua pajaji teke ho neo
pua mai eéna, si? 27 Te ngaa j'aj'i mi lii langu,
semi ne'e: ladhe Lamatua pua ka Kristus mai,
abhu boe ca dhéu sa dhu re'a Nengu néti mia.
Te ngaa édhi te'a le Dhéu ne néti mia.”

28 Lod'o eéna, Yesus aj'a dhéu era eétu madha
Emu Kapua Manéngi-Mangaj'i. Ropa tadéngi
dhéu se peka semi eéna, heia Na karei si denge
lii medhu, aku Nengu na, “Miu pangee, na, miu

% 7:22 Lii Lolo dhu Uru Téka 17:10, Atora néti Ama-ama Agama
12:3  ® 7:23 Yohanis 5:9

se tadhe Ja'a, aa me'a meéu Ja'a mai néti mia,
do? Ja'a ne, mai boe asa ne'e madhutu dad'ei
Ja'a mesa ku. Te dhu pua Ja'a éena, abhu tare'a-
re'a. Aa miu tadhe boe Nengu. 29 Te ngaa Ja'a
tadhe Ne, lula Ja'a mai neti Nengu, aa Nengu ka
dhu pua Ja'a mai.”

30 Ka dhéu se'e neo kepe Ne. Te ngaa abhu boe
dhu bisa képe Ne, te d'ai méeka lod'o Na. 31 Neti

dheéu ae-ae dhu étu eena, abhu ae kahei dhu
parcaya Ne. Dheu se padhai lii, peka na, “Dhéu
ne'e ne tao tadha malaa ae le. Pe beli-camed'a,
ladhe Kristus mai, tatu boe Na tao tadha malaa
risi neti Dhéu ne'e, si?”

Réngu pua dheu lasi kepe Lamatua Yesus

32 Etu talora aae dhéu ae se, abhu péri-péri
dheu neéti partei agama Parisi kahei. Réngu
tadéngi dhéu ae se pakanucu j'ara-j'ara lula-néti
Yesus. Heia, dheéu se, denge ketu agama Yahudi

se pua peri- per1 dhéu j'aga Emu Kapua Maneéngi-
Mangaj'i séna ka lasi képe Yesus.

33 Ka Yesus peka, na, “Lod'o Ja'a pa'éci denge
miu di ciki oo'e ka, nare heka nebhu. Te nébhu
heka, Ja'a laku hari asa Nengu dhu pua Ja'a. 34 Pe
ééna na, miu tenge Ja'a, te ngaa medhi boe Ja'a.
Te Ja'a neo laku asa era eci dhu miu bisa boe
madhutu.”

35 Ka ama-ama dheu Yahudi se pakarei iisi-
aanga ra, aku réngu na, “Dhéu ne neo la'e mia?
La'e asa era mia, dhu edhi bisa boe paraga dénge
Ne? Nengu la'e lu'u asa dhéu Yahudi dhu bali
etu rai kaj'éu, do? Neo la'e aj'a-nori dhéu-dhéu
dhu pake lii Yunani étu neéi, do? Do, tasamia?



Yohanis 7:36 xlii Yohanis 7:41

36 A'abhu Na tasamia, ka Na peka, na, ‘Miu neo
tenge Ja'a, te ngaa paraga boe.” Aa, ‘Ja‘a laku asa
era eci dhu miu bisa boe madhutu.’?”

Ei dhu néti mamuri

37D'ai lod'o oe éle kalela, dhu j'aj'i lod'o kapai
risi eena, heéia Yesus ked'i titu, ka Na rodhe, peka
na, “Nanene, ee! Cee ka dhu koko-kamango,
na, hud'i laa na mai asa Ja'a ho ninu!* 38 Cee
dhu parcaya Ja'a, na, mai sena ka minu! Te
etu d'ara Sasuri Ama Lamatua, dhu suri teke le,
peka na, ‘Ei dhu néti mamuri, ééna na hae mai
neti d'ara dheu-dheu parcaya.’ Ka réngu abhu
mamuri dhu léke. Dénge j'ara ne, rengu bisa
soru-bara dhéu leo, séna ka ra abhu mamuri dhu
leke kahei.”» 39 Yesus padhai lii lula-neti Roh
Ama Lamatua, lula dhéu aa'i-aa'i dhu parcaya
Yesus abhu Roh eéna. Te ngaa lod'o Yesus padhai
lii sémi eena, rengu dhae sémi rare meka Roh
éena, lula Ama Lamatua dhae hia méka. Ama

Lamatua mema hia meka, lula Na ded'e méka
padedha-dedha Yesus.

Dhéu se mulai pahag'a lula Lamatua Yesus

40 Dheu ae-ae étu séra nanene lii padhai Yesus
ne. Heia abhu dhu peka, na, “Tatu Dheu ne,
Dhéu néti lii padhai Ama Lamatua, dhu Na
padhadha mema karéi neti uru ka!”=

41 Abhu cahag'e dhu peka na, “Aad'o! Nengu
ne, nuka Kristus dhu Ama Lamatua paj'uj'u kareéi
neti uru ka mai!”

% 7:37 Atora néti Ama-ama Agama 23:36 ¥ 7:38 Yeskial
47:1-12, Sakaria 14:8, Nehemia 9:15,19-20 ¥ 7:40 Lole Hari
J'ara-j'ara Mamuri 18:18-19



Yohanis 7:42 xliii Yohanis 7:51

Te ngaa cahag'e hari pab'ala, peka na, “Bisa
boe! Te Kristus eéna, dhéu Galilea boe. Tare'a,
si? 42 Te Sasuri Ama Lamatua suri, na, Kristus
eena, ana-epu neti dheu aae Daud. Etu d'ara
sasuri leo kahei dhu suri, peka na, Nengu ne,
dhéu Betlehem, rae dhéu aae Daud. Sémi eeéna
ka, si?”#» 43 Ka dheéu se mulai pahag'a lula Yesus.
44 Abhu peéri-péri dhéu dhu neo képe Ne, te ngaa
ca dhéu sa goi boe Ne.

Ama-ama dheu Yahudi parcaya boe Lamatua
Yesus .

45 Ele ka, dheu-dhéu madhenga Emu Kapua
Maneéengi-Mangaj'i dhu mai neo képe Yesus, lepa
asa ketu agama Yahudi dénge dheu Parisi séra.
Héia dhéu kapai se karéi, aku réngu na, “Nga tao
ka miu meéti boe Ne mai?”

46 Heia dheu se dhaa, na, “Ira ii! Ji'i dhae
paraga ngedhi meéka denge dheéu éci sa dhu
padhai lii sama sémi Dheu néi!”

47 Ka dheu Parisi se karei, aku rengu na, “Heh!
Miu se léke le tipu, si? 48 Saned'e! Te neéti
ji'i dhéu-dheu Parisi, do, ama-ama abhu boe ca
dhéu sa dhu leka Ne. Tare'a, si? Ladhe dheu
kapai parcaya boe, na, tasamia ka miu se leka
Néngu? 49 Te ngaa dhéu ae dhu neo parcaya
Ne, re'a boe Atora Ama Lamatua. Beli-camed'a
réngu dui rare huku dhu bia néti Ama Lamatua!”

50 Te ngaa etu era ne'e, abhu kahéi dhéu Parisi
ca dheu, ngara na Nikodemus. Nengu ne'e ka
dhu la'e asa Yesus re méda, ho padhai lii dénge
Ne. Ka na karéi dhéu se'e, peka na,* 51 “Tasamia?

% 7:42 2 Samuel 7:12, Mika 5:2 ¥ 7:50 Yohanis 3:1-2

Madhutu atora agama, édhi pama'éte uru ku lii
langu dheu, do? Do, édhi hud'i nanene uuru ku
lii lolo na, séna ka te'a meu dhéu ne tao ngaa,
heka pama'éte lii langu na kéna?”

52 Heia ra jéke ne, aku réngu na, “Eu ne, dhéu
Galilea éci eéna ka denge Néngu, do? Parisa
paie-iie uuru ku Sasuri Mola-Méci Ama Lamatual!
Baca paie-iie sena ka me'a méu, na, abhu boe
dheu reti lii padhai Ama Lamatua dhu mai neti
Galileal!”

Dhéu bheéni éci dhu tao j'ara makae
53 [Ka ra paceri, éci-eci lépa asa ému ra.t

1 Te ngaa Yesus la'e asa ledhe Saitun. 2 Asa
beli mad'ae aae eena, Néngu la'e asa madha
Emu Kapua Manéngi-Mangaj'i. Dhéu ae mai
pakaboko etu madha Nengu. Ka Na madhedi
aj'a-nori si.

3 Lod'o eéna, képe rare bhéni ca dheu dhu
talora na ad'u-ue j'ara makae. Ka péri-péri mese
agama denge dheu Parisi ere reti bheni ne asa
Yesus. Heéia ra laka-seti bheni ne titu étu madha
réngu aa'i-aa'i. 4 Ka ra peka dénge Yesus, aku
réngu na, “Ama Mese. Képe ngare bheni ne
dhu talora néngu dhu ad'u-ue j'ara makae. 5 Etu
d'ara atora Musa, abhu paredha éci dhu peka na,
‘Dheu dhu ad'u-ue j'ara makae denge dheu emu
na boe, hud'i abhu hahuku péci toke madhe.” De

T 7:53 Alkitab lii Yunani dhu uru téka, suri boe lii lolo ne. Abad
ka canguru ku, heka céu lii lolo ne étu d'ara sasuri lii Yunani.

madhutu Ama Mese, na, tasamia?”’¢ 6 Dheu se
seku Ne, sena ka abhu j'ara ho péci sasala asa
Yesus ho pamanahu Ne.

Yesus lii boe, te ngaa madhedi pasaboti suri
rai, pake suu kolo ai Na. 7 Dheu se loe boe kareéi
Neéngu. Heéia Na titu, ka padhai lii, aku Nengu
na, “Semi ne'e. Ladhe néti miu abhu dhu tao
meédhi meéka sasala, na, néngu ka dhu bisa péci
uuru ku, séna ka huku bhéni ne'e.” 8 Ka Na
madhedi pasaboti hari, héia suri hari rai.

9 Ropa dheu se tadengi lii padhai Na, rengu
j'aj'i makae. Lula réngu re'a étu d'ara ra, réngu
ad'u-ue sasala kahei. Ka lasi ka éeci-eci, mulai
neti dheu heka toke d'ai ana ngeru, téke eele
dhodhoka Yesus denge bheni ne étu era éena.
10 Heia Yesus titu hari, ka Na karei, “Eea! Mia
lasi? Abhu heka ca dheu sa étu ne'e ho péci
sasala mi eu, do?”

11 Heia bheni ne dhaa, aku néngu na, “Aad'o,
Ama.”

Ka Yesus lii dénge dhéu ne, peka na, “Ja‘'a neo
boe huku éu kahei. Leépa ka, te ngaa saned'e.

Tao ia ka sasala!”]*

_Lamatua Yesus nuka séemi saraa hia dhéu étu
rai-haha ne

12 Ka Yesus tuhu hari lii padhai dénge dhéu ae
se, peka na, “Ja'a ne, nuka sémi saraa hia dheu
étu rai-haha ne. Dhéu dhu madhutu Ja'a mamuri

% 8:5 Atora néti Ama-ama Agama 20:10, Lole Hari J'ara-j'ara
Mamuri 22:22-24 * 8:11 Alkitab lii Yunani dhu uru téka suri
boe lii lolo ne. Abad ka canguru ku, heka ceu lii lolo ne étu d'ara
sasuri lii Yunani.

boe étu d'ara maroga, te ngaa na pea éetu d'ara
saraa dhu neéti mamuri dhu leke.”*

13 Abhu peri-péri dheu Parisi dhu pab'ala, peka
na, “Weh! Eu mesa mu neo j'aj'i sakasii néti ngi'u
Eu unu mu, do? Bisa boe sémi ééna! Te madhutu
atora edhi, hud'i dhéu leo ku dhu j'aj'i sakasii hia
dheu éci, bisa boe néngu unu na. De ji'i ngo'o
boe semi, aa ngo'o boe parcaya.”*

14 Ka Yesus dhaa, peka na, “Sémi ne'e. Hud'i
laa Ja'a j'aj'i sakasii mi ngi'u Ja'a mesa ku, te lii
padhaiJa'ane, leke. Lula Ja'a mesa ku ke'a mola-
mola Ja'a ne mai neéti mia, aa neo laku asa mia.
Miu me'a boe Ja'a mai neti mia, aa me'a boe neo

laku asa mia kahei. 15 Miu nile dhéu madhutu
a'abhu dhéu rai-haha. Te ngaa Ja'a madhutu

boe a'abhu dhéu rai-haha ho nile dheu eci sa.
16 Ladhe Ja'a nile dheu, a'uku dhu Ja'a pake, leke
mola-mola. Te Ja'a mesa ku boe dhu nile dheu,
te ngaa Ja'a tao aa'i-aa'i sama-sama denge Ama
Ku dhu pua Ja'a mai. 17 Baku bhélu. Te dhu
suri teke etu Atora agama miu, peka na, ‘Ladhe
abhu dheu dua j'aj'i sakasii dhu padhue j'ara dhu
sama, eéna leke tare'a.’ 18 De Ja'a mesa ku boe
dhu j'aj'i sakasii mi ngi'u Ja'a unu ku. Te Ama
Ku dhu pua Ja'a, j'aj'i sakasii kahei dhu padhai
lii lula-néti Ja'a.”

19 Heia dheu se karei, aku rengu na, “Te Ama
Eu ééna, étu mia?”

Ka Yesus b'ala, peka na, “Miu se tadhe iie boe
Ja'a. Miu tadhe boe kahéi Ama Ku. Te ladhe miu
tadhe iie Ja'a, tatu miu tadhe Ne kahei.”

% 8:12 Mateos 5:14, Yohanis 9:5 * 8:13 Yohanis 5:31

20 Aa'i-aa'i se, Yesus peka-padhai lod'o Néngu
aj'anori dhéu eétu Emu Kapua Manengi-
Mangaj'i, padetu denge era rengu kaboko
doi kolete. Abhu boe ca dheu sa dhu kepe Ne,
lula d'ai meka lod'o na.

“Eéna na Ja'a laku asa era éci dhu miu bisa

boe madhutu” _ .
21 Yesus padhai lii tabha hari, peka na, “Beli-

camed'a Ja'a téke eele miu, ho laku asa era leo.
Miu éena na patangi-tenge Ja'a, te ngaa medhi
boe, te miu dhu denge boe hak séna ka lami asa
era eena. Aaladhe miu madhe, miu pasae sasala
miu era.”

22 Heia ama dheu Yahudi sera pakareéi iisi-
aanga ra, peka na, “Na padhai lii ngaa, nei? Neo
pamadhe iisi Na, do? Te Na peka, na, ‘Miu bisa
boe lami asa era eéna.’”

23 Ka Yesus peka dénge dhéu se'e, aku Néngu
na, “Miu neti rai-haha. Te ngaa Ja'a mai neti
dedha-liru. Miu dheu neti rai-haha ne, te ngaa
Ja'a neti boe rai-haha ne. 24 Neti éena ka, deo
na Ja'a peka denge miu, na, beli-camed'a ladhe
miu madhe, miu pasae sasala-sasigo miu era. De
ladhe miu parcaya boe, na, Ja'a ne, Kristus, dhu
Ama Lamatua pua mai, ladhe miu madhe, tatu
miu pasae sasala miu era.”

25 Ka ra karei, peka na, “Weeh! Te Eu ne, cee?”
Yesus dhaa, aku Néngu na, “Ja'a dhu peka
mema karei néti uru ka.f 26 Abhu j'ara ae dhu

T 8:25 Lii Yunani etu ne'e bisa abhu dua sasoa. Sasoa eci nuka:
‘Ja'a dhu peka teke le karei neti uru j'ara ka.” Sasoa ka dua nuka:
‘Nga tao ka Ja'a neo padhai lii déenge miu?

Ja'a bisa peka lula-neti miu. Sasala miu ae kahéi.
Te ngaa Ja'a pad'elo boe j'ara séra. Te Dhu pua
Ja'a mai asa rai-haha ne, ladhe Na padhai lii, ne'a
dhoka peka dhu mola di. Aa Ja'a peka denge
dheu etu rai-haha ne, dhoka j'ara-j'ara dhu Ja'a
tadengi neti Nengu di.” 27 (Dhu Nengu padhue-
padhai, nuka Ama Na étu sorga. Te ngaa dheu
se re'a rare boe sasoa lii padhai Na.)

28 Ka Yesus padhai lii tabha hari, peka na, “Pe
ladhe miu ded'e ka Ja'a, Dhéu Rai-haha Tare'a-
re'a ne, étu aj'u palolo-palébha, heka miu me'a
kéna, na, Ja'a ne, Kristus. Aa Ja'a bisa boe tao
ngaa-ngaa madhutu dad'ei Ja'a mesa ku, te ngaa
Ja'a aj'a-nori dhoka j'ara-j'ara dhu Ama éetu sorga
aj'a-norile Ja'a. 29 Dhu pua-paleha Ja'a bera-bera
dénge Ja'a taruu. Nengu teke eele nedhi boe Ja'a
mesa-mesa ku, lula Ja'a loe boe sab'a madhutu
dad'ei Na.”

30 Ropa Yesus peka j'ara se'e, dhéu ae parcaya
Néngu.

“Miu se, ana-epu Abraham”

31 Ele ééna ka, Yesus peka dénge dhéu-dhéu
Yahudi dhu parcaya Nengu, na, “Ladhe miu
mamuri pa'éki taruu dénge Lii Holo-Nori Ja'a,
aa aj'a taruu neti Ja'a, na, miu bisa j'aj'i ana
madhutu Ja'a dhu léke. 32 Miu bisa me'a méu
j'ara-j'ara dhu leke. Dénge j'ara-j'ara dhu leke
sera ka dhu patabuli miu, séna ka miu j'aj'i ia ka
enu.”

33 Ka dheu se pab'ala, aku réngu na, “Hee!
Ji'i se, j'aj'i boe énu dhéu! Te ji'i se, ana-épu

Abraham! De, nga tao ka Eu peka, na, ééna na
ji'l bebas?”#

34 Heia Yesus dhaa, peka na, “Dhu Ja'a peka
ne, léke. Te dhéu aa'i-aa'i dhu mamuri étu d'ara
sasala, j'aj'i sama sémi enu dhu dhoka madhutu
dad'ei sasala di. 35 Te ngaa dhu tema, semi ne'e:
énu se abhu boe pala neti lamatua ému na. Te
dhoka ana lamatua ému di dhu abhu pala taruu
etu eéna. 36 De Ja'a, nuka Ana Ama Lamatua
ne, ladhe saku eele sasala-sasigo miu, na, miu
bebas, aa j'aj'i heka enu neti koasa sasala-sasigo.
Denge j'ara ne, miu madhutu heka dad'ei sasala,
aa tare'a-re'a bebas!

37]Ja'a ke'a le miu se, ana-epu Abraham. Masi
ka sémi eéna, te ngaa miu loe boe patangi-tenge
j'ara ho pamadhe Ja'a, lula mo'o boe sémi mere
a'aj'a Ja'a. Te etu d'ara miu, abhu heka era
tateka Lii Holo-Nori Ja'a. 38 Ja'a peka-padhai
j'ara-j'ara dhu Ja'a kédhi le, dhu Ama Ku paj'uj'u
le dénge Ja'a. Aa miu tao madhutu j'ara-j'ara
dhu miu tadéngi le néeti ama-ama miu.”

“Ama miu, nuka dhéu aae nidhu”
39 Dheu se dhaa, peka na, “Ji'i se, ana-epu
Abraham!”
Ka Yesus peka denge ra, aku Néngu na, “Ladhe
miu j'aj'i tare'a-re'a ana-épu Abraham, miu hud'i
madhutu j'ara mamuri néngu. 40 Te ngaa

Abraham tao boe bhabhelu sama sémi dhu miu
tao! Te miu loe boe tenge j'ara ho neo pamadhe

Ja'a. Aa te ngaa Ja'a ne, dhu peka dénge miu
j'ara-j'ara dhu léke, dhu Ja'a tadéngi neti Ama

% 8:33 Mateos 3:9, Lukas 3:8

Lamatua. 4! Tatao miu se mema beda boe neti
tatao ama miu.”

Te ngaa réengu pab'ala, aku rengu na, “Heh!
Ji'i se, ana d'elu! Baku peka na ji'i se, ana ama
aad'o! Te Ama ji'i, eci di, nuka Ama Lamatua!”

42 Heia, aku Yesus na, “Ladhe Ama Lamatua
tare'a-re'a j'aj'i Ama miu, tatu miu sue Ja'a. Te
Ja'a mai neti Nengu, néti éena ka Ja'a ka ne'e ne.
Ja'a mai ne madhutu boe dad'éi Ja'a mesa ku. Te
ngaa Ja'a mai, lula Nengu ka dhu pua Ja'a. 43Nga
tao ka miu dhane mere boe lii padhai Ja'a? Ele
boe, lula miu mema mo'o boe nanene!

44 Miu se, ca ropa dénge dhéu aae nidhu. Te
miu d'éi madhutu dad'ei na! Karei neti uru j'ara
ka, nengu d'éi dhoka pamadhe dhéu. Néngu
lab'a j'ara dhu léke, lula na tule eele j'ara aa'i-
aa'i dhu leke! Ladhe na kapod'e-kabéli, mema
sasab'a na kéna. Te nengu ne, tuka kapod'e-
kabeli, aa baki néeti leko-monya! 45 Ja'a ne'e ka
dhu lole j'ara dhu léke. Te ngaa miu parcaya
boe Ja'a. 46 Pangee séku! Neti miu se, cee ka
dhu bisa pad'elo bukti, peka na, Ja'a ne ad'u-ue
sasala? Malaa, nga! Ladhe Ja'a peka leke, nga
tao ka miu mo'o boe léka Ja'a?

47Dhéu dhu j'aj'i néti Ama Lamatua nanene Lii
Holo-Nori Na. Te ngaa miu se j'aj'i boe néti Ama

Lamatua, neti eena ka miu mo'o boe nanene
]’ala.”

“Dhae rara iisi méka Abraham, Ja'a dhu mema-
mema le”

48 Ama-ama dheu Yahudi b'ala, peka na, “Lii

padhai ji'i leke tare'a-re'a. Te ji'i dhu peka le, na,

Eu ne, dhéu Yahudi boe, te ngaa dhéu Samaria.
Eu ne nidhu tao!”

49 Heia Yesus dhaa, aku Nengu na, “Ja'a nidhu
tao boe. Ja'a pakab'ua Ama Ku etu sorga, te ngaa
miu mo'o boe pakab'ua Ja'a. 59 Ja'a padedha boe
iisi ho pad'elo kolo-karisi Ja'a. Te ngaa abhu Eci
dhu neo pad'elo dadedha Ja'a. Hud'i laa Néngu
ka dhu pama'éte, na, lii padhai Ja'a ne leke, do
aad'o.

51 1ii Holo-Nori Ja'a, leke tare'a. De dhéu
dhu nanene aa tao madhutu Lii Holo-Nori Ja'a,
madhe boe.”

52 Ropa tadéngi rare lii ne, heia ama-ama dheu
Yahudi se peka dénge Ne, aku réengu na, “Limuri
neji'inge'ale Eu dhéu huj'u, lula nidhu tao le Eu.
Te Abraham, madhe. Dheu reti lii padhai Ama
Lamatua uru-uru sera, madhe le kahei. Te ngaa
aku Eu, na, ‘dhéu dhu nanene dénge madhutu
Lii Holo-Nori Ja'a, madhe boe” Mema Eu ne
tare'a-re'a huj'u le! 53 Do, Eu ne pangee, na, Eu
ne kapai risi néti Abraham dhu madhe le? Do,
Eu kapai risi néti dhéu-dheéu reti lii padhai Ama
Lamatua dhu madhe séra? Eu ngee, na, Eu ne,
cee?”

>4Heia Yesus dhaa, peka na, “Ladhe Ja'a ka dhu
padedha iisi, dhéu ro'o boe semi rare. Madhutu
lia-iia, na, Ja'a boe ka dhu ded'e padedha-dedha
iisi, te ngaa dhu ded'e Ja'a padedha-dedha nuka
Ama Ku. Néngu ne'e ka dhu miu mangaku, na,
Néngu j'aj'i Ama Lamatua miu. 3> Te ngaa miu
tadhe boe Ne. Dhu tadhe meu ka Ja'a ne. Ladhe
Ja'a peka na Ja'a tadhe boe Ne, Ja'a leko-monya,

sama semi miu. Te ngaa Ja'a tadhe méu Ne, aa
Ja'a tao madhutu Lii Holo-Nori Na kahei. 56 D'ara
baki miu Abraham karej'e titu kena, lod'o na
tatae neo nédhi mamai Ja'a. Néengu mema nédhi
le, ka na karej'e-karae.”

57 Ama-ama dhéu Yahudi se b'ala Ne, aku
réngu na, “Umur Eu dhae d'ai meka lemi nguru
tétu sa heéi! Te ngaa Eu peka na, meédhi le
Abraham. Tare'a, do?”

58 Heia Yesus dhaa, peka na, “Tare'a! Te dhae
rara iisi meka Abraham, Ja'a dhu mema-mema

»

59 Ka dhéu se rare hadhu ho neo péci Ne, lula
Na tao iisi sama sémi Ama Lamatua. Te ngaa

Yesus kako mau-mau kalua neti madha Emu
Kapua Manengi-Mangaj'i.*

9

Lamatua Yesus puri-pa'éle dhéu bédhu ca

dhéu
1 Heia Yesus si kako taruu. Ka Na ladhe nedhi
dheéu bedhu ca dheu, dhu béedhu karei néeti ina

na nara iisi néngu. 2 Heia ana-ana madhutu Na
karei, aku réengu na, “Ama Mese! Cee ka tao
sasala, ka dheu ne bédhu? Néti néngu mesa na,
do, néti ina-ama na?”

3 Ka Yesus dhaa, peka na, “Dhéu bedhu ne tao

boe sala. Aa ina-ama na aad'o kahe1 Rara iisi
na semi ne'e, ho hud'i laa dhéu aa'i-aa'i ra ladhe
redhi tatao Ama Lamatua dhu be'a mi dedha
nengu. 4 Ama Lamatua ka dhu pua Ja'a. De

edhi hud'i tenge j'ara, séna ka pakako sasab'a

% 8:59 Yohanis 5:18

Na, lod'o saraa era. Te ladhe maroga mai, dhéu
bisa heka sab'a. 5> Ropa Ja'a etu rai-haha ne era,
Ja'a nuka semi saraa dhu d'elo hia mi dheéu aa'i-
aa'l.”«

6 Ropa Yesus padhai lii nare, ka Na paru'e ilu
mi rai. Heia Na madhedi pasaboti, ho pakihu rai
ne j'aj'i kabheca. Ka Na lame musi madha dheu
ne denge kabheca deo na. 7 Héia Na peka, na,
“Lamu asa kolam Siloam, sena ka riu rehu eu.”
(Etu d'ara lii Ibrani, Siloam, sasoa na, ‘neti mai’.)
Ka dheu bedhu ne la'e, ka riu réehu na. Ropa na
lépa hari mai, néengu bisa nedhi le!=

8 Heia rae lesa déenge dhéu dhu redhi ne, dhu
tema manengi ngaa-ngaa neti dheu, ra pakarei
eci dénge eci, peka na, “Dhéu ne'e ne, dheu
bedhu dhu tema madhédi ho kanata ai manengi
ngaa-ngaa neti dheéu, sina ma?”

9Dheu cahag'e dhaa, peka na, “Oo! Nengu ka!”

Dhéu cahag'e hari, peka na, “Aad'o! Nengu ne,
rehu na oe semi dheu eena!”

Te ngaa dheu ne dhaa, aku néngu na, “Aad'o!
Ja'a éena ka, ne'e ne! Dhu uru eéna bédhu!”

10 Ka dhéu se karei ne, peka na, “Tasamia ka
eu bisa ladhe medhi?”

11 Heia na peka, aku néngu na, “Semi ne'e!
Dhéu dhu ngara Yesus ééna, pakihu kabheca ka
lame mi musi madha ja'a. Ka Na pua ja'a, aku
Neéngu na, ‘Lamu asa kolam Siloam, ho riu rehu
éu etu nei”’ Heia ja'a tao madhutu sémi ééna.
Neéti ééna ka, ja'a bisa ladhe kedhi le!”

% 9:5 Mateos 5:14, Yohanis 8:12 % 9:7 Lii Lolo dhu Uru Téka
49:10, 2 Dheu Aae séra 20:20, Yesaya 8:6

12 Ele ka dheéu se karei ne, peka na, “Dhéu
éena, etu mia?”

Ka na dhaa, “Ke'a boe, mia la'e!”

Dheu Parisi parisa dhéu dhu uru ééna bédhu

1314 Lod'o eéna, ropa Yesus pakihu rai j'aj'i
kabheca, ka puri-pa'eéle dheu bedhu ho bisa
ladhe nedhi eena, leke denge lod'o a'ae sasab'a
dhéu Yahudi. Ka lere reti dhéu dhu uru ééna
bedhu, asa madha dhéu-dhéu partei agama
Parisi. 15 Ka dheéu Parisi se karei ne, “Eu lolo ku

laa! Tasamia ka éu bisa ladhe medhi?” =
Dhéu ne dhaa, peka na, “Sémi ne'e. Dheu eéna

tao kabheca mi musi madha ja'a. Ka laku riu
rehu. Heia limuri ne, ja'a bisa kedhi le.”

16 Ka abhu dheu Parisi cahag'e, peka na, “Dheu
dhu puri-pa‘ele éu eena, mai boe neti Ama
Lamatua. Ji'i nge'a, lula Nengu sisu atora neti

lod'o a'ae sasab'a.”

Aa abhu cahag'e hari, peka na, “Tasamia ka
dheu dhu ad'u-ue sasala bisa tao tadha-tadha
malaa semi sera?” Ka rengu patao-palaha eci
dénge éci toke ra pahag'a.

17Heia ra karei hari dhéu dhu uru eéna bedhu,
aku rengu na, “Madhutu a'abhu eu, Dheu dhu
puri-pabe‘’a musi madha éu ne, Dhéu sémi ngaa
sa?”

Dheéu ne b'ala, peka na, “Madhutu a'abhu ja'a,
Dhéu eéna ca dheu neéti dhéu réti lii padhai Ama
Lamatua.”

18 Te ngaa ama-ama dheu Yahudi se ro'o boe
léka, na, dheu ne uru eena bédhu, ka limuri ne
bisa nedhi le. Héia ra pua dheéu lasi paroa ina-
ama na mai. 19 Ropa ina-ama na mai d'ai madha
si, héia ama-ama se karei, aku réngu na, “Dheu

ne, ana miu, do? Tare'a, do aad'o, néngu ne dhu
bedhu mema karei neti mera iisi ne? Tasamia
ka limuri ne nengu bisa ladhe nedhi?”

20 Ka ina-ama dheu ne dhaa, peka na, “Néngu
ne, mema ana ji'i. Aa na bédhu karei neti ngara
iisi ne. 21 Te ngaa ji'i nge'a boe, na pake ngaa ka
musi madha na bisa nedhi sem1 ne e Cee ka dhu
puri-pa‘ele musi madha na, ji'i nge'a boe kahei.
Néngu kapai le, de karei ne, te néngu bisa lolo
unu na!” 22 Dua ra padhai lii semi éena, lula
réengu madha'u dénge ama-ama dhéu Yahudi.
Lula re'a, na, ama-ama dheu Yahudi se dhu rare
le lii éci, peka na, “Ladhe abhu dhéu mangaku,
na, Yesus ne, nuka Kristus, na, babege eele dheu
sera neti d'ara ému sabaj'a édhi dheu Yahudi.”
23 Neti eéna ka, ina-ama dheu ne dhaa, peka na,
“Néngu kapai le. De karéi ne.”

24 Heia ra paroa hari dhéu dhu uru éena
bédhu. Ka ra karéi ne, “Sémi ne'e! Fu hud'i peka
ku mola-mola etu madha Ama Lamatua, séna ka
j'aga paie kolongara Na. Te ji'l nge'a, na, Yesus
ne, dheu bhelu-katub'a.”

25 Ka dhéu ne dhaa, peka na, “Ama si baku
nasa! Te ja'a ke'a boe, na, Néengu ééna, dheu
bhelu, do aad'o. Dhu ja'a ke'a mola-mola, nuka,
uru éena ja'a bedhu, te ngaa limuri ne ja'a bisa
kedhi.”

26 Heia ra karei ne, aku rengu na, “Te Na tao eu
tasamia? Tasamia Na bhoke musi madha eu?”

27 Dhéu ne dhaa, na, “Eee! Te deo na ja'a lole
le, te ngaa miu mo'o boe nanene. Tasamia ka
miu neo ja'a lolo hari? Ele boe ama si neo j'aj'i
ana madhutu Na, do?”

28 Ka ra padhai pa-aape ne, héia ra peka,
“Hud'i laa eu ka j'aj'i ana madhutu Na! Te ji'i se,
ana madhutu Musa. 29 Ji'i nge'a Ama Lamatua
ka dhu padhai lii déenge Musa. Te ngaa nge'a
boe Dheu éena bhodho neéti ro'a mia.”

30 Ka dhéu dhu uru éena bédhu na, dhaa, “Ja'a
malaa, nga! Miu me'a boe Nengu mai néti mia.
Aa te ngaa Nengu ka dhu bhoke paméu musi
madha ja'a, ka ja'a bisa kédhi. 3! Edhi aa'i-aa'i
ti te'a, na, Ama Lamatua parluu boe nanene lii
dhéu bhelu, si? Te ngaa Ama Lamatua nanene
dhéu d'ara mola, dhu mamuri madhutu dad'ei
Na.# 32 Karei neti Ama Lamatua paj'aj'i liru
dénge rai-haha toke d'ai sange ne'e, abhu meka
lii lolo éci sa héi, lula-néti dhéu dhu puri-pabe‘a
dhéu bedhu karei rara iisi ne, ho néngu bisa

nédhi. 33 De ladhe Yesus mai boe néti Ama
Lamatua, tatu Nengu bisa boe tao ngaa-ngaa,

sina ma?”

34 Heia ra b'ala, aku réngu na, “Wee! Eu ne,
dhéu bhelu karei ina mu nara iisi eu! Eu ngee,
na, éu bisa aj'a hari ji'i, do?” Ka ra babege eele
dheu ne neti emu sabaj'a réngu.

Dhéu dhu d'ara bédhu
35 Ropa Yesus tadengi réengu babege eele dheu
dhu uru ééna bédhu neti ému sabaj'a ra, heia
Na la'e tenge dheu ne, toke abhu. Ka Na peka,
“Tasamia! Eu parcaya Dhéu Rai-haha tare'a-re'a
ne, do?”

% 9:31 Lii Sod'a Koa-Kio 66:18,19

36 Ka dheu ne karei hari Ne, aku néngu na,
“Ama, te Nengu eena cee? Peka ku laa, séna ka
ja‘a bisa parcaya Ne.”

37 Heia Yesus peka, na, “Eu paraga le dénge Ne.
Néngu ééena, nuka Ja'a ne, dhu padhai lii dénge
eu ne.”

38 Ka dheu ne dhaa, aku néngu na, “Ama, ja'a
parcaya!” Heéia na patitu ketu urutuu pahaha iisi
mi Yesus.

39 Heia Yesus lii denge ne, aku Neéngu na,
“Mamai Ja'a asa rai-haha ne, sena ka pad'elo
sasala-sasigo dhéu, ho dheu bedhu bisa ladhe
redhi, aa dheu dhu redhi bisa j'aj'i bedhu.”

40 Etu era ééna abhu dhéu Parisi péri-péri, dhu
tadengi lii padhai Yesus. Heéia ra karei Ne, aku
réngu na, “Tasamia! Ji'i se bédhu boe, sina ma?”

41Yesus b'ala, peka na, “Sémi ne'e. Ladhe musi
madha miu bedhu, abhu boe dhu pasala miu.
Te ngaa lula miu peka, na, miu bisa medhi, neéti
eena ka miu pasae sasala miu era.”

10

Lii pakasame lula-néti dhéu madhenga badha
dénge kahib'i-kalébho na
1 Yesus padhai lii pake lii pakasame, peka na,
“Dhu Ja'a peka dénge miu ne, léke tare'a. Abhu
kahib'i-kalebho dénge oka ra. Ladhe dheu maso
boe re héb'a oka, te ngaa ca'e re kolo oka, na,
te'a le, nengu ne, dhéu mana'u.
2 Te ngaa ladhe maso re héb'a oka, nuka
dheu madhenga dhu piara kahib'i-kalébho sera.
3 Dheu j'aga héb'a oka, tadhe dhéu madhenga

kahib'i-kalebho, heia na bhoke babédho hia
néngu. Kahib'i-kalébho se tadhe lii dhéu mad-

henga badha kahei. Ka ropa dhéu madhenga
ne paroa ngara ra éci-eci, kahib'i-kaléebho se
madhutu ne asa li'u. 4 Ladhe dhéu madhenga ne
neo néti si asa mia, nengu kako uuru. Kahib'i-
kaléebho se madhutu ne re limuri, lula ra tadhe

lii na. 3 Ladhe abhu dhéu dhu kahib'i-kalébho
tadhe boe, na, rengu madhutu boe ne. Te ngaa ra

rai pakaj'éu, lula rengu tadhe boe lii dhéu leo.”
6 Masi ka Yesus lole lii pakasame ne hia dheu
se'e, te ngaa re'a boe sasoa na.

Lamatua Yesus sama semi dhéu madhenga
badha dhu be'a

7 Ka Yesus peka tabha hari dénge dhéu seéra,
aku Néngu na, “Dhu Ja'a lole déenge miu ne,
leke tare'a. Ja'a ne nuka sémi heb'a oka kahib'i-
kalébho. 8 Dhéu aa'i-aa'i dhu mai uuru neti Ja'a,
rengu sama semi dhéu mana'u. Masi ka réengu
loe boe paroa, te ngaa kahib'i-kalebho se nanene
boe lii réngu. 9 Aa Ja'a ne eci éena ka deénge
héb'a oka ééna. Ladhe abhu dhéu neo maso re
Ja'a, Ama Lamatua neo patabuli ne néti koasa
sasala-sasigo na. Eéna sama sémi néngu la'e
asa era Ama Lamatua, maso re Ja'a dhu j'aj'i
heb'a oka. Aa dhéu dhu maso re Ja'a, néngu
neo asa mia eéna ka, ngaa-ngaa tao boe, dénge
abhu na'a-ninu dhu be'a.* 10 Dhéu mana'u re'a
dhoka tao maruru di, te rengu mai ho mana'u,
pamadhe dhéu, aa pa'ele iie mamuri dhéu. Te
ngaa Ja'a keti mamuri dhu hua iia titu kena, te

% 10:9 Lii Sod'a Koa-Kio 118:20

mamai Ja'a ne, séna ka dhéu bisa mamuri mera-
milu, aa unu mamuri dhu léke.

11]Ja'a kahei nuka sémi dheu madhenga badha
dhu be'a. Te dhéu madhenga dhu be'a, sadia
saraka ngi'u na toke madhe, sena ka kahib'i-
kalébho na bisa mamuri. 12 Te ngaa dheu sab'a
dhu lamatua boe néti kahib'i-kalébho séra, ropa
neédhi busa hui mai, na rai pakaj'éu, teke eele

kahib'i-kalébho se. Heia busa hui ne kadhi nare
kahib'i-kalebho, ka réngu cahag e rai paceb'a.

13 Dheéu sab'a ééna rai, lula néngu dhoka sab'a
tenge doi di. Na pusi-pahae boe j'aga paie-iie
kahib'i-kalebho séra.

14 TLeke tare'a! Ja'a ne nuka sémi dheu
madhenga badha dhu be'a. Ja'a tadhe hua
iia kahib'i-kalébho Ja'a séra. Aa réngu tadhe
Ja'a kahei. 15 Eéna, &ci ééna ka dénge Ama
Ku etu sorga tadhe Ja'a, aa Ja'a tadhe Nengu
kahei. Ja'a sadia kore le ho soro iisi Ja'a
toke madhe, sena ka kahib'i-kalebho Ja'a bisa
mamuri.» 16 Abhu kahib'i-kalebho Ja'a dhu leo
era, dhu dhae kaboko kore méka séna ka pa'éci
denge kahib'i-kalebho etu se'e se. Ja'a hud'i
eo pa'oru kore si mi ca era kahéi. Ropa réngu
tadéngi lii Ja'a, réngu tadhe denge. Héia ra mai
pa'‘eci, séna ka j'aj'i mi ca kaboko dhu dénge
dhéu madhenga eci.

17 Neti eéna ka, Ama Ku etu sorga sue Ja'a. Te
Ja'a dhu sadia le soro iisi Ja'a toke madhe, séna
ka Ja'a bisa mamuri hari. 18 Abhu boe ca dheu
sa dhu laka-seti Ja'a ho madhe, te ngaa Ja'a mesa

< 10:15 Mateos 11:27, Lukas 10:22

ku soro iisi la'a toke madhe. Ja'a denge hak ho
soro ngi'u Ja'a, aa dénge hak kahei séna ka kore
hari. Paredha ne, dhu Ja'a semi kore le néti Ama
Ku etu sorga.”

19 Lula dheu se tadeéngi lii padhai Yesus semi
ééna, ka dheu Yahudi se pab'ala hari isi-aanga
ra. 20 Abhu dheu ae néti réengu dhu peka na,
“Dhéu ne, huj'u! Aa nidhu tao Ne! Nga tao ka
miu d'eéi nanene Ne?”

21 Te ngaa abhu cahag'e peka na, “Ne'e ne néti
boe lii padhai dhéu huj'u, sina ma? Lii padhai
semi se'e se, kalua boe neéti d'ara heb'a nidhu!
Aa nidhu séra bisa boe kahei puri-pa‘ele musi
madha dheéu bédhu, si?”

v Ama-ama dhéu Yahudi ro'o boe sémi Lamatua
esus

22 Lod'o eéna, dhéu Yahudi neo tao kalela
agama rengu. Lod'o be'a ne, leke denge
héru pacuhi. Pesta ne, pasaned'e dhéu Yahudi
lod'o dhu dhéu leo mai pakaj'alu Emu Ka-
pua Manéngi-Mangaj'i Ama Lamatua etu kota
Yerusalem, ka ra pameu ne sena ka ringi hari

ca teka.™ 23 Yesus kako paléme étu madha Emu

* 10:22 Limuri ne dhéu Yahudi peka kalela ne, Hanuka, dhu
padétu denge hari Natal. Lii lolo na sémi ne'e ka: étu téu
167 (cangasu éna nguru pidhu—lod'o Kristus dhae mai meka),
jedheraa dheu Siria eci, ngara na Antiokus Epifanes, paguri eele
kota Yerusalem. Néngu pakaj'alu Emu Kapua Manéngi-Mangaj'i
kahei, denge j'ara na hake palaho mei korban, ka tao era sogo--
tagu na etu ééna. Néti ééna ka, dhéu Yahudi maruru. Ka tanggal
25 heéru Kislef, teu 164 (cangasu éna nguru epa—lod'o Kristus
dhae mai méka), ra pameéu hari Emu Kapua Manéngi-Mangaj'i
ne, héia ra tao acara sena ka ringi hari Emu ne.

Kapua Manéngi-Mangaj'i ne, étu era dhu ra
pangare na, ‘Paleo Dhéu Aae Soleman’. 24 Heia
ama-ama dheu Yahudi mai lingu rare Ne, ka ra
peka, “Eeh! Ji'i se mate toke d'ai péri lod'o hari,
ho nge'a? Ladhe Eu ne, nuka Kristus, na, peka
mola-mola.”

25 Yesus b'ala, aku Nengu na, “Ja'a dhu peka
mema le, te ngaa miu mo'o boe leka. Aa te
ngaa j'ara-j'ara dhu Ja'a tao, aa'i-aa'i madhutu
paredha Ama Ku di. J'ara se'e se ka dhu pad'elo,
na, Ja'a ne, cee. 26 Te ngaa miu mo'o boe leka
Ja'a, lula miu se kahib'i-kalébho Ja'a boe. 27 Te
kahib'i-kalebho Ja'a dhu tare'a sera, tadhe lii
Ja'a. Réengu madhutu Ja'a, aa Ja'a tadhe rengu
kahei. 28]Ja'a hia si mamuri dhu léeke dhu ma'éte
boe, aa réngu ceri eele boe neti Ama Lamatua
kahei. Abhu boe ca dheu sa dhu bisa parame
rare si néti Ja'a. 29 Ama Ku etu sorga ka dhu
panged'urengu mi Ja'a. Néengu éra risi aa'i meu-
meu. Neti ééna ka, abhu boe ca dhéu sa hei, dhu
bisa parame rare si neti Néngu. 30 Te Ama Ku
denge Ja'a ne, eci.”

31 Ropa tadéngi rare, heéia ama-ama dheu
Yahudi se rare hari hadhu, neo peci pamadhe
Yesus. 32 Ka Yesus padhai lii, aku Nengu na, “Ja'a
pad'elo le j'ara dhu be'a ae-ae néti Ama Ku. Miu
pake j'ara be'a mia, ho neo péci pamadhe Ja'a?”

33 Heia dhéu se dhaa, peka na, “Ji'i péci boe
éu lula eu tao j'ara be'a. Te ngaa ji'i huku éeu
dénge j'ara peci pake hadhu, lula éu pahahe
Ama Lamatua. Te éu dhoka dhéu rai-haha dj, te

ngaa tao iisi mu nuka sémi Ama Lamatua! Seli-
kolane, nga!”=

34 Ka Yesus b'ala, peka na, “Tasamia? Etu d'ara
Atora agama dhu miu med'u, dhu suri na, ‘Ja'a
peka mema, na, miu ama-ama se, dewa’.« 35 Edhi
te'a le, na, aa'i-aa'i dhu suri étu d'ara Sasuri
Mola-Meci Ama Lamatua, leke, aa bisa boe core
eele. Ama Lamatua mesa Na dhu peka le dhéu
seéra, na, rengu se, ‘dewa’. 36 De tasamia ka miu
bisa peka, na, Ja'a ne pahahe Ama Lamatua lula
Ja'a peka, na, Ja'a ne Ana Ama Lamatua? Maso
boe asa d'ara kahadhu, si! Te Ama étu sorga ka
dhu paj'uj'uJa‘a aa pua Ja'a mai asa rai-haha ne.
37 Semi ne'e. Ladhe Ja'a pakako boe sasab'a-la'a
Ama Ku, na, miu baku parcaya Ja'a. 38 Te ngaa
Ja'a pakako taruu sasab'a Ama Ku. De masi ka
miu leka boe Ja'a, te ngaa miu hud'i sémi mere
ku tadha malaa dhu Ja'a tao. Dénge sémi éena,
miu bisa me'a kahei, na, Ama Ku dhu pa'eki
denge Ja'a. Aa Ja'a pa'éki déenge Néngu kaheéi.”

39 Ka dheu se seku kepe Ne hari, te ngaa Na
tabheli eele neti kacui-aai réngu.

40 Heia Yesus la'e hari asa cabéka loko Yarden,
etu era dhu uru éena Yohanis sarani dheu. Ka Na
pea taha etu nei.» 41 Dhéu ae mai tenge Ne. Heia

ra peka, aku réengu na, “Yohanis tao nedhi boe
tadha malaa. Te ngaa aa'i-aa'i dhu néngu lole
lula-neéti Yesus ne, léeke tare'a-re'a!” 42 Ka dheéu
ae etu nei parcaya Yesus.

© 10:33 Atora néti Ama-ama Agama 24:16 % 10:34 Lii Sod'a
Koa-Kio 82:1,2,6 * 10:40 Yohanis 1:28

11

Mamadhe Lasarus

1-2 Abhu dhéu éci, ngara na Lasarus. Néngu
pea étu rae Betania, sama-sama dénge a'a na
bheni dhéu dua, Maria denge Marta. (Maria
ne'e, ka dhu pakose haga Lamatua Yesus dénge
éi héu meéngi, ka paméu pake reu kétu na.) Ca
lod'o, ka Lasarus ped'a aae.* 3 Ka ana heéni na
dheu dua se pa'adhu lii moa hia Yesus, aku rengu
na, “Lasarus, angalai Ama ééna, péd'a aae.”

4 Ropa Yesus tadéngi lii moa ne, heia Na
lii, aku Néngu na, “Ei papéd'a ne néti boe
mamadhe. Ama Lamatua neo pake j'ara ne'e ho
pad'elo dadedha Na. Séna ka dhéu aa'i-aa'i ded'e
padedha-dedha Ja'a, nuka Ana Ama Lamatua

ne.”
5 Yesus sue Marta, Maria, dénge ari ra Lasarus.

6 Lod'o Na tadengi, na, Lasarus dhu ped'a,
Yesus pea dua lod'o era etu cabeka loko Yarden.
7Ka Na peka dénge ana madhutu Na sera, aku
Néngu na, “Mai lati hari asa era pea Lasarus étu
propensi Yudea.”

8 Te ngaa ana madhutu Na pab'ala, peka na,
“Ama Mese. Lai-lai ne, ama-ama dheu Yahudi
sera neo péci pamadhe Ama etu nei. Te ngaa
Ama neo lamu hari asa néei?”

9 Ka Yesus dhaa, na, “Baku madha'u! Beli-
beli, neti lod'o rea toke lod'o céna, canguru
dua jam, si? Ladhe kako étu d'ara saraa, dhéu
kadhunu boe. Te saraa pasaraa rai-haha ho dheu
bisa ladhe rédhi dénge be'a. 10 Te ngaa ladhe

< 11:1-2 Lukas 10:38-39, Yohanis 12:3

dhéu kako étu d'ara maroga, na kadhunu pahari-
pahari, te dénge boe saraa.”™

11 Yesus padhai lii éle, ka Na peka, “Angalai
edhi Lasarus bheéj'i le. Te ngaa pe Ja'a laku parei
ne.”

12 Heia ana madhutu Na peka, na, “Ama, ladhe
néngu bhej'i di, sasoa na, ééna na néngu ele neti
paped'a, si?”

13 Ra peka semi ééna, lula réngu ngee, na,
Yesus padhai lii lula-neti bhej'i dhu biasa di. Aa
te ngaa, Yesus lole lula-néti mamadhe Lasarus.
14 Heia Yesus peka mola-mola denge ra, aku
Néngu na, “Seéemi ne'e. Lasarus madhe le. 15 Aa
te ngaa Ja'a karej'e lula Ja'a aad'o étu neéi lod'o
dhu na madhe meka, séna ka miu baku susa.
Te, ngaa dhu j'aj'i ne'e, ééna ka dhu tao miu bisa
parcaya Ja'a. Mai lati ka!”

16 Heia Tomas, dhu dhéu paroa, na, “ana
kembar,” peka dénge ana madhutu dhu leo sera,
aku néngu na, “Mai ka! Be'a risi aa'i-aa'i ti lati,
sena ka madhe palere-lere denge Ne.”

Lamatua Yesus la'e asa Betania, ka pa'éra
d'ara Marta

17-19 Ka Yesus si lasi asa rae Betania.

Rae ne, kaj'eu néti Yerusalem telu kilometer
di. Ka dheu Yahudi neti nei, ae ka dhu mai beke,
sena ka pa'era d'ara Marta denge Maria.

Ropa Yesus si d'ai nei, heka re'a, na, dheu
padhane le Lasarus épa lod'o kéna.

11:10 Madhutu a'abhu Yesus, na, “Ja'a nuka sémi saraa. De
lod'o-lod'o Ja'a dénge miu era, na, miu ngaa-ngaa tao boe.”

20 Ka lod'o Marta tadengi, na, Yesus mai le,
heéia la'e paraga dénge Yesus. Te ngaa Maria
mate étu ému. 2! Heia Marta lii dénge Yesus,
peka na, “Ama, ee! Ladhe Ama etu ne'e, tatu
ari ja'a madhe boe. 22 Te ngaa ja'a parcaya
kahei, sad'i Ama manéngi ngaa ééna ka neti
Ama Lamatua, tatu abhu.”

23 Ka Yesus lii dénge ne, peka na, “Marta! Eéna
na, Ari mu mamuri hari.”

24 Marta padhai lii, peka na, “Ja'a ke'a, pe
d'ai lod'o ele rai-haha ne, ladhe Ama Lamatua
pamamuri hari dhéu madhe aa'i-aa'i, Nengu
pamamuri hari kaheéi ari ja'a.”

25 Heia Yesus peka na, “Ja'a ka dhu hia dheu
madhe mamuri hari. Ja'a ka dhu hia dheu,
mamuri dhu leke kahei. De dheu dhu parcaya
Ja'a, abhu mamuri ééna, masi ka néngu madhe.
26 Ka dheéu dhu unu mamuri dhu léke ééna, aa
parcaya Ja'a, beli-camed'a madhe boe, te ngaa
mamuri taruu. Marta, éu parcaya lii padhai Ja'a
ne, do?”

27 Heéia Marta dhaa, na, “Oo, Ama! Ja'a
parcaya, na, Eu ne, nuka Kristus, Dhéu dhu Ama
Lamatua paj'uj'u mema karei néti uru ka. Aa Eu
ne, Ana Ama Lamatua dhu Na padhadha teke hia
mai asa rai-haha ne.”

Lamatua Yesus tangi
28 Ropa Marta padhai lii nare, héia na lepa asa
emu na. Ka na paroa ari na Maria, séna ka dua
ra mesa-mesa ra. Ka na peka, na, “Ama Mese
mai le. Néngu neo paraga dénge eu.” 2931 Ropa
tadéngi semi eéna, heia Maria la'e denge ka

tenge Yesus. Ropa dhéu Yahudi dhu beke dénge
Maria etu d'ara emu, redhi nengu ked'i saheka,
ka rai li'u la'e, héia lasi madhutu ne re limuri.
Te réngu pangee, na, Maria la'e tangi asa ro'a
Lasarus.

Lod'o eena, Yesus si d'ai meka d'ara rae.
Néngu etu era dhu Marta paraga denge Ne.

32 Ropa Maria la'e d'ai era éena, ka ladhe nédhi
Yesus. Heia na patitu kétu urutuu etu madha
Yesus. Ka na lii, aku néngu na, “Ama! Sémi Ama
etu ne'e, tatu ari ja'a madhe boe.”

33 Ropa Yesus nédhi Maria tangi, aa dhéu
Yahudi dhu madhutu ne tangi kahei, ka Yesus
nasa aa d'ara Na susa. 3% Heia Na karei, aku
Néngu na, “Miu padhane ne etu mia?”

Ra dhaa, peka na, “Mai, Ama! Séna ka medhi
unu mu.”

35 Héia Yesus tangi. 36 Ka dhéu Yahudi se
papeka, aku réngu na, “Ladhe ku laa. Na sue
Lasarus titu kena!”

37Te ngaa abhu cahag'e dhu papeka na, “Dheéu

ne'e ne ka dhu hia dheu bedhu bisa nedhi.
Nga tao ka Nengu bisa boe tenge j'ara, sena ka

Lasarus baku madhe?”

Lasarus mamuri hari

38 Ka d'ara Yesus susa. Heia la'e padetu-detu
asaro'a dhu ra padhane Lasarus. Ro'a ne dhu ra
katange le denge hadhu aae cue. 39 Heia Yesus
pua dheu etu sera, peka na, “Loli eele ku hadhu
néti heb'a ro'a ne!”

Te ngaa Marta, ana heni dhéu madhe ne, peka,
aku néngu na, “Irii, Ama! Na madhe épa lod'o
kéna! Tatu heu le.”

40 Ka Yesus pasaned'e ne, aku Neéngu na,
“Saned'e lii Ja'a deo na, si? Ja'a dhu peka mema
le, na, ladhe eu tare'a-re'a parcaya Ja'a, pe medhi
dadedha Ama Lamatua.”

41 Heéia peri-peri dhéu loli eele hadhu neéti
heb'a ro'a ne. Ka Yesus ladhe asa dedha-liru,
heéia Na peka, “Ama! Ja'a manéngi makasi, lula
Ama nanene Ja'a. 42Ja'a ke'a karei neti uru ka,
na, Ama nanene taruu Ja'a. Te ngaa doe ne Ja'a
peka semi ne'e, séna ka dhéu-dheu dhu titu étu
ne'e, bisa re'a, na, Ama ka dhu pua Ja'a.” 43 Ropa
peka nare, héia Na paroa dénge lii medhu, peka
na, “Lasarus! Kalua ka!”

44 Ka dhéu madhe ne kalua neti d'ara ro'a.
Kacui-aai denge haga na pa'éki era denge bela
hutu dheu madhe. Aa abhu béla dhu pahutu
réhu na kahéi. Yesus pua dhéu étu sera, peka
na, “Bhoke eele béla hutu se, séna ka na kako!”

Ra tenge j'ara ho neo pamadhe Lamatua Yesus
(Mateos 26:1-5, Markus 14:1-2, Lukas 22:1-2)
45 Ropa laladhe redhi tatao Yesus ne, dhéu
Yahudi dhu beke denge Maria, ae ka dhu par-
caya Yesus. 46 Te ngaa abhu cahag'e kahéi dhu
lasi paraga dénge dhéu neti partei Parisi, séna
ka peka tatao Yesus ne denge rengu.

47 Ele ééna, heéia kétu agama Yahudi séra,
dénge dheéu Parisi pakaboko ho padhue. Ra
pakareéi, peka na, “Dhéu ne'e ne, tao tadha malaa
rupa-rupa! De edhi tao Ne tasamia hari? 48 Te
ladhe edhi soro teke Ne, beli-camed'a dheu aa'i-
aa'l sanao-maena Néngu j'aj'i dhéu aae réngu.
Dénge j'ara ne'e, ééna na sordad'u Roma séra

mai paguri eele Emu Kapua Manéngi-Mangaj'i
edhi denge palaho isi kabarai edhi.”

49 Teu eeéna, Kayafas dhu j'aj'i ketu kapai risi
agama Yahudi. Na peka, na, “Goa, ee! Miu
me'a boe ngaa-ngaa! 50 Te ladhe dheu éci madhe
pala dhéu aa'i-aa'i, ééna be'a risi hia miu. Te
ladhe aad'o, na, sordad'u Roma mai, pamadhe
aa'i méu-meu isi kabarai edhi dhéu Yahudi ne!”
511ii Kayafas ne mai boe néti d'ara néngu unu
na. Te Ama Lamatua pake héb'a na, lula nengu
ka kétu kapai risi agama d'ara téu eéna. Neéti
eena ka, Kayafas peka téke, na, beli-camed'a
Yesus madhe pala dhéu Yahudi aa'i-aa'i ra. 52 Aa
te ngaa, dhu leke ka, Yesus madhe boe hia dheu
Yahudi mesa ra di, te ngaa pala dheu unu Ama
Lamatua aa'i-aa'i dhu pale-léme etu rai-haha ne.
Néngu eéna na oru nare si j'aj'i mi suku ca nau-

ca nadha. _ o
53 Lula lii padhai Kayafas ne'e ka, karei neti

lod'o ééna, ama-ama dheu Yahudi tenge j'ara ho
neo pamadhe Yesus.
54 Neti eéna ka, Yesus la'e heka asa madha

dhéu ae etu talora ama-ama dhéu Yahudi.
Néngu dénge ana-ana madhutu Na lasi asa d'ara

kota eci, ngara na Efraim, padetu denge d'ara
mamoo. Ka ra pea taha etu eéna.*

55Lod'o eéna, détu le dénge lod'o kalela Paska
agama Yahudi. Dhu tema le, d'ai lod'o sémi
eena, dhéu ae neéti rae-rae mai pakaboko éetu

kota Yerusalem ho madhutu kalela Paska etu
éena. Dheu se d'ai uru, ho pameéu iisi madhutu

atora agama. 56 Ae ka neéti réengu patangi-tenge

% 11:54 Sensus 9:10

Yesus etu ééna. Ropa ra titu étu madha Emu
Kapua Manéngi-Mangaj'i, ka ra pakaréi, peka
na, “Madhutu a'abhu miu, tasamia? Yesus mai
madhutu pesta kalela Paska ne, do aad'o?” 57 Te
ngaa ketu agama Yahudi séra, dénge dhéu Parisi
paredha, peka na, “Ladhe abhu dhéu dhu re'a
Yesus etu mia, na, peka denge ji'i!” Aa te ngaa
réngu neo képe Ne.

12

Maria pakose haga Yesus dénge éi héu méngi
(Mateos 26:6-13, Markus 14:3-9)

1 Di éna lod'o ka, d'ai lod'o kalela Paska, ka

Yesus si mai hari asa rae Betania. Lasarus si

pea etu eéna. Nengu ka dhu madhe, dhu Yesus

pamamuri hari le. 2 Héia réngu pananasu, séna
ka meda none Yesus na'a-ninu denge réngu

Marta lalau mei. Aa Lasarus madhedi na'a-ninu
mei éci dénge Yesus. 3 Heia Maria nare éi héu

mengi asli ca boto dhu kab'ua. Ka na pasuti mi
haga Yesus. Heia na roso haga Yesus pake réu
kétu néngu. Ka héu meéngi ne pale-leme aa'i
d'ara ému ééna.” »

4 Te ngaa ana madhutu Yesus éci, ngara na
Yudas Iskariot, dhu eéna na pahie Yesus, ka'ugu
aku néngu na, 5 “Wee! Nga tao ka néngu pahie
boe éi heu meéngi ne? Te kab'ua na nuka sémi
gaji dheu eci d'ara ca téu. Be'a risi pahie, séna

12:3 Madhutu Alkitab lii Yunani, peka éi héu meéngi ne,
‘nardos’, dhu uru ééna dhéu tao néti amo aaj'u heu mengi.
Alkitab lii Idhonesia peka na, ‘narwastu’. Alkitab lii Yunani peka
isi boto ne, ca litra’, nuka telu ngasu dua nguru lemi gram, ele
boe d'ai ca tenga liter. ¥ 12:3 Lukas 7:37-38

ka kab'ua na pabagi mi dhéu unu aad'o séra!”f
6 Aa te ngaa Yudas peka sémi ne'e ne lula boe
neti nengu sue dhéu-dhéu unu aad'o. Te ngaa
lula néngu, dhéu mana'u. Néngu ne dhu téke
doi Yesus si, te ngaa ae ka dhu huni nare neti

d'ara kas. . .
7 Ka Yesus b'ala, aku Néngu na, “Hud'i laa

bheni ne tao séemi ne‘e. Te néngu dhu teke éi
héu méngi ne, séna ka lalau ngi'u aae Ja'a ho ra
padhane Ja'a. 8 Dhéu unu aad'o dhu bera-bera
denge miu. Te ngaa Ja'a ne beli-cameéd'a aad'o
heka étu talora miu.”*

Kétu agama séra tenge j'ara ho neo pamadhe
Lasqrus

9 Ele éena, dheu Yahudi ae ka dhu re'a, na,
Yesus etu rae Betania. Ka dheu se mai neo
redhi Ne, aa neo redhi Lasarus kahei. Te réengu

tadengi le, na, Yesus pamamuri hari le Lasarus
neti mamadhe. 10 Te ngaa ketu-ketu agama
padhue ho neo pamadhe Lasarus. 11 Te dhéu
Yahudi ae dhu tadengi le lii palolo lula-neti
Lasarus ne, ka dhéu se parcaya Yesus. Rengu
se ro'o heka nanene ama-ama dheéu Yahudi.
Lamatua Yesus maso asa d'ara kota Yerusalem
sama semi dhéu aae-dhéu kapai
O)(Mateos 21:1-11, Markus 11:1-11, Lukas 19:28-

12 Asa béli ééna, dhéu ae dhu mai_madhutu
kalela Paska étu kota Yerusalem, tadengi, na,

Yesus neo mai asa era ne'e kahei. 13 Ka lasi pare

T 12:5 Alkitab lii Yunani peka kab'ua ei héu méngi ne, télu ngasu
‘denari’. Ca denari ééna, sama sémi gaji tuka ca lod'o. ¥ 12:8
Lole Hari J'ara-j'ara Mamuri 15:11

réu palam ho pake soru mamai Yesus, sama sémi
Néngu ne, dhéu aae-dheu kapai. Heia ra pa'oo
aa'i-aa'i ra, aku rengu na,
“Hosana! Ji'i koa-kio Ama Lamatua!
Te Lamatua paj'uj'u d'ara hua iia Na mi
Dhéu Aae Isra'el,
dhu neti kolongara Lamatua!”#

14 Ka Yesus abhu badha keled'ei éni ci'u, heia
Na manya'e. Se'e se j'aj'i nuka séemi dhu suri teke
le etu d'ara Sasuri Mola-Meéci Ama Lamatua, na,
15 “Miu dheu kota Yerusalem, baku madha'u!

Miu dheéu kota ‘Sion’ se, ladhe ku asa neéi!}
Te Dhéu Aae miu nuka mai nei!
Néngu mai manya'e keled'ei eni ci'u.”

16 Lod'o eéena, ana madhutu Yesus re'a meka
sasoa neti j'ara se'e se. Te ngaa beli-camed'a,
ropa Yesus mamuri hari neti mamadhe Na, aa
Ama Lamatua ded'e Ne padedha-dedha, rengu
heka saned'e j'ara-j'ara dhu suri teke etu d'ara
Sasuri Mola-Meéci lula-néti Nengu ne. Reéngu
saned'e kaheéi tatao dhéu ae se mi dedha Yesus.

17 Lod'o Yesus pamamuri hari Lasarus neti
mamadhe, héia Na paroa ne kalua neéti ro'a

dhéu madhe eéna, abhu dhéu ae dhu sama-sama
denge Yesus. De limuri ne rengu lolo paléme

lula-neti ngaa dhu uru éena rengu rédhi denge
musi madha ra. 18 Neti eéna ka, ropa Yesus
padetu denge Yerusalem, dhéu ae mai soru Ne
lula rengu tadéngi le, na, Nengu ka dhu tao
tadha malaa eéna. 19 Ka dhéu-dhéu Parisi peka,

% 12:13 Lii Sod'a Koa-Kio 118:26 i 12:15 Kota Sion, ngara leo
neéti kota Yerusalem. * 12:15 Sakaria 9:9

na, “Peeh! Ladhe ku laa! Dheu aa'i-aa'i etu rai-
haha ne, parai-oru ho neo madhutu Ne! Beli-
cameéd'a eédhi ka dhu j'éra! Ladhe j'aj'i ka sémi
eéna, edhi tao tasamia hari?”

Péri-péri dhéu Yunani neo mai paraga dénge
Yesus

20 Abhu dhéu Yunani peri-peri dhu mai asa
kota Yerusalem palere-lere denge dheu leo, ho
neo madhutu kalela Paska eétu ééna. Etu ééna,
réngu neo pahaha iisi mi Ama Lamatua kahei.
21 Heéia dhéu se mai paraga dénge Pelipus, dhu
rae néngu ka Betsaida étu propensi Galilea. Ra
manengi, aku réngu na, “Ji'i neo paraga dénge
Yesus.”

22 Ka Pelipus la'e peka denge Anderias. Héia
dua ra lasi peka denge Yesus. 2324 Ka Yesus
peka dénge si, aku Nengu na, “Lod'o Ja'a d'ai
kéna. Ja'a hud'i madhe ku, heka Ama Lamatua
neo ded'e padedha-dedha Ja'a kéna. Tare'a semi
ééna! Edhi pakasame ku dénge hini éci. Ladhe
edhi sele hini ca lamusi, na, hini ne ele iie
uuru ku denge j'ara boho etu d'ara rai, heka
na muri mai, heia na hia hua-hela ae-ae kéna.
Ladhe semi boe ééna, hini eéna cue dhoo-dhoo
di. 2> Dhéu dhu pahae boe dad'éi Ama Lamatua,
lula néngu sue ae mamuri na éetu rai-haha ne,
ééna na mamuri na ele iie d'ara. Te ngaa dheu
dhu sadia teke eele mamuri rai-haha na, beli-
camed'a nengu abhu mamuri dhu leke dhu
ma'ete boe.* 26 Dheu dhu neo sab'a hia Ja'a,
nengu hud'i madhutu Ja'a taruu. Ja'a étu mia,

% 12:25 Mateos 10:39, 16:25, Markus 8:35, Lukas 9:24, 17:33

na, dhéu pajuu-paleha Ja'a étu ééna kahei. Te
ladhe abhu dheu dhu sab'a hia Ja'a, ééna na Ama
Ku étu sorga pakab'ua néngu.”

Lamatua Yesus peka mema lula-néti mamadhe

Na

27Yesus tuhu hari lii padhai Na, peka na, “D'ara
Ja'a susa titu kena. Te ngaa Ja'a neo peka ngaa
hari? Ja'a hud'i manéngi ku, peka na, ‘Amal
Patabuli Ja'a, séna ka Ja'a baku madhe ku d'ara
lai-lai ne,” do? Bisa boe! Ja'a manengi boe sémi
éena, lula Néngu pua Ja'a mai sena ka madhe.
28 De dhu Ja'a manengi ka, ‘Ama. Hud'i laa Ja'a
madhutu dad'ei Ama Ku, sena ka dheéu aa'i-aa'i
ded'e padedha-dedha kolongara Ama.””

Heéia lii eci néeti dedha-liru peka na, “Ja‘'a ded'e
padedha-dedha le kolongara Ja'a. Aa Ja'a neo
ded'e padedha-dedha hari kolongara Ja'a.”

29 Ka dheu ae dhu titu étu sera sa, tadengi lii
ne'e kahei, héia ra peka na, “Ira ii! D'oro nga!”

Cahag'e hari peka na, “Aad'o! Ana pajuu
Lamatua éci neti sorga padhai lii déenge Ne.”

30 Te ngaa Yesus padhai lii denge réngu, aku
Neéngu na, “Lii deo na, lii hia miu, hia boe Ja'a.
31 Limuri ne, dhéu etu rai-haha ne hud'i lasi
asa madha Ama Lamatua, sena ka Na pama'ete
lii langu rengu. Lamatua neo babege eele
kahei Dheu Bhelu dhu paredha etu rai-haha
ne. 32 Ladhe dheu ded'e ka Ja'a étu aj'u palolo-
palebha, pe Ja'a ere kore dheu aa'i-aa'i, séna ka
ra parcaya Ja'a.” 33 (Na padhai lii sémi ne'e, ho
peka j'ara mamadhe Na.)

34 Ka dhéu etu sera karei, aku réngu na, “Ji'i
tadéngi ngedhi le neti atora Lamatua, dhu peka
na, éena na Kristus mamuri taruu. Kristus denge
Dheu Rai-haha Tare'a-re'a, eci ééna ka, do? De,
nga tao ka Eu peka na, ‘Béli-cameéd'a dhéu neo
paca'e Dhéu Rai-haha Tare'a-re'a ééna etu aj'u
palolo-palebha?’ Te Nengu ne, cee?”«

35Heia Yesus dhaa, na, “Nébhu heka saraa Ja'a,
d'elo heka miu. De lod'o Ja'a denge miu era,
miu hud'i mamuri mola ku, sena ka bhabhelu-

katub'a baku hutu nare saraa dhu étu d'ara miu.
Te dhéu dhu kako etu d'ara maroga, ne'a boe la'e

asa mia. 36 Lod'o saraa Ja'a ne era, miu hud'i
parcaya ku Ja'a, sena ka miu j'aj'i mi dhéu dhu
mamuri etu d'ara saraa, ho me'a, na, miu neo
lami mia.”

Ropa Yesus padhai lii nare, heia la'e téke eele
dhéu se'e, sena ka Nengu mesa-mesa na.

Dheéu Yahudi ro'o boe parcaya Lamatua Yesus

37 Masi ka Yesus tao le tadha malaa ae-ae etu
madha dhéu ae, te ngaa ro'o boe parcaya Ne.

38 Ne'e ne paléke déenge lii Yesaya, ca dhéu neéti
lii padhai Lamatua, dhu suri peka na,
“Lamatua! Abhu boe dheu dhu parcaya lii
padhai ji'i!
Te masi ka Lamatua pad'elo le koasa,
te ngaa dheu séra ladhe rédhi boe ngaa-
ngaa!”«
39 Neti ééna ka, limuri ne dhéu Yahudi cahag'e
parcaya boe Lamatua, leke séemi dhu Yesaya suri
téke etu era leo d'ara sasuri na, peka na,

< 12:34 Lii Sod'a Koa-Kio 110:4, Yesaya 9:6, Yeskial 37:25, Daniel
7:14 % 12:38 Yesaya 53:1

40 “Ama Lamatua pabedhu le d'ara ra,
sena ka baku rédhi ngaa-ngaa.

Na soro téke d'ara ra adhu sémi hadhu,
sena ka baku re'a meu.

Soro teke si sémi eéna,
sena ka baku ra lépa tenge Ja'a,
aa Ja'a tao boe pabe'a si.”®

41Yesaya peka sémi ne'e, lula nédhile dadedha
Yesus, ka na lole mema lula-néti Yesus ne.

42 Masi ka sémi eéna, te ngaa abhu kaheéi
dhéu ae dhu parcaya Yesus. Mesa boe dheu
biasa di, te abhu kahei ama-ama dheu Yahudi
dhu parcaya Ne. Te ngaa réengu mangaku boe
Yesus etu madha dhéu ae, lula ra madha'u, mage
dheu Parisi babege eele si neti d'ara emu sabaj'a
ra. 43 Ama-ama Yahudi se pusi-pahae boe ho
Lamatua koa si, lula rengu d'ei risi abhu koa-
kad'iri néeti dhéu rai-haha.

Lii Holo-Nori Lamatua Yesus pad'elo tatao
dheéeu

44 Ka Yesus padhai lii denge lii médhu, aku
Neéngu na, “Dheu dhu parcaya Ja'a, néengu par-
caya boe Ja'a mesa ku, te ngaa néngu parcaya
kahéi Dheu dhu pua Ja'a mai. 45 Te dhéu dhu
ladhe nédhi Ja'a, na, nengu ladhe nédhi kaheéi
Dheu dhu pua-paleha Ja'a. 46Ja'a mai séna ka
j'aj'i nuka semi saraa étu rai-haha ne. Ho hud'i
laa dhéu aa'i-aa'i dhu parcaya Ja'a mamuri boe
etu d'ara maroga. 47 Ladhe abhu dhéu dhu
nanene Lii Holo-Nori Ja'a, te ngaa madhutu boe,
na, Ja'a pama'ete boe hahuku na. Te mamai
Ja'a asa rai-haha ne, neo boe pama'éte hahuku

% 12:40 Yesaya 6:10

dhéu, te ngaa Ja'a neo patabuli si néti koasa
sasala-sasigo ra. 4® Te ngaa dhéu aa'i-aa'i dhu
tule eele Ja'a, aa d'éi boe semi Lii Holo-Nori Ja'a,
pe na paraga dénge hakim. Te d'ai ele rai-haha
ne, Lii Holo-Nori dhu Ja'a lole kédhi sera, ka
dhu pama'ete hahuku mi dedha réngu éci-éci.
49 Lula Ja'a dhae padhai lii kedhi meka pake
kolongara Ja'a mesa ku. Te ngaa Ja'a padhai lii
kéti kolongara Ama Ku étu sorga. Te Nengu ka
dhu pua Ja'a. Aa Nengu ka dhu paredha Ja'a,
sena ka Ja'a padhai lii ngaa. 50Ja'a ke'a kahei, na,
lii paredha Na hia mamuri dhu leke dhu ma'éte
boe. Néti éena Kka, lii padhai Ja'a madhutu mola-
mola ngaa dhu Ama Ku pua Ja'a padhai lii.”

13

Lamatua Yesus rase haga ana madhutu Na

1Lod'o kalela Paska dhae d'ai meéka, Yesus ne'a
le, na, d'ai le lod'o ho Néngu teke eele rai-haha

ne, aa la'e hari asa Ama Na étu sorga. Nengu sue
titu kéna dheu unu Na étu rai-haha ne, toke Na
saraka mamuri Na kateme aae hia mi rengu.
2Lod'o éena, dheu aae nidhu dadugu-rariu le
Yudas, ana Simon Iskariot, séna ka pahie eele
Yesus. Ka Yudas dhu pama'ete le, séna ka ad'u-
ue madha j'ara eéna, ropa Yesus si madhedi ra'a-

rinu etu d'ara kalela Paska.
3 Yesus ne'a mema le, na, Ama Lamatua pua-

paleha Néngu mai asa rai-haha ne, de nebhu
heka Nengu lepa hari la'e asa Ama Lamatua.
Aa Neéengu ne'a kahei, na, Ama Na étu sorga
pangéd'u aa'i le ngaa-ngaa mi Néngu. < Héia
Yesus ked'i neti mei, ka Na tao eele kodho li'u

Na. Nare béla éci, ho éki mi lalole na. > Ka Na
bhori éi asa d'ara bokor iiki cue. Heia Na rase
haga ana madhutu Na sera. Ropa Na rase pameéu

nare haga dheu eci, Na seka pamango pake bela
dhu pa'eki etu lalole Na. 6 Na rase haga si eci-eci.
Ropa d'ai Simon Petrus, ka Simon Petrus karei,
aku néngu na, “Ama neo rase haga ja'a kahei,
do?”

7Yesus dhaa, peka na, “Deo ne'e ne, eu dhae
me'a meka ngaa dhu Ja'a tao ne. Te ngaa nebhu-
nebhu, éu heka me'a kéna.”

8 Te ngaa Petrus pasisu, aku néngu na, “Ama
baku tao semi eééna! Ja'a ko'o boe Ama rase haga
]'ala"’

Héia Yesus peka na, “Ladhe Ja'a rase pameu
boe haga eu, na, eu bisa boe pa'eki dénge Ja'a.”

9 Ka Simon Petrus dhaa, aku nengu na, “Ladhe
semi eéna, mesa boe haga di. Te ngaa Ama rase
kacui-aai déenge ketu ja'a kahei!”

10 Heia Yesus lii dénge ne, aku Nengu na,
“Dheu dhu diu le éi, parluu dhoka rase haga di.
Te ngi'u na méu le. Mema tare'a d'ara miu meéu
le, te ngaa miu aa'i mi boe.” 11 (Yesus peka semi
ne'e, lula ne'a le cee ka dhu neo pahie Ne. Neti
eena ka, Na peka na, “Miu aa'i mi boe dhu meu.”)

12 Ropa Yesus pameu nare haga si, heia Na silu
hari kodho Na, ka madhedi hari asa mei. Ka Na
karei ana madhutu Na, aku Nengu na, “Tasamia?
Ropa Ja'a rase haga miu, miu me'a sasoa neti dhu
Ja'a tao ne, do aad'o? 13 Miu tema paroa Ja'a
ne, ‘Ama Mese’ aa ‘Lamatua’. Eéna léke kéna,
lula mema hud'i sémi eéna ku. 14 Te ngaa ladhe
Mese dénge Lamatua miu ne, rase le haga miu

nuka sémi ana pua-paleha sa, na, tasamia hari
dénge miu? Miu hud'i lalau-lalo'o isi-aanga mi
eci denge eci; conto nuka: miu hud'i eci denge
eci rase haga mi. 15 Te Ja'a tao le j'ara ne, séna
ka miu madhutu. Ladhe Ja'a tao tasamia, na,
miu hud'i tao semi éena kahei.» 16 Ja'a peka
tare'a-re'a denge miu. Ca dheu enu bisa boe
risi neti lamatua na. Aa ca dhéu pajuu-paleha
bisa boe risi néeti dhéu dhu pua néngu.* 17 Lula
miu dhu me'a le j'ara se'e, miu oto ladhe miu tao
madhutu.

18 Ja'a padhai lii boe lula-néti miu aa'i-aa'i mi.
Ja'a tadhe meéu dheu dhu Ja'a hag'e kore. Masi ka
semi eéna, te ngaa j'ara ne hud'i j'aj'i ku, sama
semi dhu suri téke etu d'ara Sasuri Mola-Meci
Ama Lamatua, na, ‘Dheu dhu madhedi na'a-ninu
pa‘eci denge Ja'a, soro kabodho mi Ja'a le.’=
19 Ja'a peka mema denge miu, ho ladhe abhu
dhéu dhu la'e teke eele Ja'a, na, miu bisa parcaya
keéna, na, Ja'a ne, Kristus. 20Ja'a peka dénge miu
tare'a-re'a kéna, dheu cee dhu bhoke d'ara na ho
semi nare dheu dhu Ja'a pua, na, nengu kahei
semi nare Ja'a. Aa cee ka dhu semi nare Ja'a
denge be'a, na, néngu semi nare kahei Dheu dhu
pua-paleha Ja'a.”*

Lamatua Yesus peka mema, na, beli-camed'a
abhu dhéu dhu pahie eele Ne

(Mateos 26:20-25, Markus 14:17-21, Lukas
22:21-23)

% 13:15 Lukas 22:27 * 13:16 Mateos 10:24, Lukas 6:40, Yohanis
15:20 * 13:18 Lii Sod'a Koa-Kio 41:10 ¥ 13:20 Mateos 10:40,
Markus 9:37, Lukas 9:48, 10:16

21 Yesus padhai lii nare sémi eéna, heia d'ara
Na mulai susa. Ka Na lii, aku Nengu na, “Dhu
Ja'a peka ne, leke tare'a. Ca dhéu neti miu, ééna
na pahie eele Ja'a.”

22 Ropa tadéngi semi eena, héia ana-ana mad-
hutu Na palaladha eci dénge éci, te rengu malaa.
Re'a boe na, cee ka dhu Néngu peka. 23 Etu
era ne'e abhu ca dhéu dhu Yesus sue (nuka ja'a,

Yohanis dhu suri sasuri ne).* Ja'a dhu madhedi
etu baboa Yesus. 24 Héia Simon Petrus pangeétu
kétu, ho ja'a karei Yesus, cee ka dhu Na peka
eena.

25Ka ja'a eso padetu dénge Yesus, ho karéi Ne,
“Dheu dhu Ama peka ne, cee?”

26 Heia Yesus dhaa, peka na, “Sémi ne'e. Ja'a
neo kore roti ca'eta, ho céb'u asa d'ara mago ne.
Eéna na Ja'a hia mi dhéu dhu Ja'a peka deo na.”
Ka Yesus ceb'u nare roti ne asa d'ara mago, heia
Na j'ole asa Yudas, ana Simon Iskariot. 27 Ropa
semi nare roti ne, héia dheu aae nidhu maso
asa d'ara Yudas. Ka Yesus peka denge ne, “Eu
neo tao ngaa, na, tao ka lai-lai. Pamata ia ka.”
28 Te ngaa dheéu leo dhu madhédi etu sera re'a
rare boe, nga tao ka Yesus padhai lii sémi ééna.
29 Lula Yudas dhu téke doi-dhari, ka abhu dhu
pangee, na, Yesus pua Yudas, peka na, “Lamu
heli ngaa dhu édhi parluu, séna ka tao pesta
Paska.” Aa abhu kahei dhu pangee, na, Yesus pua
Yudas, “Lamu hia doi d'ai ciki sa, mi dhéu unu
boe ngaa-ngaa sera.”

* 13:23 Madhutu tradisi gareja dénge a‘'abhu dhéu d'elu-meu
séra, na, ‘ana madhutu dhu Yesus sue’ ééna, nuka Yohanis.

30 Ropa Yudas sémi nare roti ne, heia la'e
denge ka. Lod'o néngu kalua eéena, dhu meda
le.

Lii paredha dhu hiu

31 Ropa Yudas la'e, heéia Yesus padhai lii, aku
Neéngu na, “Ja'a ne, Dheéu Rai-haha Tare'a-re'a.
D'ai lod'o kéna, ho Ama Lamatua ded'e Ja'a
padedha-dedha. Aa neti j'ara ne'e, dhéu rédhi
dadedha Ama Lamatua kaheéi. 32 Lula Ja'a pa'eki
déenge Ama Lamatua, aa pad'elo dadedha Na,
neti eéna ka Na ded'e padedha-dedha Ja'a. Na
pamata heka.

33 Ana aa'i-aa'i! Masi ka Ja'a sue miu titu kena,
te ngaa nébhu heka Ja'a pa'ana-lalu eele miu.
Eéna na miu patangi-tenge Ja'a, te ngaa meédhi
boe. Lii dhu Ja'a peka dénge miu ne, éci eéna
ka dénge dhu Ja'a lole denge ama dheu Yahudi
sera, na, ‘Ja‘'a laku asa era eci dhu miu bisa meka
madhutu.’» 34Ja'a hia miu lii paredha hiu éci,
nuka: miu hud'i pasue ku eci dénge eci, sama
sémi Ja'a sue miu. De miu hud'i pasue ku eéci
dénge éci kahei.# 35Ladhe miu pasue sémi ééna,
iil}éu aa'i-aa'i bisa re'a, na, miu se, ana madhutu
a'a.”

Lamatua Yesus peka téke, na, Petrus ééna na
pasili Néengu

(Mateos 26:31-35, Markus 14:27-31, Lukas
22:31-34)

36 Ka Simon Petrus karei, peka na, “Te Ama neo
lamu mia?”

% 13:33 Yohanis 7:34, 8:22-23 ¥ 13:34 Yohanis 15:12, 17, 1
Yohanis 3:23, 2 Yohanis 5

Héia Yesus b'ala, aku Nengu na, “Ja‘a laku asa
era eci dhu éu bisa meka lamu. Te ngaa lod'o
limuri ku, heka eu lamu kéna.”

37 Petrus karei hari, peka na, “Ama! Nga tao ka
ja‘a bisa meka laku hei? Te ja'a dhu pa'éra iisi
le ho madhe pala Ama!”

38 Yesus dhaa, peka na, “Tare'a, do? Eu neo
soro mamuri éu séna ka madhe pala Ja'a? Dhu

leke ka semij ne'e: manu dhae kokotoo meka, te
ngaa éu pasili le téelu hari, peka na, éu tadhe boe

]’ala.”

14

Abhu boe j'ara leo ho pabe'a dénge Ama;
dhodhoka re Yesus di

1 Yesus padhai lii tabha hari, peka na, “D'ara
miu baku susa. Parcaya mi Ama Lamatua, aa
parcaya mi Ja'a kahei. 2 Etu ému Ama Ku abhu
kama ae-ae. Ladhe era d'ai boe, tatu Ja'a peka le
dénge miu. Ne'e ne, Ja'a neo laku sadia téke era
hia miu étu neéi. 3 Ladhe Ja'a laku aa sadia kore
era pea hia miu, pe Ja'a lépa hari mai kore miu
ho lati pea asa nei. Denge j'ara ne'e, ladhe Ja'a
étu mia, na, miu étu eéna kaheéi. 4 Miu me'a le
j'ara asa era dhu Ja'a neo laku.”

5> Te ngaa Tomas karei, peka na, “Ama! Ji'i
nge'a boe Ama neo lamu mia. De tasamia ka ji'i
nge'a j'ara ho la'a asa nei?”

6 Heia Yesus dhaa, aku Nengu na, “Abhu boe
j'ara leo dhu bisa néti dhéu asa Ama éetu sorga.
Dhodhoka re Ja'a mesa-mesa ku. Te Ja'a ne
ka j'ara asa Ama Lamatua. Ja'a ne ka kapua

mamola. Aa Ja'a ne'e ka dhu hia dhéu mamuri
dhu léke. 7 Ladhe miu tadhe meu Ja'a, na, miu
tadhe Ama Ku kaheéi. De karei neti deo ne'e ne,
miu tadhe Néngu le, denge medhi Ne kahei.”

8 Pelipus manengi, peka na, “Ama Mese!
Pad'elo ku Ama Mu dénge ji'i! Te ééna d'ai le.”

9 Heia Yesus peka denge ne, aku Néngu na,
“Pelipus. Ja'a sama-sama dénge miu nébhu nare
sange ne'e, te ngaa miu tadhe iia meka Ja'a, do?
Te dhéu dhu nedhile Ja'a, ééna sama sémi nengu
nédhi le Ama Ku. De, nga tao ka deo na eu peka
na, ‘Pad'elo ku Ama Mu denge ji'’? 10 Tasamia
kéna? Lod'oJa'a peka na, Ja'a pa'eki déenge Ama,
aa Ama pa'éki denge Ja'a, éu parcaya Ja'a, do
aad'o? Lii padhai dhu Ja'a peka dénge miu sera,
mai boe neti Ja'a mesa ku, te ngaa mai neti Ama
Ku. Aa Na pake Ja'a séna ka sab'a taruu sasab'a-
la'a Na. 11 Parcaya la mi Ja'a ropa Ja'a peka na,
Ja'a dhu pa'eki denge Ama Ku, aa Nengu pa'éeki
dénge Ja'a kahei. Te ngaa ladhe miu bisa boe
parcaya sémi eéna, na, parcaya la Ja'a, lula miu
medhi le j'ara-j'ara dhu Ja'a tao. 12 Lii padhai
Ja'a se, leke! Te dhéu dhu parcaya Ja'a, eéna
na néngu bisa tao j'ara dhu Ja'a tao kaheéi. Te
ngaa, lula Ja'a laku asa Ama Ku, ka ngaa dhu
dheéu tao seéra, kapai risi néeti dhu Ja'a tao. 13 Miu
dhu pa'eki dénge Ja'a, unu hak pake kolongara
Ja'a. De ladhe miu sabaj'a sad'i manéngi ngaa

ééna ka, pake la kolongara Ja'a,” pe ééna na Ja'a
tao hia miu. Dénge j'ara ne, Ja'a ded'e Ama Ku
padedha-dedha, sena ka hud'i laa dheu aa'i-aa'i
re'a. 14Ja'a peka hari ca teka: miu sabaj'a ho
sad'i manengi ngaa ééna ka, pake kolongara Ja'a,
éena na Ja'a tao hia miu.”

Lamatua Yesus padhadha neo hia mai Roh
Ama Lamatua . .
15 Yesus peka tabha hari, aku Néngu na,

“Ladhe miu sue Ja'a, na, miu tao madhutu
lii paredha Ja'a sera. 1617 Ja'a manengi Ama
Ku, sena ka, lod'o Ja'a denge heka miu, na,
Neéngu hia miu ca Dheu Era Sarai-Maena, séna
ka pad'elo j'ara hia miu. Néngu ne, nuka Roh
Lamatua, dhu aj'a-nori miu ngaa dhu léke. Dheu
cahag'e etu rai-haha ne ro'o boe semi rare Ne,
lula réngu bisa boe ladhe redhi Néngu, aa tadhe
boe Néngu. Te ngaa miu tadhe Ne, lula Na pa'éki
dénge miu. Aa Na muri étu d'ara miu. Eéna na,
Néngu dénge miu taa-taa.

18 Dénge sémi eéna, Ja'a teke eele boe miu
mesa mi, nuka sémi ana lalu-eela. Te ngaa
saned'e, te beli-cameéd'a Ja'a lepa hari mai asa
miu. 19 Nebhu heka, dhéu leo etu rai-haha
ne rédhi heka Ja'a. Te ngaa miu meédhi Ja'a.
Lula Ja'a mamuri hari, miu abhu mamuri dhu

* 14113 Sabaj'a “pake kolongara Ja'a” sasoa na, edhi sabaj'a
madhutu dad'éi Yesus. Edhi dénge hak ho “pake kolongara
Yesus” ladhe édhi j'aj'i dhéu unu Na, ladhe édhi mamuri pa'eki
taruu dénge Ne, ladhe édhi nanene Néngu, dénge parcaya, na,
Neéngu madhe ho saku eele sasala-sasigo edhi. De “pake ngara
Yesus” eena, sama boe denge sad'i “ale ngara Yesus” di.

leke kahei. 20 Aa ladhe lod'o Ja'a mamuri hari,
miu me'a meu, na, Ja'a pa‘'eki denge Ama Ku;
miu pa'éki dénge Ja'a; aa Ja'a pa'éki dénge miu
kahei.

21 Dhéu dhu semi rare, aa tao madhutu lii
paredha Ja'a sera, na, néngu ka dhu sue Ja'a.
Aa Ama Ku sue kahei dhéu dhu sue Ja'a. Ja'a sue
dhéu eéna kahei, aa pad'elo iisi Ja'a dénge ne.”

22 Ftu era ne, abhu dheéu éci, ngara na Yudas.
Néngu ne, Yudas Iskariot boe. Ropa na tadengi
lii padhai Yesus, héia na karei, aku nengu na,
“Ama neo pad'elo iisi mi ji'i. Te ngaa tasamia ka
Ama pad'elo boe iisi mi dhéu leo etu rai-haha
ne?”

23 Yesus dhaa, na, “Sémi ne'e. Dhéu dhu sue
Ja'a, nuka dhéu dhu tao madhutu Lii Holo-Nori
Ja'a. Ama Ku sue néngu kahéi. Ka Ja'a denge
Ama Ku mamuri d'ara éci dénge ne. 24 Te ngaa
dheu dhu sue boe Ja'a, néengu madhutu boe Lii
Holo-Nori Ja'a kahéi. Aa'i-aa'i dhu miu tadéngi
neti Ja'a, mai boe néti Ja'a, te ngaa mai néeti Ama
Ku dhu pua Ja'a.

25 Ne'e ne Ja'a bera-bera dénge miu era. Neti
eéna ka, Ja'a peka téke j'ara se'e dénge miu.
26 Te ngaa eéna na, Ama Ku pua mai ca Dhéu
Era Sarai-Maena, nuka Roh Mola-Meci Na. Roh
ne'e ka dhu gati Ja'a étu rai-haha ne. Sasab'a
Na, nuka: aj'a-nori miu madha j'ara aa'i-aa'i ra,
denge pasaned'e miu j'ara-j'ara dhu Ja'a padhue-
padhai le déenge miu.

27 Pe, ladhe d'ai lod'o Ja'a laku, Ja'a tao
d'ara miu ho mamuri padame denge mera-milu.
Dhoka Ja'a mesa ku dhu bisa tao d'ara mera-milu

semi eéna. Aa'i-aa'i dhu etu rai-haha ne bisa
boe tao rare d'ara miu mera-milu sémi ééna. De
miu baku susa, aa baku madha'u. 28 Miu tadengi

medhi le, dhu Ja'a peka denge miu, na, ‘Ja'a teke
eele miu, te ngaa eéna na mai hari’ D'ara miu
baku susa. Te ladhe miu sue Ja'a, na, d'ara miu
karej'e-karae, lula Ja'a laku asa Ama Ku. Ama
Ku kapai risi neti Ja'a ne. 29 Sanéd'e, te Ja'a
dhu peka mema le denge miu. Dénge j'ara ne'e,
ladhe j'ara se j'aj'i ku, na, miu bisa parcaya Ja'a.
30 Nébhu heka, Ja'a padhai lii heka dénge miu.
Te dheu aae nidhu dhu mai le. Nengu ned'u
paredha etu rai-haha ne, te ngaa koasa na leke
boe Ja'a. 31 Masi ka nidhu ne mai, te ngaa Ja'a
sab'a taruu madhutu paredha Ama Ku. Ne'e ne
ka dhu pad'elo dénge dheu étu rai-haha ne, na,
Ja'a sue Ama Ku titu kéna.
De mai lati ka!”
15

Lamatua Yesus sama séemi aj'u anggor
1Yesus padhai lii, peka na, “Nanene! Miu dhu
pa'‘eki denge Ja'a. Ja'a ne sama semi aj'u anggor
ca kapua. Te ngaa Ja'a ne, aj'u anggor dhu leke!™
Aa Ama Ku nuka sémi dheu sab'a oka. 2 De ladhe

15:1 Etu d'ara Sasuri Lii Pajaji Uru Téka, dhéu dhu suri séra
d'éi pasoro suku Isra'el dénge aj'u anggor ca kapua, do, oka
anggor eci. (Ladhe Sasuri Lii Sod'a Koa-Kio 80:8-16; Yesaya 5:1-7;
Yermia 2:21; Yeskial 15:1-8, 19:10-14; Hosea 10:1; dénge sasuri
dhu leo kaheéi.) Te ngaa suku-suku Isra'el piku eele neti j'ara
Lamatua dhu leke. Neti eéna ka, étu ne'e Yesus pakasame iisi
Na dénge ‘aj'u anggor dhu léke’, lula Néngu sero eele boe j'ara
Lamatua.

dhéu peka na, néngu dhu pa'éki dénge Ja'a, te
ngaa sab'a boe ngaa-ngaa, Ama Ku core eele ne,
sama sémi dheu sab'a oka dhu pare eele aa'i
dadana dhu hua boe. Te ngaa dhéu dhu pa'eki
pa'éra denge Ja'a, Ama Ku pameéu Kkaj'alu étu
d'ara dhéu ééna, nuka sémi dhéu sab'a oka poro
pabab'a dadana, sena ka hua na asa ae.

3 Lii Holo-Nori Ja'a se'e, bisa le paméu d'ara
miu, eci eéna ka denge dheéu sab'a oka dhu
pameéu dadana anggor. ¢ Miu hud'i pa'eki taruu
ku denge Ja'a, sama semi Ja'a pa'eki denge miu.
Te dadana dhu pare eele le néti laa na, bisa boe
hua. Sémi éena kahei denge miu. Miu bisa boe
tao ngaa éci sa dhu be'a, ladhe miu pa'éeki taruu
boe dénge Ja'a.

> Ja'a sama semi aj'u anggor ca kapua. Miu
nuka séemi dadana nengu. De dhéu dhu pa'éki
taruu denge Ja'a, aa Ja'a pa'eki dénge nengu
kahei, na, néengu éci eena ka denge dadana dhu
hua ae-ae. Te, ladhe miu pa'‘eki taruu boe dénge
Ja'a, miu bisa boe tao ngaa-ngaa dhu be'a. ¢ Dhéu
dhu pa'eki boe taruu déenge Ja'a, néngu cakaraa
dadana eci dhu guna heka. Dadana sémi eéna,
dheéu poro eele, séna ka pamango eele ne. Heia
pakaboko ho core asa d'ara ai, tunu paképu si.
7 Te ngaa ladhe miu pa'eki pa'éra-éra denge
Ja'a taruu, aa Lii Holo-Nori Ja'a pea taruu etu
d'ara miu, na, ngaa dhu miu manengi mi Ama
Lamatua, Na tao hia miu.

8 Ladhe miu tao j'ara dhu be'a ae-ae, sama semi
dadana eci dhu hua ae-ae, eena ka dhu ded'e
padedha-dedha Ama Lamatua. Dénge j'ara ne'e,
miu pad'elo kahei, na, miu ana madhutu Ja'a.

9 Sémi mia Ama sue Ja'a, sémi eena kahei Ja'a
sue miu. Miu hud'i pa'éki ku pa'era-era denge
Ja'a, séna ka Ja'a bisa pad'elo denge miu sasue
Ja'a. 10 Ladhe miu tao madhutu lii paredha Ja'a
sera, na, miu pa'eki taruu denge Ja'a, heia Ja'a
bisa pad'elo sasue Ja'a mi dedha miu. Eéna nuka
semi Ja'a tao madhutu lii paredha Ama Ku, heéia
Na pad'elo sasue Na taruu mi dedha Ja'a.

11 Karei néti uru ka, Ja'a peka denge miu
j'ara se aa'i-aa'l ra, séna ka d'ara miu karej'e-
karae, sama semi d'ara Ja'a. Te madhutu dad'éi
Ja'a, d'ara miu hud'i karej'e dhu dénge boe too-
lane! 12 Lii paredha Ja'a semi ne'e ka: miu
hud'i pasue ku eci dénge éci, sama semi Ja'a sue
miu.* 13 Ladhe dhéu éci sadia madhe séna ka
angalal na bisa mamuri, néngu tatu sue tare'a-
re'a angalai na. Abhu boe sasue dhu risi eele
hari semi éena. 14 Ladhe miu madhutu paredha
Ja'a taruu, miu j'aj'i angalai Ja'a. 15 Ja'a paroa
heka miu, na, ‘ana pua-paleha’ Ja'a. Te ana pua-
paleha éci, ne'a iia boe dad'ei lamatua na. Te
ngaa Ja'a paroa miu, na, ‘angalai’ Ja'a, lula Ja'a
bhoke patalele le aa'i-aa'i dhu Ama Ku peka le
dénge Ja'a. 16 Miu pili boe Ja'a. Te ngaa Ja'a
ka dhu pili kore aa ded'e miu ho pakako sasab'a
ne. De miu hud'i lami tao j'ara be'a ae-ae dhu
taha nare nébhu. Eéna nuka sémi aj'u anggor ca
kapua dhu hua na be'a taruu. Ladhe miu tao ka
semi eéna, na, ngaa dhu miu manengi mi Ama
Ku, tatu Na tao hia miu. 17 De dhu Ja'a paredha
miu semi ne'e ka: miu hud'i pasue ku éci dénge

% 15:12 Yohanis 13:34, 15:17, 1 Yohanis 3:23, 2 Yohanis 5



Yohanis 15:18 Ixxxviii Yohanis 15:24
eci.”

Dhéu rai-haha d'éi boe dhéu unu Lamatua
Yesus

18 Yesus lii tabha hari, na, “Ladhe dhéu etu
rai-haha ne d'éi boe miu, na, saned'e, te karei
neti uru ka rengu d'eéi boe Ja'a. 19 Ladhe miu
sama sémi dheu leo etu rai-haha ne, tatu ra sue
miu. Te ngaa miu sama boe déenge rengu. Te
Ja'a dhu hag'e kore le miu, séna ka céri eele miu
neti réengu. Neéti éena ka réngu d'éi boe miu.

20 Baku bhelu dhu Ja'a peka kore le denge
miu, na, ‘Ca dhéu ana pua-paleha risi boe neti
lamatua na.’ De ladhe réngu paj'éra Ja'a, tatu
ra paj'éra miu kahéi. Ladhe réngu nanene ka
Lii Holo-Nori Ja'a, na, rengu nanene miu kahei.#
21 Eéna na ra paj'éra miu, lula miu dhu pa'eki
dénge Ja'a. Te réngu tadhe boe Néngu dhu pua
Ja'a kahei. 22 Ladhe Ja'a dhae padhai lii kedhi
meka dénge réngu, aa pad'elo j'ara mamuri dhu
leke mi réngu, na, ra pangee taruu, na, rengu
denge boe sala ngaa-ngaa. Te ngaa Ja'a maile, aa
padhai dénge rengu semi eéna. De ladhe rengu
tao sala, na, rengu abhu boe j'ara ho peka na,
‘Wee! Ji'i se nge'a boe, na, dhu ji'i tao séra, sala.’

23 Dheu dhu d'éi boe Ja'a, néengu d'ei boe Ama
Ku kahei. 24Ja'a tao kedhi le tadha malaa rupa-
rupa étu katanga madha ra, dhu dheu leo tao
rédhi méka. Ladhe Ja'a tao boe j'ara sera sa,
rengu sala boe kahei ladhe ro'o boe sémi rare
Ja'a. Aa te ngaa rengu dhu redhi le tadha malaa
dhu Ja'a tao sera. Masi ka semi eena, te ngaa

% 15:20 Mateos 10:24, Lukas 6:40, Yohanis 13:16

réngu d'éi boe Ja'a, aa d'ei boe Ama Ku étu sorga
kahei. 25 Te ngaa j'ara se'e se dhu j'aj'i le, séna
ka madhutu ngaa dhu suri teke etu d'ara Atora
Ama Lamatua, dhu peka na, ‘Rengu d'ei boe Ja'a.
Aa te ngaa nanasa réngu se'e denge boe kolo-
kapua.’®

26 Te ngaa Dhéu Era Sarai-Maena €éna neo mai.
Néngu ééna, nuka Roh dhu tao miu me'a meu
ngaa dhu leke. Na mai neti Ama Ku. Ladhe Ja'a
laku le asa Ama Ku, pe Ja'a hia Roh Na mai asa
miu. Na lole dénge miu lula-néti Ja'a. 27 Eéna na
miu peka denge dhéu lula-neéti Ja'a kahei, lula
miu bera-bera dénge Ja'a karei neti uru j'ara ka.

16

1Ja'a peka le j'ara se'e dénge miu, séna ka miu
baku pakaj'éu néti Ja'a. 2 Eéna na dhéu Yahudi
sera babege eele miu néti d'ara ému sabaj'a
ra. Mesa boe j'ara ne'e di, te béli-camed'a d'ai
lod'o na, ladhe dhéu pamadhe miu, ra pangee,
na, rengu tao j'ara dhu leke hia Ama Lamatua.
3 Reéngu tao miu sémi eéna, lula réngu tadhe iia
boe Ja'a. Aa réengu tadhe boe Ama Ku kahei. 4 Te
ngaa Ja'a peka le j'ara se'e dénge miu, séna ka
lepa lod'o limuri ladhe j'aj'i, miu bisa saneéd'e,
na, Ja'a dhu peka mema le. Te ngaa Ja'a peka
uuru meka dénge miu, lula Ja'a bera-bera dénge
miu era.”

Sasab'a-la'a Roh Lamatua ) )
5> Yesus aj'a tabha hari, peka na, “Limuri ne,

Ja'a neo lépa asa Nengu dhu pua Ja'a mai asa

% 15:25 Lii Sod'a Koa-Kio 35:19, 69:5

rai-haha ne. Te ngaa abhu boe neti miu ca dheu
sa dhu karei, na, ‘Ama neo lamu mia?’ ¢ Lula
Ja'a dhu peka le denge miu, neéti eena ka d'ara
miu susa. 7 Te ngaa, ngaa dhu Ja'a peka dénge
miu ne, léke tare'a. Ladhe Ja'a laku, na, miu
abhu babe'a na. Te ladhe Ja'a laku boe, Dheu
Era Sarai-Maena eéna mai boe pad'elo j'ara hia
miu. Te ngaa ladhe Ja'a laku, na, Ja'a hia Ne mai
denge miu.

8 Pe ladhe Na mai, Na bhoke ngangee dheu
etu rai-haha ne, ka re'a, na, d'ara denge tatao
ra, sala. Na pamako si, séna ka réngu madhutu
j'ara mamuri dhu leke. Aa Na pasanéd'e rengu,
na, ladhe Lamatua pama'ete lii langu ra, peka
na, rengu se sala, do sala boe. 9 Dheu Era Sarai-
Maena eéna pad'elo sasala ra, lula réengu léka
boe Ja'a. 10 Nengu pad'elo j'ara mamuri dhu
leke kahei. Lula Ja'a lepa asa Ama Ku, ééna
na miu médhi heka Ja'a. Neti eéna ka, Dheu
Era Sarai-Maena ne mai gati Ja'a. 11 Nengu peka
kahei, na, Ama Lamatua pama'ete lii langu dheu
dénge mola, lula Lamatua dhu pama'éte nare le

lii langu dhéu aae nidhu, dhu paredha rai-haha
ne.

12 Abhu j'ara ae era dhu Ja'a neo peka denge
miu, te ngaa ne'e ne miu dhae bisa méeka me'a.
13 Te ngaa ladhe Roh dhu pad'elo j'ara-j'ara dhu
leke eééna mai ka, Nengu pad'elo j'ara séna ka
miu bisa me'a j'ara aa'i-aa'i dhu léke. Nengu
padhai lii boe neti d'ara Na mesa, te ngaa aa'i-
aa'li dhu Na tadengi sera mai neti Ama Ku.
Néngu neo peka déenge miu kahei, ngaa dhu beli-
camed'a j'aj'i. 14 Néngu neo ded'e Ja'a padedha-

dedha, lula Na neo bhoke patalele aa'i hia miu,
j'ara dhu léke lula-néti Ja'a. 15 Aa'i-aa'i dhu unu
Ama Ku, unu Ja'a kahei. Neti éena ka, Ja'a peka
deo na, Roh Lamatua éena na bhoke patalele aa'i
meu-meu j'ara dhu léke lula-néti Ja'a, aa pad'elo
denge miu.”

D'ara miu hud'i susa uru ku, heka abhu karej'e
kéna

16 Yesus tuhu hari lii padhai, peka na, “Nebhu
heka, miu medhi heka Ja'a. Te ngaa nebhu boe
kahei, miu medhi hari Ja'a.”

17 Ka ana madhutu Na cahag'e papeka éci
denge eci, aku rengu na, “A'abhu Ama eéna,
ngaa kéna? Ka peka na, ‘Nebhu heka, miu medhi
heka Ja'a. Te ngaa nebhu boe kahei, miu medhi
hari Ja'a.’” Aa, nga tao ka Na padhai lii, na, ‘Lula
Ja'a neo laku asa Ama Ku’?” 18 Heia ra pakarei,
peka na, “A'abhu Na ngaa, dhu peka na, ‘nebhu
heka’? Edhi te'a boe sasoa na.”

19 Te ngaa Yesus dhu ne'a rengu neo karei Ne
ca j'ara. Heia Na karei, aku Nengu na, “Deo na
Ja'a peka na, ‘Nebhu heka, miu medhi heka Ja'a.
Te ngaa nebhu boe, miu médhi hari Ja'a kaheéi.’
Miu pakarei semi eéna, si?

20 Be'a kahei, ladhe miu neo me'a semi éena.
Ja'a neo peka dénge miu kahei semi ne'e: ééna
na miu tangi denge d'ara susa, te ngaa dheu leo
etu rai-haha ne karej'e-karae. Masi ka d'ara miu
susa, te ngaa eééna na d'ara miu karej'e-karae
hari. 21J'ara ne sama semi bheni ca dheu kabake
ped'a d'ai lod'o neo nara iisi. D'ara na rasa bia,
lula d'ai lod'o j'aj'éra na kena. Te ngaa ladhe

nara liisi nare, na, j'aj'éra na ele. Te d'ara na
karej'e, lula abhu dhéu hiu eci dhu mai asa rai-
haha. 22 Semi eéna kahei dénge miu. Ne'e ne
miu tangi dénge d'ara susa. Te ngaa neébhu-
nebhu Ja'a mai paraga hari dénge miu, ka d'ara
miu j'aj'i hari karej'e-karae. Aa ladhe j'ara ne
j'aj'i, abhu boe ca dheu sa dhu bisa bhabhae rare
d'ara karae miu.

23 Aa ladhe j'ara sémi sera j'aj'i, miu pakarei
heka ngaa-ngaa dénge Ja'a. Tare'a! Ja'a peka
hari dénge miu kena, na, sad'i miu manengi
ngaa ééna ka neti Ama Ku, pake kolongara Ja'a,
@éna na Néngu tao sémi ééna hia miu.* 24 Toke
d'ai sange ne'e, miu dhae manéngi meka ngaa-
ngaa pake kolongara Ja'a. De maneéngi la, séna
ka miu abhu. Dénge j'ara ne, d'ara miu bisa
karej'e tare'a-re'a.”

Lamatua Yesus segi aa'i le koasa étu rai-haha
ne

25 Yesus padhai lii tabha hari, peka na, “Toke
d'ai sange ne'e, Ja'a tema aj'a-nori miu pake lii
pakasame. Te ngaa beéli-camed'a d'ai lod'o na,
Ja'a aj'a miu pake heka lii pakasame. Te Ja'a
neo peka mola-mola lula-néti Ama Ku. 26 Ladhe
lod'o éena d'ai, na, miu mesa mi dhu sabaj'a ho
manéngi mi Ama Ku pake kolongara Ja'a. Baku

* 16:23 Sabaj'a “pake kolongara Ja'a” sasoa na, edhi sabaj'a
madhutu dad'éi Yesus. Edhi dénge hak ho “pake kolongara
Yesus” ladhe édhi j'aj'i dhéu unu Na, ladhe édhi mamuri pa'eki
taruu dénge Ne, ladhe édhi nanene Néngu, dénge parcaya, na,
Neéngu madhe ho saku eele sasala-sasigo edhi. De “pake ngara
Yesus” eena, sama boe denge sad'i “ale ngara Yesus” di.

dhoka Ja'a mesa Ku di dhu sabaj'a hia miu. 27 Te
Ama Ku sue miu, lula miu sue Ja'a. Aa miu me'a
meu, na, Ama Lamatua ka dhu pua Ja'a. 28 Uru
éena, Ja'a teke eele Ama Ku, ho mai pea taha etu
rai-haha ne. Te ngaa limuri ne, Ja'a neo téke eele
rai-haha ne, ho laku pea pa'eci hari denge Ne.”

29 Tadengi rare semi ne'e, héia ana madhutu
Yesus se lii, aku rengu na, “De ne'e ne, Ama
padhai lii mola-mola kena, aa aj'a-nori pake
heka lii pakasame. 30]Ji'i nge'a, na, Ama dhu me'a
aa'i meu j'ara-j'ara. Dheu parluu heka seku Ama
dénge karei ngaa-ngaa, lula Ama dhu me'a uru
le ngaa dhu ra neo karei, aa lii dhaa na tasa mera
mia. J'ara ne peka dénge ji'i, na, Ama mai neti
Ama Lamatua.”

31 Heia Yesus karei, aku Nengu na, “Tare'a,
do? Limuri ne, miu léka Ja'a, do? 32 Semi ne'e.
Nebhu boe, mulai ciki-diki ne, miu aa'i-aa'i mi
rai paceb'a. Ca dhéu-dheu ka rai téke eele Ja'a
mesa-mesa ku, ho la'e lu'u. Masi ka semi eéna,
Ja'a mesa ku boe, lula Ama Ku bera-bera denge
Ja'a. 33 ]Ja'a peka teke le j'ara se denge miu,
sena ka d'ara miu mera-milu, lula miu dhu pa'eki
denge Ja'a. Te beli-caméd'a dheu etu rai-haha
ne pasusa dénge paj'era miu. Te ngaa pa'éra
d'ara miu, lula Ja'a segi aa'i le koasa aa'i-aa'i étu
rai-haha ne!”

17

Lamatua Yesus maneéngi-mangaj'i hia Nengu
unu Na
1-2 Ropa Yesus padhai lii nare, héia Na ladhe
asa dedha-liru, ka sabaj'a, peka na:

“Ama Pasue. Lod'o d'ai kéna ho Ama ded'e
Ja'a padedha-dedha. Ja'a ne, Ana Ama. Ama dhu

panged'u Ja'a hak, séna ka lalau-lalo'o dhéu aa'i-
aa'i etu rai-haha ne. Ama hia hak ne, sena ka
Ja'a hia mamuri dhu leke dhu ma'ete boe mi
dheu aa'i-aa'i dhu Ama pangéd'u mai ho j'aj'i
dheéu Ja'a. De ne'e ne, Ja'a manéngi séna ka Ama
ded'e Ja'a padedha-dedha ho pad'elo dadedha
Ama. 3J'ara abhu mamuri dhu leke dhu ma'ete
boe, sémi ne'e: dheu hud'i tadhe Ama Ku, nuka
Ama Lamatua dhu leke. Dhuleo aad'o. Aarengu
hud'i tadhe ku Ja'a kahei, nuka Yesus Kristus,
dhu Ama pua mai asa rai-haha ne. 4Ja'a pad'elo
le dadedha Ama etu rai-haha ne. Ja'a pa'ele le
sasab'a dhu Ama pangéd'u mi Ja'a. > Uru éena,
lod'o Edhi paj'aj'i méka rai-haha ne, Ja'a bera-
bera le déenge Ama. Lod'o éena, dadedha Ja'a
éci eéna ka dénge dadedha Ama. Ne'e ne Ja'a
neo lépa hari asa Ama. De Ja'a manengi ho Ama
ded'e Ja'a padedha-dedha, sena ka dadedha Ja'a
sama semi uru eéna.”

Lamatua Yesus sabaj'a hia ana madhutu Na

6 Yesus tuhu hari lii sabaj'a, peka na, “Ama hia
le dheu étu rai-haha ne, j'aj'i dheu Ja'a. Ja'a aj'a-
nori si, ho rengu tadhe Ama. Rengu j'aj'i dheu
Ama, héia Ama panged'u si j'aj'i unu Ja'a kahei.
Ka ra tao madhutu Lii Holo-Nori Ama. 7 Limuri
ne re'a le, na, j'ara aa'i-aa't dhu Ama panged u
mi Ja'a séra, kapua ra neti Ama. 8 Te Ja'a aj'a
kore le rengu Lii Holo-Nori dhu Ama hia mi Ja'a.
Réngu semi rare kahei Lii Holo-Nori se'e. Re'a
kahei, na, Ja'a mai néti Ama. Ka ra parcaya, na,
Ama ka dhu pua Ja'a mai asa rai-haha ne.

9Ja'a sabaj'a hia rengu. Ne'e ne, Ja'a sabaj'a
boe hia dheu aa'i-aa'i etu rai-haha ne. Te ngaa
Ja'a sabaj'a hia dhéu-dhéu dhu Ama panged'u
mi Ja'a, te rengu se unu Ama. 10 Te aa'i-aa'i
unu Ja'a, séra sa unu Ama kahei. Aa aa'i-aa'i
unu Ama, séra sa unu Ja'a kahei. Ka dhéu unu
Ja'a se, dhu ded'e Ja'a padedha-dedha. 11 Ja'a
pea boe taruu étu rai-haha ne, lula nébhu heka
Ja'a lepa hari asa Ama Ku. Te ngaa dheu se
hud'i pea taruu étu rai-haha ne. Ama dhu mola-
meci. Ja'a manengi séna ka Ama ladhe-leru si
pake koasa dhu Ama panged'u le mi Ja'a. Ja'a
manengi kahei ho réengu pa'eki j'aj'i mi eci, nuka
semi Ja'a pa'eki j'aj'i mi eci déenge Ama. 12 Karei
neti Ja'a etu rai-haha ne bera-bera denge réngu,
Ja'a leru si, lula réngu j'aj'i le dhéu Ama. Ja'a
j'aga aa sanoro si, sena ka réngu pa'eki taruu
denge Ama. Abhu boe dhu ele. Dhodhoka Yudas
di dhu ceri eele, madhutu ngaa dhu suri etu d'ara

Sasuri Ama Lamatua karei néti uru ééna.
13 Limuri ne, Ja'a neo lepa hari asa Ama. Ja'a

peka le j'ara se'e lod'o Ja'a etu rai-haha ne era.
Deéenge semi ne'e, dhéu unu Ja'a se d'ara rengu
bisa karej'e-karae taruu, sama semi d'ara Ja'a.
14Ja'a dhu peka-padhai le dénge réngu Lii Holo-
Nori Ama. Dheéu leo etu rai-haha teka d'ara
denge dheu unu Ja'a, lula mamuri dheu Ja'a,
sama boe dénge mamuri réengu. Ja'a séemi eéna
kahei, te Ja'a sama boe sémi dhéu leo étu rai-
haha ne. 15 Ladhe Ja'a sabaj'a, Ja'a manéngi
boe ho Ama more si neti rai-haha ne. Aad'o!
Te ngaa Ja'a manéngi, ho Ama j'aga si, sena ka

¥ 17:12 Lii Sod'a Koa-Kio 41:9, Yohanis 13:18

ra pakaj'eu neti bhabhelu. 16 Réngu sama boe
denge dheu leo etu rai-haha ne, éci eéna ka
denge Ja'a dhu sama boe kahéi denge dhéu leo
étu rai-haha ne.

17 Pake ngaa dhu léke, séna ka pameéu d'ara
ra. Te dhu léke ka, Lii Holo-Nori Ama. 18 Ama ka
dhu pua Ja'a mai asa rai-haha ne. Ka Ja'a pua-
paleha rengu kahéi sémi ééena, séna ka réngu
mamuri pale-leme étu talora aae dhéu rai-haha.
19 Ja'a j'aga ngi'u Ja'a ho mola-meéci taruu hia
mi Ama. Denge j'ara ne'e, dhéu unu Ja'a j'aga
mamuri ra kahéi sena ka mola-méci hia mi Ama.

Te Lii Holo-Nori Ama dhu leke, dhu tao si ho ra
saraka mamuri rengu kateme mi Ama.”

Lamatua Yesus manéngi-mangaj'i hia dhéu
parcaya aa'i-aa'i

20 Yesus tuhu hari lii manéngi-mangaj'i Na,
aku Nengu na, “Ja'a sabaj'a, mesa boe hia mi
dheu limuri ne'e di, te ngaa hia rengu dhu lod'o
limuri dhu parcaya Ja'a kahéi, lula lii padhai
dheu se'e.

21 Ama, Ja'a manengi sena ka réengu aa'i-aa'i
ra bisa pa'eki j'aj'i mi éci, sama sémi Edhi pa'éki
j'aj'i eéci. Ja'a manengi sena ka rengu j'aj'i
eéci dénge Edhi, ho hud'i laa dhéu rai-haha ne
bisa parcaya, na, Ama ka dhu pua-paleha Ja'a.
22 Ama pad'elo le dadedha Ja'a mi dheu sera. Ka
Ja'a ded'e le rengu padedha-dedha sama sémi
Ja'a. Dénge jara ne'e, réengu pa'eki j'aj'i eci,
sama sémi Edhi kahei j'aj'i éci. 23 Ja'a pa'éki
déenge réngu. Ama kahei pa'eki dénge Ja'a.
Réngu hud'i pa'eki j'aj'i éci sémi ééna ku, toke

ra mamuri d'ara éci denge be'a. Te ladhe réngu
mamuri d'ara eci sémi eéna, dhéu leo étu rai-
haha ne re'a, na, Ama dhu sue si, nuka semi Ama
sue Ja'a. Denge j'ara ne, rengu re'a kahei, na,
Ama ku dhu pua Ja'a.

24 Ama, Ja'a d'éi sena ka dhéu aa'i-aa'i dhu
Ama pangeéd'u le mi Ja'a, bera-bera dénge Ja'a.
Te Ja'a neo, séna ka rengu bisa ladhe redhi
Ama ded'e Ja'a padedha-dedha. Te Ama sue Ja'a
mema-mema le, lod'o Edhi dhae paj'aj'i meéka
rai-haha ne.

25 Ama Pasue dhu d'ara mola. Te ngaa dheu
étu rai-haha ne tadhe boe Ama. Ja'a tadhe Ama.
Aa dheu unu Ja'a re'a kahei, na, Ama ka dhu
pua Ja'a mai asa rai-haha ne. 26 Ja'a dhu peka
le déenge rengu, Ama ne, Cee. Aa ééna na Ja'a
loe boe peka denge réngu semi éeéna, lula Ja'a
d'éi ho réngu re'a meu sasue Ama. Te sasue
dhu réengu re'a redhi ne'e ne, eci eéna ka denge
sasue Ama mi dedha Ja'a, sena ka hud'i laa Ja'a
pa‘éki taruu denge réengu.”

18

Ra képe Lamatua Yesus
(Mateos 26:47-56, Markus 14:43-50, Lukas
22:47-53)

1Ropa Yesus manengi-mangaj'i nare, heia la'e
palere-lere denge ana madhutu Na. Lasi asa
d'ara oka cue étu sebhe loko Kidron.

23 Lod'o eéna, ketu agama Yahudi sera dénge
dheu-dhéu neti partei agama Parisi saraka mi
Yudas, sordad'u dénge dhéu j'aga peri-péri. Te
nengu neo pahie eele Yesus. Yudas ne'a oka ne

kahei, lula Yesus pakaboko denge ana madhutu
Na etu era ne'e peri-péri hari le. Ka Yudas si lasi
asa oka ne reti denge ob'o, labhu lantera denge
reka.

4 Aa te ngaa Yesus dhu ne'a uru le aa'i-aa'i dhu
éena na j'aj'i. Heia ara la'e asa madha rengu, ka
Na lii, peka na, “Miu tenge cee?”

5 Ka ra b'ala, na, “Ji'i tenge dheu éci, ngara na
Yesus, neti rae Nasaret.”

Ka Yesus dhaa, aku Néengu na, “Ja‘'a ka ne'e.”
Lod'o eéna, Yudas dhu titu dénge dheu se'e.
Neéngu ne'e ka dhu pahie Yesus. 6 Ropa Yesus
peka na, “Ja‘'a ka ne'e,” heia dhéu se hari
kabodho, ka ra bébha.

7 Ka Yesus karei hari, na, “Miu tenge cee?”

Heia dheu se dhaa, aku réngu na, “Yesus, dhéu
Nasaret.”

8 Heia Na peka dénge ra, “Deo na Ja'a peka
kore le, na, Nengu ka Ja'a ne. De ladhe miu
tenge Ja'a, na, baku képe dheu leo. Hud'i si lasi.”
9 (Néngu padhai lii sémi ééna, séna ka pameci
denge ngaa dhu Néngu peka nédhi le, na, “Ama.
Aa'i-aa'i dhu Ama pangeéd'u le mi Ja'a, abhu boe
eci sa dhu ele.”)

10Lod'o éena, Simon Petrus néti déenge samala
iiki éci. Ka na bete ho neo pare dheu. Kabedhi
laa, na pare pama'ete reu dhilu g'ana neti dheu
éci. (Dhéu ne ngara na Malkus. Nengu ne, ana
pua-paleha neti ketu kapai risi agama Yahudi.)
11 Ka Yesus pua Petrus, aku Nengu na, “We,

Petrus! Pasaluu hari samala éu ééna asa d'ara
sope la'e. Te Ama Ku dhu peka le, na, Ja'a hud'i

paraga ku denge j'aj'éra sémi ne'e ne. De hud'i

laa! Eéna nuka sémi Néngu hia Ja'a galaa éci
dhu isi na péd'u-ed'u. Hud'i laa Ja'a kinu toke
ele.”s

Lere réti Lamatua Yesus asa madha ketu kapai
rist agama

12 Heia komedhaa, sordad'u denge dhéu j'aga
aa'i-aa'i ra képe Yesus, ka ra eki Ne. 13 Ka lere
reti uuru Ne asa Anas. Anas ne, ama dheu
emu Kayafas. Teu eena, Kayafas dhu j'aj'i ketu
kapai risi agama Yahudi. 14 Kayafas ne'e ka dhu
peka nédhi le déenge ama-ama dhéu Yahudi, aku
néngu na, “Be'a risi hia miu, ladhe dheu eci
madhe pala dhéeu aa'i-aa'i.”

Petrus pasili, peka na, néngu tadhe boe
Lamatua Yesus

(Mateos 26:69-70, Markus 14:66-68, Lukas
22:55-57)

15 Simon Petrus dhu madhutu Yesus re limuri
palere-lere dénge ana madhutu Yesus eci, nuka
ja'a, Yohanis ne. Lula ketu kapai risi agama
Yahudi tadhe ja'a, neti eéna ka ja'a bisa maso
kahei palere-lere dénge Yesus asa madha ému
na. 16 Te ngaa Petrus titu etu li'u, padetu dénge
heb'a tedhe. Heia ja'a laku asa li'u, ho peka
dénge dheéu bheéni eci dhu j'aga héb'a tedhe ne,
sena ka keti Petrus asa d'ara. 17 Héia bhéni ne
karei Petrus, aku nengu na, “Wee! Eu ne, ca

dhéu ana madhutu Dheu nei, si?”
Te ngaa Petrus dhaa, aku néngu na, “Aad'o!”

18 Lod'o eéna leke denge heru pacuhi. Neti
ééna ka, dheu madhenga dénge ana pua-paleha

% 18:11 Mateos 26:39, Markus 14:36, Lukas 22:42 ¥ 18:14
Yohanis 11:49-50

sera dhu titu manyiru ai. Ka Petrus la'e manyiru
ai sama-sama dénge réngu kahéi.

Keétu kapai risi agama parisa Lamatua Yesus
(Mateos 26:59-66, Markus 14:55-64, Lukas
22:66-71)

19 Lod'o eéna, ketu kapai risi dhui neti agama
Yahudi parisa Yesus lula-neti a'aj'a Na, aa lula-
neti ana madhutu Na.

20 Ka Yesus peka denge nengu, aku Néngu
na, “Ja'a peka paled'a, sena ka dhéu aa'i-aa'i
bisa tadengi. Ja'a tema aj'a etu era dhu biasa
dheu Yahudi edhi pakaboko, nuka etu d'ara emu
sabaj'a édhi, dénge étu Emu Kapua Manéngi-
Mangaj'i. Ja'a padhai lii pahuni kedhi boe.
21 Nga tao ka eu karei Ja'a? Karei la dheu-dheéu
dhu nanene lii padhai Ja'a. Te, tature'a ngaa dhu
Ja'a peka-padhai.”

22 Ropa Na padhai lii sémi eena, dhéu j'aga éci
dhu titu étu ééna, téb'e Yesus, ka na peka na, “Eu
baku padhai lii semi eéna denge kétu kapai risi.”

23 Ka Yesus b'ala, aku Nengu na, “Ladhe Ja'a
padhai lii sale, na, pad'elo mia dhu sale neéti lii
padhai deo na. Te ngaa ladhe Ja'a peka léke, nga
tao ka eu teb'e Ja'a?”

24 Fle ka, Anas pua dhéu lere Ne asa Kayafas
dhu j'aj'i ketu kapai risi agama Yahudi. Lod'o
lere réti Ne, Yesus dhu ra eki era.

Petrus pasili hari, peka na, néngu tadhe boe
Lamatua Yesus

(Mateos 26:71-75, Markus 14:69-72, Lukas
22:58-62)

25 Lod'o eéna, Simon Petrus titu manyiru ai
era. Ka dheu leo dhu etu eena, karei ne, aku
néngu na, “Eu ne, ca dhéu neti ana madhutu
Dheéu nei, si?”

Te ngaa Petrus pasili, peka na, “Aad'o!”

26 Ftu era ne'e, abhu kahei dhéu sab'a éci néti
kétu kapai risi agama Yahudi. Néngu ne, pa'a'ari
kahei déenge dhéu dhu Petrus pare pama'ete réeu
dhilu na. Heia dhéu ne karéi Petrus, peka na,
“Waa! Deo na, éu ne etu d'ara oka nei, si? Te
ja'a kedhi éu étu néil”

27 Te ngaa Petrus pasili hari, heia manu koko-
too denge.

Lamatua Yesus etu madha gubernur Pilatus
(Mateos 27:1-2,11-14, Markus 15:1-5, Lukas
23:1-5)

28 D'ara mad'ae aae era, lere reti Yesus neti
Kayafas asa emu jabatan gubernur étu benteng
sordad'u Roma.” Dhéu Yahudi se maso boe asa
emu dhéu Roma, te ééna pakaj'alu rengu. Te
ladhe ra maso, na, réngu bisa boe ra'a pesta
Paska. 29 Heia gubernur Pilatus la'e asa li'u
paraga denge dhéu Yahudi se. Ka na karei, aku
nengu na, “Miu péci sasala ngaa mi dedha Dheu
ne'e?”

30 Heia ra b'ala, peka na, “Séemi ne'e, ama.
Ladhe Nengu ne dheu bhelu-katub'a boe, na,
tatu ji'i mai boe asa madha ama. Ngaa hari ji'i
mai saraka Ne asa kacui-aai ama.”

18:28 Benteng era pea sordad'u Roma, madhutu lii Latin na,
praetorium.

31 Ka gubernur peka denge dhéu se, na, “Semi
ne'e. Hud'i laa miu ka dhu uri lii langu Na,
madhutu atora miu dheu Yahudi.”

Héia ama-ama dhéu Yahudi se, peka na, “Bisa
boe ama. Ji'i dheu Yahudi dénge heka hak
ho pama'éte hahuku madhe. Dhoka miu dhéu
paredha Roma di dhu déenge hak eéna.” 32 (Lii
padhai lii rengu ééna, paléeke denge lii padhai
dhu uru eena Yesus peka nedhi le. Te Nengu
dhu peka le denge dhéu unu Na sera, na, Néengu
madhe madhutu j'ara paredha Roma, nuka ra
paku Ne étu aj'u palolo-palebha.)*

33 Heia gubernur maso hari asa d'ara benteng
sordad'u. Ka na paroa Yesus, heia na karei, peka
na, “Eu ne, dhéu aae dhéu Yahudi, do?”

34Te ngaa Yesus kareéi ne, aku Néngu na, “Ama
ka peka semi eéna, do abhu dhéu leo ka dhu
peka dénge ama lula-néti Ja'a?”

35 Heia gubernur dhaa, na, “Eee! Ja'a ne dheu

Yahudi boe. Ana kabarai Eu mesa Mu ka dhu
saraka Eu. Ngaa hari ketu agama Yahudi séra.

Eu ne, tao sala ngaa? Eu peka séku!”

36 Ka Yesus peka na, “Ja‘'a ne, dheu aae boe
neti rai-haha ne. Te ladhe Ja'a j'aj'i dhéu aae
sama sémi éena, tatu dheu-dheu Ja'a palab'a le,
ka dheéu Yahudi kepe boe Ja'a. Tare'a, Ja'a ne
Dheéu Aae. Te ngaa ca dheu sa etu rai-haha ne
ded'e boe Ja'a.”

37 Heia gubernur karei hari, peka na, “De Eu
ne, Dheu Aae, do?”

% 18:32 Yohanis 3:14, 12:32-33

Ka Yesus dhaa, aku Néngu na, “Ama unu mu
ka dhu peka, na, Ja'a ne Dhéu Aae. Dhu léke ka,
rara iisi Ja'a ne, séna ka j'aj'i Dhéu Aae. Ja'a mai
asa rai-haha ne ho j'aj'i Dheu Aae, séna ka Ja'a
peka-padhai j'ara-j'ara dhu léke. Dhéu aa'i-aa'i
dhu kepe pa'era j'ara-j'ara dhu leke, réngu séra
ka dhu nanene Ja'a.”

38a Ka gubernur karei, peka na, “Dhu leke
éena, sémi ngaa sa?”

Ra pama'éte hahuku madhe mi Lamatua Yesus

(Mateos 27:15-31, Markus 15:6-20, Lukas
23:13-25)

38b Ropa gubernur Pilatus padhai lii nare, heia
kalua harila'e asa dhéu Yahudi séra. Ka na peka,
“Ja'a parisa le Nengu, te ngaa abhu boe sasala Na
eci sa.

39 Te ngaa miu dhu tema le, téu mai-teu mai
lod'o d'ai pesta Paska semi ne'e, ja'a patabuli ana
bedho ca dhéu hia miu. De téu ne'e mo'o séna ka
ja‘'a patabuli dheu aae Yahudi miu, do tasamia?”

40 Ka aa'i-aa'i ra pa'oo-parodha, peka na, “Baku
patabuli Dheu ééna! Patabuli Barabas di!”
Barabas ne, ca dhéu dhu bhelu titu kéna.T

T 18:40 Dhéu dhu bhelu titu kéna étu lii Yunani abhu dua sasoa,
nuka: 1) parapo dhu mana'u medha-panyau dheu dénge j'ara
laka-seti, aa 2) dhéu dhu pake reka ho babega eele dhéu paredha
Roma. Etu Lukas 23:19 peka na, Barabas ne, pamadhe dheéu,
dénge lab'a dhéu paredha Roma kahei.

19

1 Ele ééna ka, gubernur Pilatus pua sordad'u

na lasi kalabhe Yesus pake gui.® 2-3 Aa sordad'u
se'e rare kalai aj'u padhudhu kaheéi, ho enyu tao
solo. Ka ra lalilu solo ne mi kétu Yesus, nuka
semirengu neo ded'e dheu aae hiu dhu pake solo
dhéu aae. Aa te ngaa sasoa na, ra neo pahahe Ne
di. Héia ra papake Yesus kodho madhera éci dhu
mea sanama mangeru, nuka semi dhéu aae biasa
pake. Aa ra sasei Ne, peka na, “Tabea, dheu aae
Yahudi!” Sordad'u se teb'e Ne g'ana-kariu kahei.

4 Ka gubernur la'e hari catéka peka deénge
dhéu ae séra, aku nengu na, “Sémine'e! Ja'a keti
Ne asa li'u hia miu. Te ngaa miu hud'i me'a ku,
na, ja'a parisa kore le, te ngaa abhu boe sasala
Na eci sa.” 5 Ropa reti Yesus asa li'u, Nengu dhu
pake era solo padhudhu dénge kodho madhera
dhu mea sanama mangeru. Heia gubernur lii
déenge dheu ae se, peka na, “Ladhe ku, Dhéu ne.”

6 Ropa kétu agama deéenge dhéeu madhenga
Emu Kapua Manéngi-Mangaj'i séra ladhe rédhi
Yesus, heia ra pa'oo-parodha palere-lere, peka
na, “Pamadhe Ne! Paku étu aj'u palolo-palébha!”

Te ngaa gubernur peka denge ra, aku nengu
na, “Hud'i laa miu ka dhu méti Ne, lami pamadhe
Ne étu aj'u palolo-palébha. Te ja'a abhu boe

* 1911 Sordad'u Roma pake gui dhu épi néti ka'uri badha,
peéri-péri loa. Heéia ra eki dénge rui dhu mariu, do tameru dhu
padhudhu étu suu dhari se. Ladhe hake pahari-pahari, ka'uri
dhéu bisa laho mae-mae. Dhéu Yahudi ladhe hake dhéu, dhoka
epa nguru hari di. Te ngaa sordad'u Roma se hake dhu dénge
boe too.

sasala Na eci sa, dhu paléeke dénge hahuku
madhe.”

7Dhéu Yahudi dhaa, aku réngu na, “Ji'i dénge
Atora neti Ama Lamatua. Madhutu Atora ne,

Dheu ne hud'i madhe ku, lula Na ded'e iisi Na
j'aj'li Ana Ama Lamatua.”

8 Ropa gubernur tadengi lii padhai ra, heia asa
na madha'u. 9 Ka la'e hari asa d'ara benteng,
héia na karei Yesus, peka na, “Eu ne, dhéu mia?”
Te ngaa Yesus bhoka boe heb'a.

10 Ka gubernur jeke Yesus, peka na, “Eeh! Nga
tao ka Eu b'ala boe ja'a? Eu dhu me'a, si? Ja'a
ne, denge koasa pamadhe Eu, do, patabuli Eu.”

11 Heia Yesus b'ala, peka na, “Semi ne'e, ama.
Ladhe ama dhu denge koasa semi eéna, na, lula
ama abhu koasa neti Ama Lamatua étu sorga.
Te dhodhoka Nengu di dhu hia ama koasa eéna,
sena ka tao ngaa éci sa hia mi Ja'a ne. Te ngaa
dheéu dhu saraka Ja'a asa ama, rengu séra ka dhu
pasae sasala bia risi.”

12 Karei neti eéna ka, gubernur tenge j'ara ho
patabuli Yesus. Te ngaa dheu Yahudi se pa'oo
palere-lere, aku réngu na, “Ladhe ama patabuli
Dheéu ne, tatu ama dhu pa'angalai boe dénge
dheu aae kapai, Keser. Te dhéu dhu ded'e ngi'u
na j'aj'i dhéu aae, néngu eéna lab'a Keser.”

13 Ka ropa gubernur tadengi lii padhai dhéu
se, heia na pua reti Yesus asa li'u. Ka gubernur
madhédi etu kadera pama'éte lii, etu era éci
dhu ra pangare na, “Tana Lapang néti Hadhu
Kabela”. (Madhutu lii Aram, ngara na Gabata.)

14 Lod'o eéna, leke dénge Lod'o Sadia Kalela
Paska. Pe d'aralod'o titu mera sa, gubernur peka
denge dheu Yahudi séra, aku néngu na, “Ladhe
ku laa! Nengu ne, dheu aae miu!”

15 Te ngaa réngu asa hoe pa'oo-parodha peka
na, “Meti Ne, asa li'u mai! Pamadhe Ne! Paku
Ne asa aj'u palolo-palébha!”

Héia gubernur papane si, peka na, “De
tasamia? Miu d'ei, ladhe ja'a pamadhe dhéu aae
miu ne, do?”

Ka ketu agama Yahudi se b'ala, peka na, “Dhéu
aae ji'i dhodhoka ca dhéu di, nuka Keser! Dheu
leo aad'o!” 16a Heia gubernur hia Yesus asa
sordad'u séra, sena ka ra paku pamadhe Ne étu
aj'u palolo-palebha.

Ra paku Lamatua Yesus étu aj'u palolo-
palébha

(Mateos 27:32-44, Markus 15:21-32, Lukas
23:26-43)

16b Heia sordad'u se semi rare Yesus. 17 Ka
Yesus pasae aj'u palolo-palebha Na la'e asa li'u
kota. Lasi asa era eci dhu ngara na, “Era Rui
Kétu”. (Madhutu lii Aram, era ne ngara na,
Golgota.)

18 D'ai era ééna, ra paku Yesus etu aj'u palolo-
palébha éci. Dhéu se paku kahei dhéu leo dhéu
dua. Eci re sebhe g'ana, aa ca dheu hari re sebhe
kariu Yesus. Ka Yesus étu talora rengu dua ra.
19 Ka gubernur paredha sordad'u na séra, suri
etu papa eci, ho paku re dedha kétu Yesus. Etu
papa ne ra suri, peka na,

“Yesus, dhéu Nasaret. Nengu ne, Dhéu Aae dhéu
Yahudi”

20 Réngu suri etu papa ne pake telu lii, nuka: lii
Aram, lii Yunani, dénge lii Latin. Dheu Yahudi ae
ka dhu baca sasuri ne, lula era mamadhe Yesus
ne, padetu denge kota Yerusalem. 21 Te ngaa
kétu agama Yahudi sera ro'o boe. Ka lasi peka
dénge gubernur, aku réengu na, “Ama! Baku suri

‘Dhéu Aae néti dhéu Yahudi’! Be'a risi suri laa
peka na, ‘Dhéu ne peka na, nengu dhéu aae neéti

dheu Yahudi.””

22 Te ngaa gubernur dhaa, aku néngu na, “Ja'a
ka dhu pua si suri semi eéna. De hud'i ka laa!”

23 Ropa sordad'u paku rare Yesus etu aj'u
palolo-palebha, heia ra pabagi medha-papake
Na mi épa pala. Ca dhéu sordad'u abhu ca
pala. Héia rare kodho li'u Na, dhu j'au boe, dhu
manénu kateme neti dedha. 24 Ka ra papeka, aku
rengu na, “Edhi baku ciu eele kodho Na. Be'a
Ijisi ere lot, sena ka te'a, na, cee ka dhu abhu.”
Eéena j'aj'i madhutu sémi dhu suri teke etu d'ara
Sasuri Ama Lamatua, dhu peka na,
“Rengu pabagi medha-papake ja'a,

ka ra ere lot ho abhu kodho ja'a.”
Héia sordad'u se tao madhutu sémi éena ka.»

Lamatua Yesus pua Yohanis ladhe-leru ina Na

25 Etu era ne'e, abhu kahei dhéu bhéni péri-
peri dhu titu. Rengu se, nuka: ina Yesus, ina iiki
Yesus, Maria dheu ému Klopas, déenge Maria néti
rae Magdala. 26 Yesus ladhe nédhi ina Na dhu titu
etu eéna, sama-sama denge ja'a, Yohanis, nuka

% 19:24 Lii Sod'a Koa-Kio 22:19

ana madhutu dhu Nengu sue. Ka Yesus lii denge
ina Na, aku Néngu na, “Ina. Néngu ne, ana mu.”

27 Heia Yesus lii dénge ja'a, peka na, “Yohanis.
Neti deo ne'e, tao laa nengu semi ina eu!” Ka
karei neti lod'o eéna, ina Yesus pea denge ja'a.

Mamadhe Lamatua Yesus
(Mateos 27:45-56, Markus 15:33-41, Lukas
23:44-49)

28 Ele eéna ka, Yesus ne'a le, na, Néngu sab'a
nare aa'i le sasab'a-la'a Na. Se'e se pameéci
denge aa'i-aa'i dhu suri étu d'ara Sasuri Mola-
Meci Ama Lamatua karei neti uru ka. Heia Yesus
peka, na, “Ja‘'a koko-kamango.”#

29 Ftu era ne'e abhu @i anggor manyilu étu
d'ara g'ala iiki cue. Ka sordad'u séra rare ula
ho céb'u asa @i anggor, héia kit mi suu aj'u ca
laa, ka j'ole asa heb'a Na. 30 Ropa Yesus camuci
nare, héia Na lii, aku Néngu na, “Ele kéna.” Héia
kétu Na loe, ka ma'éte a'ae.

Sordad'u kej'i Yesus étu aj'u palolo-palébha

31 Lod'o éena léke hari Jumat. Madhutu atora
agama, dhéu Yahudi hud'i sadia mema d'ara
lod'o éena, seéna ka beli eéna rengu soru lod'o
sabaj'a ra. Neti eééna ka, ro'o boe téke eele
ngi'u aae dheu madhe, kadhoe téke étu aj'u

< 19:28 Lii Sod'a Koa-Kio 69:22, 22:16 Jf 19:29 Lii Yunani
peka na, dhéu se lui ula ne étu suu aj'u hussopos. Aj'u hussopos
ne, dheu Yahudi tema pake etu d'ara acara ad'a, lula aj'u ne heu
mengi. Aj'u ne madhera na pe dua nguru toke eépa nguru cm sa.
Baca lula-neti hussopos buli Kalua néti Masir 12:22; Atora néti
Kétu Agama séra 14:4, 6, 49-52; Sensus 19:2-6; (banding dénge
Ibrani 9:19); Lii Sod'a Koa-Kio 51:7.

palolo-palébha léke denge lod'o sabaj'a. Te lod'o
sabaj'a eéna, lod'o be'a. De ama-ama dheu
Yahudi manengi gubernur, séna ka pua dheéu
lasi hake papadhe haga dhéu etu aj'u palolo-
paléebha. Dénge j'ara sémi ne'e, réngu madhe
malai, ho dhéu bisa papuru ngi'u aae ra neti
aj'u palolo-palebha ako lod'o aae era. 32 Heéia

sordad'u se lasi asa era eéna. Ka ra hake
papadhe uru haga dheu dua séra, dhu paku

sama-sama deénge Yesus. 33 Te ngaa ropa ra d'ai
Yesus, redhi, na, Yesus dhu madhe le. Néti eena
ka, rengu hake papadhe boe haga Na. 34 Te ngaa
sordad'u ca dhéu nare kapoke na, heia kej'i d'ara
karasa Yesus. Ka raa kalua, aa ei kalua kahei.

35 (Ja'a ne'e ka dhu ladhe kédhi denge musi
madha ku. Ja'a kedhi aa'i, aa dhu ja'a suri ne
leke tare'a-re'a. Te ja'a ke'a méu ngaa dhu ja'a
lolo ne léke mola-mola, séena ka miu bisa parcaya
lii padhai ja'a.) 36 J'ara se'e aa'i-aa'i j'aj'i, lula
Sasuri Ama Lamatua dhu suri, na, “Rui Na ca laa
sa, padhe boe.”* 37Etu era leo d'ara Sasuri Mola-
Meci ne, suri kahei, peka na, “Eéna rengu ladhe
rédhi dhéu dhu ra kéj'i ne.”#

Ra padhane Lamatua Yesus
(Mateos 27:57-61, Markus 15:42-47, Lukas
23:50-56)

38 Abhu dhéu éci ngara na Yusuf, néti rae
Arimatea. Nengu ana madhutu Yesus kahei. Te
ngaa na madhutu pahuni-pahuni, lula madha'u
denge ama-ama dheu Yahudi. Yusuf la'e asa

% 19:36 Kalua néti Masir 12:46, Sensus 9:12, Lii Sod'a Koa-Kio
34:21 % 19:37 Sakaria 12:10, Rai-haha Rupa Hiu 1:7

gubernur Pilatus, manengi ijin sena ka bisa neéti
ngi'u aae Yesus. Gubernur d'eéi kahéi. Ka Yusuf
la'e papuru ngi'u aae Yesus, heia ded'e neti.
39 Nikodemus la'e sama-sama denge Yusuf kahei.
Nikodemus ne'e ka dhu uru eéna la'e paraga
dénge Yesus re meda. Na heli rampe ae titu
kéna, pe d'ai télu nguru telu kilo sa, séna ka tao
mi ngi'u aae Yesus.f 40 Heia ra hélu ngi'u aae
Yesus denge bela halus. Ladhe hélu ca teka, ra
tao rampe la'a. Réngu tao sémi ne'e, madhutu
ad'a dhéu Yahudi ladhe padhane dheu madhe.
41 Kaj'eéu boe neti era Yesus madhe ne, abhu

oka bunga cue. Etu d'ara oka ne, dhéu heka
pae rare ro'a dheu madhe kena. Ra padhane
redhi méka dheu eci sa etu d'ara ro'a éeéena.
42 Lod'o eena, lod'o sadia dheu Yahudi ho soru
lod'o sabaj'a ra, oe éle kéna. Néti ééna ka, dhéu
se teke ngi'u aae Yesus etu d'ara ro'a éena, te era
eena kaj'eu boe.

20

Lamatua Yesus mamuri hari!
(Mateos 28:1-8, Markus 16:1-8, Lukas 24:1-12)

1 Hari Migu, nuka lod'o partama etu d'ara
migu eéna. Mad'ae aae era, Maria neti rae
Magdala la'e asa ro'a Yesus. D'ai era éena, ladhe
nedhi hadhu aae dhu pake katange ro'a, hari
eele neti era na. 2 Heia na rai lépa hari la'e

i 19:39 Lii Yunani peka, ‘cangasu litras’, nuka 32,7 kilo. Rampe
ne madhutu lii Yunani na, réngu pab'ali denge smurna (nuka
raa aj'u héu mengi) déenge aloe (nuka raa neti aj'u heu mengi,
oe sémi ai na'a sa). Baca lula-néti Nikodemus ne étu Yohanis
3:1-21.

paraga dénge Simon Petrus aa dénge ja'a, nuka
ana madhutu dhu Yesus sue, ka na peka, “Dheu
mana'u reti le Lamatua edhi neéti ro'a Na! Te'a
boe rengu teke Ne etu mial!”

3Kaja'adenge Petrusraila'a asa eraro'a eéna.
4Ji'i rai palere-lere, te ngaa ja'a malai risi, ka d'ai
uururo'a eena. > Te ngaa laku boe asa d'ara ro'a,
dhoka patigi nétili'u di. Etu d'araro'a, ja'aladhe
kédhi bela halus dhu ra pake helu mi ngi'u aae
Yesus.

6 Te ngaa ropa Petrus d'ai, la'e dénge asa d'ara.

Nedhi bela halus dhu étu eeéna kahei. 7 Nedhi
kahei lesu dhu ra pahutu ketu Yesus. Te ngaa

lesu ne dhu lepe etu era leo neti bela halus ne.
8 Heia ja'a, dhu d'ai uuru ro'a, maso madhutu
kahei asa d'ara. Ropa ladhe kedhi aa'i-aa'i se,
ka ja'a parcaya lii padhadha dhu uru ééna Yesus
peka mema, na, béli-cameéed'a Nengu mamuri
hari néti mamadhe Na. 9 Te lod'o eena, ji'i dhu
j'aj'li ana madhutu Na, dhae nge'a meka sasoa
neti isi Sasuri Mola-Meéeci Ama Lamatua, dhu suri
mema, peka na, Kristus hud'i mamuri hari ku

néti mamadhe Na. 10 Ele Kka, ji'i dua mi lépa.

Lamatua Yesus pad'elo ngi'u Na mi Maria néti
rae Magdala
(Mateos 28:9-10, Markus 16:9-11)

11 Te ngaa Maria titu era etu li'u ro'a éena.
Néngu tangi taruu. Ka na patigi asa d'ara ro'a
ne, aa na tangi era. 12 Ladhe nedhi ana pajuu
Ama Lamatua neti sorga dhéu dua. Ana pajuu
se, pake medha-papake pudhi. Dua ra madhédi
étu era dhu ca lod'o ni dhéu paj'unu ngi'u aae

Yesus. Ca dhéu madhedi re era kétu, aa eci hari
dhu madhedi re era haga. 13 Ana pajuu se karei
Maria, aku réngu na, “Nga tao ka eu tangi?”

Heéia Maria dhaa, peka na, “Ja'a tangi, lula
dhéu ded'e reti ngi'u aae Lamatua ja'a. Te ngaa
ke'a boe ra teke Ne etu mia.” 14 Ropa na padhai
lii nare, nengu kabib'a asa li'u. Ka ladhe nedhi
ca dheéu dhu titu etu éena, te ngaa ne'a boe, na,
Dhéu ne, nuka Yesus.

15 Heia Yesus karei ne, peka na, “Nga tao ka eu
tangi? Te éu tenge cee?”

Maria pangee, na, Néengu ne dhéu madhenga
oka. Ka Maria pamako dhéu ne, aku néngu na,
“Ama. Ladhe ama ka ded'e meéti ngi'u aae Na,
peka ku laa, ama teke Ne étu mia. Hud'i laa laku
ded'e keéti Ne asa era leo, sena ka padhane Ne
pabe'a-be'a. Sue laa, ama!”

16 Ka Yesus paroa ne, peka na, “Maria.”

Heéia na kabeli ladhe asa Yesus, ka na lii, aku
néngu na, “Raboni!” (Lii Aram, sasoa na, “Mese
]'ala!”)

17 Yesus peka dénge ne, “Baku g'ag'e ku Ja'a,
te Ja'a dhae ca'e meka laku asa Ama Ku etu
sorga. Te ngaa lamu uuru ku peka dénge angalai
Ja'a séra, na, Ja'a neo ca'e laku asa Ama Ku.
Néngu eéna, Ama miu kaheéi. Néngu eéna, Ama
Lamatua Ja'a. De Nengu, Ama Lamatua miu
kahei.””

18 Ele ka, Maria, dhéu Magdala ééna, la'e lolo
dénge ana madhutu Yesus sera, peka na, “Ja‘a
paraga le dénge Lamatua edhi, Yesus!” Ka na
peka denge rengu lii moa Yesus.

Lamatua Yesus pad'elo iisi mi ana madhutu Na
(Mateos 28:16-20, Markus 16:14-18, Lukas
24:36-49)

19 Lod'o eéna, leke dénge hari Migu, nuka
lod'o partama etu d'ara migu eéna. Lod'o heka
céna keéena, ka ana madhutu Yesus pakaboko.
Réngu patéke babédho emu ne pa'éra-éra, lula
rengu madha'u déenge ama-ama dheu Yahudi.
Re'a rare boe, na, Yesus titu etu talora aae réngu,
ka Na lii, aku Nengu na, “Saloom!” 20 Ropa
Yesus padhai lii nare dénge réngu sémi eena,
heéia Na pad'elo nu'a dhu étu kacui-aai dénge
karasa Na. Ana madhutu Na karej'e titu kéena,
ropa ladhe redhi Lamatua réngu. 21 Ka Yesus
peka denge rengu, na, “Hud'i laa miu mamuri
dame dénge mera-milu. Saned'e, te Ama Ku pua-
paleha Ja'a tasamia, na, Ja'a pua-paleha miu semi
ééna kahei.” 22 Padhai lii nare sémi ééna, ka Na
ara padetu la'e asa réngu, héia Na tiu a‘'ae Na
mi réngu eéci-éci. Heéia Na padhai lii, peka na,
“Ja'a panged'u miu Roh Lamatua dhu Mola-Méci.
Semi mere Ne. 23 De, ladhe miu pabhelu eele
sasala dheu, na, sasala ne ele le, te Ama Lamatua
saku eele sasala ééna kahéi. Te ngaa ladhe miu
mo'o boe pabheélu eele sasala dheu, na, Lamatua
saku eele boe sasala séra kahei.”®

Lamatua Yesus dénge Tomas
24 Ca dhéu neti ana madhutu Yesus canguru
dua sera, ngara na Tomas. Ra pangare na, ‘ana
kembar’ kahéi. Ropa Yesus pad'elo iisi Na denge

ana madhutu dhu leo séra, Tomas aad'o. 2> Néti
eena ka, ropa angalai na séra peka dénge ne,

& 20:23 Mateos 16:19, 18:18

“Ji'i paraga le dénge Lamatua edhi,” heia Tomas
dhaa, na, “Semi ne'e. Ja'a hud'i ladhe kedhi ku
nu'a era paku séera etu kacui-aai Na, aa pamaso
ai ja'a asa nu'a etu d'ara karasa Na. Ladhe ja'a
tao méka sémi éena, ja'a bisa meéka parcaya, na,
Néengu mamuri hari le.”

26 Ca migu hari, ka ana madhutu Yesus sama-
sama denge Tomas étu d'ara ému cue. Masi ka
babedho dhu patéke, te ngaa Yesus maso asa
d'ara, titu etu talora aae rengu. Ka Na hia lii
maho'o dénge ra, peka na, “Saloom!” 27 Héia
Na padhai lii déenge Tomas, aku Nengu na, “J'ole
kacui-aai éu mai, ho g'ag'e kacui-aai Ja'a ne. Aa
mai g'ag'e nu'a étu d'ara karasa Ja'a ne. Parcaya
ka, na, Ja'a ne mamuri hari le! Core eele ka d'ara
parcaya boe éu ééna.”

28 Tomas dhaa, peka na, “Ira ii, Ama, ee! Ja'a
heka leka tare'a-re'a kena! Ama ne, Ketu ja'a, aa
Ama Lamatua ja'a kahei!”

29 Ka Yesus peka dénge ne, “Tomas! Eu
parcaya, na, Ja'a mamuri hari le, lula éu medhi
le Ja'a denge musi madha éu unu mu. Te ngaa
dhu oto risi ka, nuka dhéu dhu redhi boe Ja'a, te
ngaa ra parcaya.”

Naneo Yohanis suri sasuri ne

30 Yesus tao tadha malaa dhu leo ae-ae kahei,
dhu ja'a suri boe étu d'ara sasuri ne. Ana

madhutu Na ladhe rédhi tadha malaa se'e dénge
musi madha réengu unu ra. 3! Te ngaa aa'i-aa'i

dhu ja'a suri etu d'ara sasuri ne, séna ka miu
parcaya, na,

Yesus ne, Kristus dhu Ama Lamatua padhadha
teke hia mai.

Yesus ne, Ana Ama Lamatua kahei.

Aa ropa miu parcaya Ne, miu abhu mamuri dhu
leke dhu ma'éte boe, lula miu j'aj'i dheu
unu Nengu.

21

Lamatua Yesus pad'elo iisi mi ana madhutu Na
dhéu pidhu

1 Ele péri-péri lod'o, ka Yesus pad'elo hari iisi
Na etu sebhe dano Tiberias. Lii lolo na, semi
ne'e ka: 2 Lod'o ééna, ana madhutu Yesus, dhéu
pidhu dhu pakaboko. Réngu se, nuka:

Simon Petrus,

Tomas, dhu ra pangare ne, ‘ana kembar’,
Natanel, néti rae Kana etu propensi Galilea,
ana dheu dua neti Sabadeus,

denge ana madhutu Yesus dhu leo dhéu dua.

3 Simon Petrus peka dénge angalai na se'e,
“Ja'a neo laku peku i‘a.”

Heéia angalai na se'e dhaa, aku réngu na, “Oo!
Ji'i la'a kaheéi.” Ka lasi asa sebhe dano. Heéia ca'e
koha lasi tenge i'a. Te ngaa méda ééna réngu
rara boe ngaa-ngaa.*

4 Asa beli mad'ae aae eéna, Yesus titu etu sebhe
dano ne. Te ngaa ana madhutu Na séra re'a boe,
na, Néengu ne, Yesus. 5 Ka Na pa'oo, peka na,
“Mera i'a, do?”

Heéia ra dhaa, peka na, “Mola-meéu lao! Ci'u sa,
aad'o hei.”

% 21:3 Lukas 5:5

6 Ka Yesus peka dénge ra, aku Néngu na, “Lolo
seku peku miu asa cabéka koha éena. Pe miu
abhu.”

Ka réngu tao madhutu kahéi. Ka ra abhu i'a
ae titu kena, toke rengu bisa boe ére rare péku
ne asa dedha koha.»

7 Aa ja'a etu eéna kahei. Ja'a ne, ana madhutu
dhu Yesus sue. Ka ja'a peka denge Petrus, na,
“Ira ii! Nengu nei, Lamatua édhi!”

Ropa tadéngi nare lii ja'a deo na, héia Simon
Petrus pake hari kodho na, ka ridhu asa d'ara
dano, sena ka nangi asa dae. & Te koha ne kaj'eu
neti dae pe d'ai cangasu meter sa. Heia angalai
na kao koha asa dae, todhe denge péku dhu pénu
denge i'a deo sa.

9 Ropa réngu d'ai dae, heia rédhi ai karoo,
dénge i'a dhu ra paga. Aa abhu roti kahei.
10 Yesus lii dénge ra, “Meti ku i'a osa miu d'ai
ciki sa, dhu miu heka péku mere deo na.”

11 Ka Simon Petrus ca'e hari asa dedha koha,
ho ére pa'eta péku ne asa dae. Peku ne dhu pénu
denge i'a aae, cangasu lemi nguru telu ngi'u.
Masi ka i'a ae sémi ééna, te ngaa péku ne mae
boe ciki sa hei.

12 Ka Yesus paroa si, aku Nengu na, “Mai mi'a
ka!”

Réngu dhu re'a le, na, Nengu ne Lamatua
rengu, ka ra bani boe karei Ne, na, “Ama ne,
cee?” 13 Heia Yesus nare roti denge i'a, neti hia
Si.

% 21:6 Lukas 5:6

14 Ne'e ne, ka telu hari kena Yesus pad'elo iisi
Na mi ana madhutu Na séra, ropa Na mamuri
hari néti mamadhe Na.

Lamatua Yesus padhai lii dénge Petrus

15 Ropa ra'a-rinu rare, Yesus karei Simon
Petrus, aku Néngu na, “Hee, Simon ana Yohanis.
Tasamia? Eu sue Ja'a risi néti angalai se sue Ja'a,
do?”

Ka Petrus dhaa, na, “Tare'a Ama! Eu dhu me'a
ja‘a sue Eu.”

Héia Yesus peka, na, “Ladhe sémi ééna, na,
madhenga paie ana kahib'i-kalébho Ja'a, séna ka
rengu abhu ra'a-rinu.”

16 Heia Yesus karei hari, aku Néngu na, “Si-
mon, ana Yohanis. Tasamia? Eu sue Ja'a, do?”

Ka na dhaa, na, “Tare'a Ama! Eu dhu me'aja'a
sue Eu.”

Ka Yesus peka hari denge ne, “Ladhe sémi
ééna, na, ladhe-leru paie-iie kahib'i-kalébho
Ja'a.”

17 Ele ééna ka, Yesus karei hari Petrus, peka na,
“Simon, ana Yohanis. Tasamia? Eu ne, angalai
Ja'a, do?”

Heia d'ara Petrus susa titu kena, lula Yesus
karei ne d'ai telu hari, peka na, “Eu sue Ja'a, do?”
Ka na dhaa, aku néngu na, “Ama dhu me'a aa'i
j'ara. De Ama dhu me'a le, na, ja'a ne angalai
Ama.”

Héia Yesus peka denge ne, “Ladhe sémi éena,
na, ladhe-leru paie kahib'i-kalebho Ja'a se, séna
ka réngu abhu ra'a-rinu. 18 Eu dhane more le
naneo Ja'a, do? Ja'a neo peka sémi ne'e: uru

éena lod'o éu ngéru era, eu tema pake unu mu
kodho dénge dhara hake, ho lamu asa mia-mia
madhutu dad'ei eu. Te ngaa etu d'ara heka, eu
j'ole kacui-aai ho dheu eki, pake dhara hake éu
unu mu. Heia ra ére reti eu asa era dhu éu d'ei
boe.” 19 (Lii padhai Yesus ne, peka mi Petrus,
lula-neti ngaa dhu j'aj'i beli-caméd'a mi dedha
nengu. Te eéna na mamadhe Petrus pad'elo
dadedha Ama Lamatua.)*

Heia Yesus lii dénge Petrus, aku Néngu na,
“Mai sena ka j'aj'i dheu Ja'a!”

Ana madhutu dhu j'aj't ana pasue Yesus

20 Lod o ééna, Petrus kabib'a asa kabodho. Ka
ladhe nédhi ja'a dhu re limuri madhutu réngu

dua ra. Ja'a ne, nuka ana madhutu dhu Yesus
sue. Ja'a dhu madheédi etu baboa Yesus, lod'o ji'i
nga'a kalela Paska. Ja'a ne ka dhu karei Yesus,
peka na, “Ama! Cee ka dhu neo pahie Ama?”#
21 Ropa Petrus ladhe nedhi ja'a, heia na karei
Yesus, peka na, “Ama! Deo na Ama peka-padhai
le lula-nétija'a ne. Te ngaa tasamia dénge nengu
hari?”

22 Yesus b'ala lii Petrus, na, “Urusan éu aad'o
etu eena. Ladhe Ja'a neo séna ka néengu mate mi

21:19 Pe d'ara téu 96M, ca dhéu ama gareja ngara na Klement
néti kota Roma, dhu suri, na, dheu pamadhe Petrus. Pe d'ara teu
212M sa, abhu ca dhéu ama gareja eci hari, ngara na Tertulian,
dhu suri, na, réngu paku Petrus étu aj'u palolo-palébha. Aa abhu
kahei lii lolo éci néti gareja dhu peka na, lod'o ra paku Petrus étu
aj'u palolo-palébha, ele boe d'ara téu 64-65M, Petrus manengi
séna ka paku ne kétu asa haha. Na maneéngi sémi ééna, lula
neéngu rasa pantas boe madhe kétu asa dedha sama semi Yesus.
© 21:20 Yohanis 13:25

era ne'e toke Ja'a mai hari, na, sala ngaa? Dhu
leke ka eu hud'i saned'e ku lii moa dhu Ja'a peka
deo na, nuka: mai sena ka j'aj'i dheu Ja'a.”

23 Lula Yesus padhai lii sémi eéna, ka ana
madhutu Na dhu leo séra papeka, na, “Yohanis
ne, beli-camed'a madhe boe.” Aa te ngaa Yesus
padhai lii boe semi éena. Dhu Na peka, na,
“Urusan éu aad'o eétu eéna. Ladhe Ja'a neo séna
ka nengu mate mi era ne'e toke Ja'a mai hari, na,
sala ngaa?”

Yohanis pa'éle sasuri na

24 Ana madhutu dhu Yesus peka eena, nuka
ja‘'a ne, Yohanis. Ja'a ka lole se aa'i-aa'i hia miu.
Ja'a ka dhu kédhi dénge musi madha ja'a unu
ku. Ja'a ka suri aa'i-aa'i se. Ka édhi te'a, na, ngaa
dhu ja'a lole hia miu se, leke tare'a-re'a.

25 Abhu j'ara leo ae era dhu Yesus tao. Ladhe
dhéu neo suri aa'i méu-meu, karéi neti Yesus
pakako sasab'a-la'a Na toke éle, ja'a ngee na
buku se pénu risi rai-haha ne.

D'ai sange ne'e ka,
Yohanis



CXX

Dhao Alkitab
Genesis and the New Testament in the Dhao
language of Indonesia
Kejadian dan Perjanjian Baru dalam bahasa Dhao
copyright © 2012 Unit Bahasa dan Budaya

Language: Dhao
Translation by: Wycliffe Bible Translators

This translation is made available to you under the terms of the Creative
Commons Attribution-No Derivatives license 4.0.
You may share and redistribute this Bible translation or extracts from it
in any format, provided that:

You include the above copyright and source information.

You do not make any derivative works that change any of the actual

words or punctuation of the Scriptures.

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2022-03-11

PDF generated using Haiola and XeLaTeX on 11 Nov 2022 from source
files dated 9 Oct 2020
526bd1lea-5f35-574c-9a7a-dabc714cb5d3


http://https://www.facebook.com/unitbahasadanbudaya/
http://www.ethnologue.org/language/nfa
http://creativecommons.org/licenses/by-nd/4.0/
http://creativecommons.org/licenses/by-nd/4.0/

	Yohanis

